
Кirish 

Mikroorganizmlar dunyosi hayotning ko‘zga ko‘rinmas tiriklik shakli 

hisoblanib, yer yuzida juda keng tarqalgan va inson hayotida katta 

ahamiyatga ega. Ularning shakli tayoqchasimon, sharsimon, buralgan 

vibrionsimon, spiralsimon bo‘lib, 4 xil: ya’ni suv, havo, tuproq va tirik 

organizmlar kabi muhitlarda hayot kechirib, yer yuzida modda va 

energiyaning davriy aylanishida juda muhim ahamiyat kasb etadi. Bu 

mihitlarning har birida o‘ziga xos mikroorganizmlar guruhi tarqalgan bo‘lib, 

ular o‘zaro va shu muhitda hayot kechirayotgan organizmlarga ijobiy va 

salbiy ta’sir qilish xususiyatiga ega. Misol tariqasida oladigan bo‘lsak, 

yuqorida sanab o‘tilgan muhitlardan biri bo‘lgan tuproq, mikroorganizmlar 

keng tarqalgan muhit hisoblanib, bu mikroorganizmlarning faoliyati tufayli 

tuproq unumdorligini yaxshilash, o‘simliklarni turli kasalliklardan himoya 

qilish, mineral o‘g’itlar ishlatishni kamaytirish kabi muhammolarni hal 

qilinishida foydalanish mumkin.  

Yuqoridagilarni e’tiborga olib pedagogik OTMlarining 5110400-

Biologiya ta’lim yo‘nalishi o‘quv rejasiga kiritilgan “Umumiy 

mikrobiologiya” fani uchun, asosan laboratoriya ishlarini bajarish uchun 

bugungi kungacha o‘zbek tilida o‘quv adabiyotlarning mavjud emasligi 

talabalarga bir qator qiyinchiliklarning paydo bo‘lishiga olib kelmoqda. Bu 

muammo ushbu kurs bo‘yicha o‘zbek tilida o‘quv adabiyotlarini 

tayyorlashni talab etadi. Shuning uchun ushbu tayyorlangan o‘quv adabiyoti 

o‘z vaqtida tayyorlangan va talabalar biliminining chuqur bo‘lishi uchun 

muhim ahamiyat kasb etadi. 

Ushbu o‘quv qo‘llanma biologiya o‘qitish metodikasi ta’lim 

yo‘nalishi bakalavr talabalari uchun tayyorlangan bo‘lib, qo‘llanmaning 

birinchi qismida talabalar mikroorganizmlar haqida to‘liqroq ma’lumotga 

ega bo‘lishi uchun mikroorganizmlar tuzilishi va turlari haqida ma’lumotlar 

keltirilgan bo‘lsa, ikkinchi qismida esa, mikrobiologik tadqiqotlar uchun 

zarur bo‘lgan asbob-uskunalarning tuzilishi va ishlash mexanizmi, sterillash 

usullari, ozuqa muhitlari va ularni tayyorlash, namunalarni olish, 

mikrobiologik tadqiqotlar uchun tayyorlash, ozuqa muhitiga ekish texnikasi, 

mikroorganizmlar sonini aniqlash, ularning boshqa mikroorganizmlarga 

antogonistik ta’siri, o‘simliklarga salbiy va ijobiy ta’siri, toza kultura olish 

va ularning tahlili, mikroorganizm hujayrasini Gramm usulida bo‘yash 

orqali identifikatsiya qilish, mikroorganizmlar kulturasini saqlash kabilar 

kiritilgan bo‘lib, bu talabalarning amaliy ishlarini sifatli bajarilishida va 

chuqur bilim olishiga ko‘maklashadi. Bundan tashqari bajariladigan har bir 

ishga alohida yondashilgan bo‘lib, dastlab ishning maqsadi, ish uchun zarur 

asbob-uskunalar va reaktivlar berilgan bo‘lib, bu ishni bajarishdan avval fan 

o‘qituvchisiga hamda talabaga ish uchun zarur bo‘lgan ashyolarni tayyorlab 

olish imkonini beradi. Ishni boshlashdan avval bеrilgan nazariy ma’lumotlar 

talabaning ushbu mashg’ulot uchun zarur nazariy tushunchalar olishiga 

yordam beradi, bu o‘z navbatida talabalarning bilimini oshirilishiga katta 

ta’sir ko‘rsatadi. Shu bilan bir qatorda ishning bajarish tartibi keltirilgan 

hamda ishning so‘ngida keltirilgan savol va topshiriqlar talabaning ushbu 

ish bo‘yicha olgan bilimi va xulosalarini umumlashtirishga ko‘maklashadi. 

Ushbu o‘quv qo‘llanmani tayyorlashda o‘quv adabiyotlar 

tayyorlashga qo‘yilgan zamonaviy tendensiyalarga amal qilingan holda, 

mamlakatimizda mikrobiologiya yo‘nalishida tayyorlangan, jumladan: 

Vahobov A.H. va bosh. “Mikrobiologiyadan amaliy va laboratoriya 

mashg‘ulotlari uchun o‘quv qo‘llanma (lotincha)” (“Universitet” nashriyoti, 

2009 y.) kabi o‘zbek tilidagi hamda xorijiy oliy ta’lim muassasalarida 

Zvyaginsev D.G. i drug., “Biologiya pochv: Uchebnik. -3-ye izd., ispr. i 

dop.” (Izd-vo MGU, 2005.) kabi bir qator  tayyorlangan o‘quv 

adabiyotlardan foydalanildi.  

Shu bilan bir qatorda ushbu o‘quv qo‘llanma mualliflar va 

mutaxassislarning fikr mulohazalari asosida tayyorlangan bo‘lib, unda 

mavjud xato va kamchiliklarni tuzatish uchun bildirilgan fikrlar uchun 

mualliflar jamoasi o‘z minnatdorchiligi bildiradi.                                                                                                                                                                            

BIRINCHI QISM 

1. MIKROORGANIZMLARNING  UMUMIY  TAVSIFI 

Mikroorganizmlar juda mayda  mavjudodlar  bo`lib,  ularni oddiy ko`z 

bilan ko`rib bo`lmaydi. Ular bir-biridan morfologik, fiziologik va 

biokimyoviy xususiyatlari bilan farqlanadi. Hujayraviy tuzilishga ko`ra 

barcha mikroorganizmlar prokariotlarga va eukariotlarga ajratiladi. 

Prokariotlarning yadro apparati "nukleoid" deb nomlanib, ko`pincha, u bitta 

xromosoma tutadi, halqasimon bo`lgan DNK molekulasidan iborat. 

Eukariotlarda yadro bir qator xromosomalar tutadi va sitoplazmadan 

membrana bilan ajratilgan bo`ladi. Eukariot va prokariotlarning yadro 

apparatining tuzilishidagi farqi ularning boshqa xususiyatlari bilan bog`liq. 

1.1. Prokariotlar 

Prokariotlar orasida bakteriyalar (yoki eubakteriyalar) va arxeylar 

(arxebakteriyalar) ajratiladi. Aksariyat prokariotlar eubakteriyalarning turli 

guruhlaridir. Prokariotlar, asosan, bir hujayrali organizmlar bo`lib, ularning 

o`rtacha o`lchami 0,2-10,0 mkm. Bakteriyalarning shakli turli o`lchamdagi 

tayoqchalar, sharsimon hujayralar (kokklar) hamda buralgan shakllar - 

vibrion, spirilla va spiroxetalardan iborat. Bundan tashqari, uchburchak, 

kvadrat va o`simtali shaklga ega bo‘lgan hujayralar ham topilgan. 

Hujayralar to`plami ba'zida bakteriyalarning sistematik o`rnini aniqlashga 

yordam beradi. Ular yakka-yakka, juft, qisqa va uzun zanjir shaklida 

(streptokokklar), tartibsiz shaklda (stafilokokklar), paket holatida 

(sartsinalar), to`rsimon va rozetkasimon bo`lishlari mumkin. 

Aktinomitsetlar guruhidagi ko`pchilik bakteriyalar mitseliy hosil qiladi. 

Trixom hosil qiluvchi ko`p hujayrali prokariotlar ham topilgan. 

1.1.1. Prokariotlarning tuzilishi 

Ko`pchilik prokariotlar rigid hujayra devoriga va uning ostida 

joylashgan sitoplazmatik membranaga ega. Hujayra devorining tuzilishi va 

tarkibi muhim taksonomik belgi bo`lib, uning asosida prokariotlar quyidagi 

guruhlarga ajratiladi: grammusbat, grammanfiy, hujayra devoriga ega 

bo`lmagan bakteriyalar va arxeylar. Grammusbat bakteriyalar tarkibida 

grammanfiylarga nisbatan hujayra devoridagi murein (peptidoglikan) 

miqdori ancha ko`p bo`lib, tashqi membrana ham bo`lmaydi. 

Arxebakteriyalar murein o`rnida, asosan, psevdomurein tutadi. 

Aksariyat bakteriyalar yuzasida fimbriyalar yoki pililar, harakatchan 

bakteriyalarda esa xifchinlar bo`ladi. Ko`pchilik bakteriyalar yuzasida turli 

qalinlikdagi kapsulalar bo`ladi. Ular asosan, polisaxarid, glikoproteid va 

polipeptidlardan tuzilgan. 

Prokariotlarning ichki hujayraviy tuzilishi oddiy. Ko`pchilik 

bakteriyalar kiritmalar tutadi. Ular orasida sitoplazmatik membrana 

hosilalari ajratiladi; fototroflarda xromatofor va tilakoidlar, nitrifikator va 

metan oksidlovchi bakteriyalarning ichki membranalari bor. Ba'zi 

bakteriyalar gaz vakuolalariga (aerosomalar) ega. Aksariyat bakteriyalar 

hujayralarida zahira moddalar bo`ladi. Ba'zi spora hosil qiluvchi turlar oqsil 

tarkibidagi parasporal tanachalarga ega. 

1.1.2. Prokariotlarning o`sishi va ko`payishi 

Ko`pchilik bakteriyalar ikkiga bo`linib ko`payadi. Kurtaklanish yo`li 

bilan ko`payadiganlari ham bor. Aktinomitsetlar esa sporalar yoki mitseliy 

bo`laklari bilan ko`paydi. Bir qator sianobakteriyalar ko`p qismlarga 

bo`linib ko`payadi. Ko`p hujayrali prokariotlar trixomdan bir qancha 

hujayra ajrashi yo`li bilan ko`payadi. 

1.2.  Eukariotlar 

Prokariotlardan farqli o`laroq eukariotlarga mikro va 

makroorganizmlar kiritiladi. Eukariot mikroorganizmlar tarkibiga 

zamburug`lar, bir qator suvo’tlari va sodda hayvonlar kiradi. 

1.2.1. Zamburug`lar 

Zamburug`lar tabiatda keng tarqalgan geterotrof mikroorganizmlar 

bo`lib, ularning aksariyati saprofitlar. Lekin parazitik turlari ham uchraydi. 

Ko`pchilik zamburug`larning asosiy xususiyati - mitseliyning hosil 

bo`lishidir. Mikroskopik zamburug`larning 3 guruhi mavjud: zigomitsetlar, 

askomitsetlar va deyteromitsetlar. Mikrobiologlarning asosiy obyektlaridan 

biri bo`lmish achitqilar askomitsetlarga kiritiladi. Achitqilar harakatsiz 

yakka-yakka hujayralar bo`lib, asosan, kurtaklanib ko`payadi. 

Mikrobiologik tadqiqotlarda keng qo`llaniladigan achitqilar - 

Saccharomyces avlodiga kiruvchi achitqilardir, masalan, S. cerevisiae. 

1.3. Mikroorganizimlarga tashqi muhit omillarining ta'siri 

Harorat mikroorganizmlarga ta'sir etuvchi omillardan biri. Mezofillar 

uchun optimal harorat 25-40°C tashkil etadi. Okeanlar tubida, tundrada 

psixrofil mikroorganizmlar yashaydi, ular uchun optimal harorat 5-15°C 

tashkil etadi. Ekstremal termofillar 70-110°C da yashay oladi. 

Osmotik bosim mikroorganizmlarning o`sishiga ta'sir etuvchi 

omillardandir. Ko`pchilik organizmlar 0,5 M NaCl konsentratsiyasiga ham 

chiday olmaydi, ekstremal galofillar esa NaCl ning 2,5 M va undan baland 

konsentratsiyalarida yashay oladi.  

Mikroorganizmlar muhitning nordonligiga ham sezgir bo’ladi. 

Ekstremal atsidofillar pH 0,5-1,0, alkalofillar esa pH 10,0-11,0 gacha 

bo`lganda yashaydi, lekin mikroorganizmlarning asosiy guruhlari neytral 

pH muhitlarida yashaydi. Ular neytrofillar deb nomlanadi. Molekular 

kislorodga nisbatan chin aerob va anaeroblarga ajratiladi. Kam kislorodli 

(1,0-5%) muhitda yashay oladigan mikroorganizmlar mikroaerofillar deb 

ataladi. Anaerob mikroorganizmlar fakultativ, aerotolerant va chin 

anaeroblarga ajratiladi. 

1.4. Mikroorganizmlarda modda almashinuvi 

Mikroorganizmlarda amalga oshadigan konstruktiv va energetik 

jarayonlar ko`p qirraliligi bilan ajralib turadi. Konstruktiv modda 

almashinuvida foydalaniladigan uglerod birikmalariga ko`ra 

mikroorganizmlar avtotrof va getgerotroflarga ajratiladi. Geterotroflarning 

asosiy qismini saprofitlar tashkil qiladi. Azot birikmalarining 

o`zlashtirilishida mikroorganizmlarning imkoniyatlari keng namoyon 

bo`ladi. Mikroorganizmlar orasida molekulyar azotni o`zlashtiruvchilar, 

tayyor aminokislotalarga muhtoj bo`lganlar va azotni anorganik 

birikmalardan o`zlashtiruvchilari bor. Fosfor, oltingugurt kabi elementlarni 

mikroorganizmlar fosfat, sulfat va qaytarilgan oltingugurt birikmalaridan 

oladi. Mikroorganizmlar amalga oshiradigan energetik jarayonlar orasida 

fotosintez, bijg`ish, aerob va anaerob nafas olishlar ajratiladi. 

1.5. Mikroorganizmlarning tarqalishi va ahamiyati 

Tabiatdagi ekologik sistemalarning butunligini ta'minlovchi muhim 

omillardan biri mikroorganizmlar yig`indisidir. Ma'lum sharoitlarda 

mikroorganizmlar yagona hayot shakli bo`lishi mumkin. Evolutsiya 

davomida ular orasida turli tipdagi munosabatlar takomillashib borgan 

(simbioz, mutualizm, parazitizm va hokazo).  

Yerdagi bo`lib o`tadigan moddalar aylanishida mikroorganizmlar faol 

ishtirok etadi. Turli organik birikmalarni o`zlashtirib, CO va CO2 ni yutib, 

metan hosil qilib va o`zlashtirib, ular uglerod aylanishida faol ishtirok etadi. 

Molekular azotni o`zlashtirib, ammiak va nitritlarni oksidlab, 

denitrifikatsiyani amalga oshiradi. Ular tabiatdagi azot aylanishini 

ta'minlaydi, qaytarilgan oltingugurt birikmalarini oksidlab va oksidlangan 

birikmalarni qaytarib oltingugurt aylanishini amalga oshiradi. Ba'zi 

mikroorganizmlar inson va o`zga organizmlarda kasalliklar chaqiradi, 

qishloq xo`jaligi mahsulotlari, binolar, truboprovodlar, 

metallkonstruksiyalarining  chirishiga olib keladi. Bakteriya va 

zamburug`lar yordamida non, vino, pivo, kvas, turli sut mahsulotlari, 

atseton, butanol, sirka, limon kislotasi, vitaminlar, fermentlar, antibiotiklar 

va hokazolar olinadi.  Mikroorganizmlarning amaliy ahamiyati beqiyosdir. 

Talaba bilimini mustahkamlash uchun qo‘llanilgan texnologiyalar: 

«FSMU» metodi 

Texnologiyaning  maqsadi: Mazkur texnologiya ishtirokchilardagi 

umumiy fikrlardan xususiy xulosalar chiqarish, taqqoslash, qiyoslash orqali 

axborotni o‘zlashtirish, xulosalash, shuningdek, mustaqil ijodiy fikrlash 

ko‘nikmalarini shakllantirishga xizmat qiladi. Mazkur texnologiyadan 

ma’ruza mashg‘ulotlarini mustahkamlashda, o‘tilgan mavzuni so‘rashda, 

uyga vazifa berishda hamda amaliy mashg‘ulot natijalarini tahlil etishda 

foydalanish tavsiya etiladi.                                                                                                     

«FSMU» metodi 

 

 

Topshiriqlar: 

1. Mikroorganizmlarning prokariot va eukariot kabi guruhlarga 

ajratilishining asosini FSMU texnologiysi asosida izohlab bering. 

2. Mikroorganimzlarga tashqi muhit omillarining ta’siri va uning 

ahamiyatini izohlab bering. 

3. Mikroorganimzlarning tirik organizmlar evolyutsiyasidagi ahamiyatini 

izohlab bering. 

 

 

• fikringizni bayon etingF

• fikringiz bayoniga sabab 
ko'rsating

S

• ko'rsatgan sababingizni isbotlab 
bering va misol keltring

М

• fikringizni umumlashtiringU

IKKINCHI QISM 

MIKROBIOLOGIYA LABORATORAYASI VA UNDA ISHLASH QOIDALARI 

1-labоratоriya mashg’ulоti 

       Mavzu: Mikrооrganizmlar bilan ishlashda riоya qilinadigan 

qоidalar 

Mashg’ulot maqsadi: Mikrobiologiya laboratoriyasida 

mikroorganizmlar bilan ishlash qoidalari va asseptika texnika qoidalari bilan 

talabalarni tanishtirish. 

Nazariy ma’lumot. Tirik mikrооrganizmlar pоpulyatsiyasiga 

baktеriya kul’turasi dеyiladi. Labоratоriyada  mikrооrganizm kul’turalari 

turli shaklda o‘stiriladi (suyuq оziqa muhitlarida, agarli “qiyshiq agar” 

(“kоsyak") larda (stеrillangan agarli оzuqa muhit ma’lum burchak оstida 

qiyshaytirilib qоtiriladi), Pеtri likоpchalaridagi qattiq оziqa muhitlarida). 

Mikrооrganizmlar kul’turasi faqat bir turdan ibоrat bo‘lsa u sоf kul’tura 

dеyiladi. Mikrоbiоlоglar  dеyarli hamma vaqt sоf mikroorganizm kulturalari 

bilan ish оlib bоradi. Agar kultura bittadan оrtiq mikrооrganizmlar turidan 

ibоrat bulsa, u kultura aralash yoki iflоs kultura  dеyiladi. Shuning uchun 

sоf kulturalarning tоzaligini saqlash mikrоbiоlоglarning asоsiy vazifalariga 

kiradi. Aks hоlda tadqiqоdlarda оlingan natijalar nоto‘g’ri bo‘ladi. 

Mikrооrganizmlarning atrоf muhitda kеng tarqalganligi tufayli ularning sоf 

kulturalarga tushmasligini ta’minlash uchun muhоfaza chоralarini ko‘rish 

muhim, ya’ni asеptika tехnikasiga amal qilish lоzim. 

Dеmak, asеptika tехnikasiga ko‘ra, mikrооrganizmlar stеrillangan 

оzuqa muhitida o‘stiriladi va bu muhitni atrоfdagi mikrоorganizmlar 

tushishidan muhоfaza qilinadi. Sоf kultura оzuqa muhitga ekilganda 

quyidagi asеptika tехnikasi qоidalariga amal qilinadi:  

1) sоf kulturaga tеgishi mumkin bo‘lgan barcha buyumlar оldindan 

stеrillanadi;  

2) оziqli muhit stеrillanadi;  

3) ekish va qayta ekish vaqtlarida kultura iflоslanishidan saqlanishi 

uchun ehtiyot qilinadi. Buning uchun quyidagi chоralar amalga оshiriladi:  

a) barcha idish va оziqli muhitlar tayyor bo‘lishi bilan darhоl 

stеrillanadi;  

b) havоdagi mikrоblar tushmasligi uchun оziqli muhitlar yopiq 

idishlarda saqlanadi. Bunda paхta va ustidan dоka bilan o‘ralgan tiqinlardan 

fоydalaniladi va ular faqat ekish vaqtida оlib turiladi, lеkin hеch qachоn stоl 

yoki bоshqa buyumlarga qo‘yilmaydi;  

v) stеrillangan idishlarni ichki va ulardagi stеril оziqli muhitlarga 

hamda sоf kulturalarga tеgishi mumkin bo‘lgan barcha vоsitalar avvaldan 

stеrillanadi, masalan, baktеriоlоgik ilmоq;  

g) ekish va qayta ekish vaqtida ishlatiladigan prоbirka va kоlbalarni 

оg’zi ishdan оldin flambirlanadi va ilоji bоricha kam vaqt davоmida оchiq 

hоlda qоldiriladi;  

d) ish jоyini mikrооrganizmlar bilan iflоslanishdan saqlanadi, 

baktеrial ilmоqlar ishlatilgandan so‘ng ham stеrillanadi, pipеtkalar esa 

dеzinfеksiya qiladigan suyuqliklarga sоlib qo‘yiladi. 

Ishning borish tartibi: 

Labоratоriya sharоitida prоbirkadagi suyuq muhitdan bоshqa prоbirkadagi 

muhitga ekish yoki Pеtri likоpchasidagi agarli qattiq muhitga ekish kabi 

ishlar tеz-tеz amalga оshirilib turadi. Talabalar bunday mashg’ulоtlarni 

bajarib, asеptika tехnikasi qоidalarini amalda qo‘llashni o‘rganishlari lоzim. 

Prоbirkadan prоbirkaga ekishda quyidagi ishlar bajariladi:  

1. Mum qalam yordamida ekiladigan prоbirkalarga talabaning ismi, 

guruh raqami yoziladi. 

2. Baktеrial ilmоq alanganing yuqоri qismida cho‘g’ hоlatigacha 

flambirlanadi (1-rasm) va 10 daqiqa davоmida sоvutiladi, lеkin stоlga 

qo‘yilmaydi. 

3. Chap qo‘l bilan kulturali prоbirka оlinadi va ilmоq ushlagan qo‘lni 

bo‘sh barmоqlari bilan prоbirkaning tiqini оlinadi, lеkin tiqin stоlga 

qo‘yilmay ushlab turiladi. Prоbirkaning оg’zi olovda qisqa vaqt qizdiriladi 

(2, 3-rasmlar). 

                           

1-rasm. Baktеrial ilmоqni                2-rasm. Olovda qizdirib 

 stеrillash                                  ilmоq bilan sоf  baktеriya 

                                                                            kulturasini оlish                            

4. Ilmоqdan fоydalanib prоbirkadagi suyuqlikdan оlinadi (4-5-

rasmlar), bunda ilmоq prоbirkaning ichki tоmоniga  tеgmasligi kеrak. 

5. Prоbirkani оg’zi va tiqini alangada qizdirilib, prоbirka yopiladi va 

shtativga qayta qo‘yiladi. 

6. Bo‘sh qo‘l bilan ekiladigan prоbirka оlinadi va yuqоridagidеk 

оchilib, оg’zi stеrillash uchun qizdiriladi. 

7. Ilmоqdagi suyuq kultura prоbirkaga asta sоlinadi, so‘ng 

aralashtiriladi. 

8. Ilmоqdagi tоmchilarni prоbirkani ichida qоldirish uchun ilmоq 

prоbirkani ichidagi suyuqlik tugagan jоyiga tеgiziladi. 

9. Ilmоq asta chiqariladi va prоbirkani оg’zi bilan tiqin flambirlanadi, 

prоbirka yopiladi va shtativga qo‘yiladi. 

10. Ilmоq cho‘g’ hоlatigacha qizdiriladi. 

                   

3-rasm. Prоbirkaning оg’zini         4-rasm. Ilmоqdan fоydalanib 

olovda qisqa vaqt qizdirish             prоbirkadagi suyuqlikdan olish                          

     

 

            

5-rasm. Baktеrial ilmоq yordamida bir prоbirkadagi suyuqlikdan 

ikkinchisiga  o‘tkazish 

Prоbikadan Pеtri likоpchasiga ekishda quyidagi ishlar amalga 

оshiriladi:  

1. Pеtri likоpchasining ustiga mum qalam yordamida talabaning ismi, 

guruhining raqami, sana yoziladi.  

2. Yuqоrida aytilgandek, prоbirkadan ilmоq bilan kultura оlinadi. 

3. Bo‘sh qo‘l bilan Pеtri likоpchasining qоpqоg’i оchiladi, lеkin stоlga 

qo‘yilmaydi va likоpcha ustida ushlab turiladi. 

4. Pеtri likоpchasidagi оziqli muhitga ilmоqdagi kultura "shtriх" 

usulida ekiladi. Bunda agarni o‘ymasdan ehtiyot qilib ekish lоzim (6-rasm). 

 

6-rasm. Pеtri likоpchasidagi оziqli muhitga ilmоqdagi kulturani 

"shtriх” usulida ekish 

5. Pеtri likоpchasi yopiladi. 

6. Ilmоq flambirlanadi va jоyiga qo‘yiladi. Ekmalar 28°C da kеyingi 

darsgacha o‘stiriladi. Asеptika qоidasiga riоya qilingan  bo‘lsa,  Pеtri 

likоpchasida faqat sоf kultura o‘sadi, aksincha qоidaga riоya qilinmasa 

likоpchada har хil rangli va har хil kattalikdagi baktеriya kоlоniyalari o‘sib 

chiqadi. Prеparat tayyorlab mikrоskоp оstida kuzatilganda  ko‘rish 

maydоnida biz ishlayotgan kulturadan tashqari shakli va o‘lchamlari turlicha 

bo‘lgan mikrооrganizmlarni kuzatish mumkin. Bunday mikrоrganizmlar 

bilan ishlash usuli mikrоbiоlоgik asеptika qоidalariga  xilоf bo‘ladi va ishni 

qaytadan  bajarish talab qilinadi. 

  Nazorat savollari: 

1. Tоza kulturaga tavsif bеring. 

2. Aralash kultura deb nimaga aytiladi? 

3. Asеptika va antisеptika nima? 

4. Labоratоriya sharоitida  amal qilinadigan asеptika qоidalariga 

misоllar kеltiring. 

5. Prоbikadan Pеtri likоpchasiga ekish qanday amalga oshiriladi? 

6. Qiyshiq agar qanday tayyorlanadi? 

7. Petri chashkasiga shtrix usulida mikroorganizmni ekish qanday 

amalga oshiriladi? 

8.   Bakteriya kulturasi deb nimaga aytiladi?     

2-laboratoriya mashg’uloti 

Mavzu: Mikrobiologik tadqiqotlar uchun zarur bo‘lgan 

asbob-uskunalar 

Mashg’ulot madsadi: Talabalarni mikrobiologiya laboratoriyalarida 

ishlatiladigan asbob-uskunalar bilan tanishtirish, ularning ishlash prinsiplari, 

qo‘llanilishi bo‘yicha ma’lumotlar  berish. 

Nazariy ma’lumot. Inkubatsiya qilish uchun uskunalar. Termostat - 

mikrobiologik laboratoriya uchun zarur bo‘lgan qurilmalardan biri bo‘lib, 

haroratni doimiy tarzda tutib turadi va mikroorganizmlar kulturasini 

inkubatsiya qilish uchun qulay sharoit yaratadi. Bakteriologik termostat ikki 

qavat mis plastinka devordan iborat bo‘lgan shkaf  ko‘rinishida bo‘lib, bu 

qavatlar orasi distillangan suv bilan to‘lgan bo‘ladi. Shkaf devorlarining 

barcha qismini o‘rab turgan suv elektr elementlar yordamida avtomatik 

qo‘shilish va ajratilish natijasida qizdirilib turiladi. Shkafning ichki burmali 

devoriga metall ugolniklar biriktirilgan bo‘lib, u alyumindan yasalgan 

setkali tokchalarni tutub turish vazifasini bajaradi. Termostatning 

tеploizolyatsiyasida asbest va mineral paxtadan fodalaniladi. Termostatning 

yuqori qismida ikkita kichik tuynuk (ochiq) mavjud bo‘lib, ularning biri 

termometr uchun bo‘lsa, ikkinсhisi esa ventilyatsiya uchun qoldirilgan.   

Izolyatsiyalangan eshik ichida joylashgan shisha darchani ochmasdan, 

termostat ichida joylashgan kulturalarni kuzatish mumkin. Yuqori qismida 

joylashgan qo‘shimcha tuynuk suv solishga, suv o‘lchovchi trubka va 

termoregulyatorni kiritishga mo‘ljallangan.  

Termostatning ishchi kamerasini sterillashda turli suyuq 

dizinfeksiyalovchi moddalar (70%-li etanol, sterogenol va boshq.) yaxshi 

samara beradi. Bu maqsadda turli kislotalar va ishqorlarni qo‘llash tavsiya 

etilmaydi, chunki bu moddalar  uning devori va tagida karroziyani keltirib 

chiqarishi mumkin. Suvli qobiq ichini vodoprovod suvi bilan to‘ldirishga 

ruxsat etilmaydi.  

Bir xil haroratda juda ko‘p miqdordagi mikroorganizm kulturalari 

inkubatsiyalanuvchi (o‘quv muassasalarining ishlab chiqaruvchi, tadqiqot 

va kuzatuv) laboratoriyalari maqsadga muvofiq teploizolyatsiyalangan va 

maxsus isitiluvchi termostat xonalari bilan jihozlanishi zarur. 

Mikroorganizmlar kulturalarini devorga yaqin tokchalarga joylashtirish 

mumkin. Bunday xonalarni dizinfeksiyalanishida aerozol 

dezinfeksiyalovchi vositalar yaxshi samara beradi.  

Anaerostat - bu qalin davorga ega bo‘lgan metalldan yasalgan, og’zi 

germetik qopqoq bilan yopiluvchi, monometr va ikkita jumrakdan iborat 

idish hisoblanadi. Ulardan biri havoni so‘rib olish uchun qo‘llanilsa, 

ikkinchisi esa inert gazlar (argon, azot, vodorod, geliy) bilan to‘ldirishda 

ishlatiladi. Anaerostat uzoq muddat vakuum sharoitini saqlaydi va u anaerob 

mikroorganizmlarni ko‘paytrish va tozalashni osonlashtiradi, 

mikroorganimzlar odatda Petri chashkasi va probirkalarda o‘stiriladi.  

Kulturalar joylashtirilgandan so‘ng anaerostat germetik tarzda yopiladi va 

havosi so‘rib olinib, 15-20 mm ga tenglashtiriladi. Undan so‘ng anaerostat 

ma’lum gaz bilan to‘ldiriladi yoki to‘ldirilmagan holatda ma’lum haroratda 

ushlab turish maqsadida termostatga joylashtiriladi. Har kuni anaerostat 

monometri nazorat qilib borilishi va zarur bo‘lgan taqdirda uning havosi 

so‘rib olinishi kerak bo‘ladi.  

Kislorod miqdorini nazorat qilish uchun anaerostat devorida 

joylashtirilgan shishа trubkada o‘rnatilgan maxsus indikatorlardan 

foydalaniladi. 

Ayrim hollarda anaerostat o‘rnida vakum eksikatordan foydalanish 

mumkin, ammo u manometr bilan jihozlanmagan, broq vakumni bu 

hodisada birgina kislorod indikatori yordamida nazorat qilish mumkin. 

Germaniya va bir qator davlatlarda anaerob bakteriyalarni ko‘paytirish 

uchun anaerob termostatlar ishlab chiqariladi, unda harorat 30-70°C hamda 

naytral kislorodsiz atmosfera sharoiti yaratiladi.   

Sovutgichlar. Odatda laboratoriyalarda maishiy xo‘jalik 

muzlatgichlari ishlatiladi, ammo ilmiy tadqiqot ishlari uchun isitish va 

sovutish sistemasiga ega bo‘lgan SR-114 Labor kabi maxsus qurilma zarur 

bo‘lib, bu zarur harorat rejimini tez va aniq ushlab turish imkoniyatini 

beradi. Laboratoriya sovutgichlari haroratni 4-5°C oralig‘ida ushlab turadi 

va ular keng miqyosda qo‘llaniladi. Ularda tayyor va sterillanmagan ozuqa 

muhitlarini (bir sutkadan ortiq bo‘lmagan muddatda), tekshirish uchun 

yig‘ilgan tuproq, go‘ng va o‘simlik namunalari saqlanishi mumkin. 

Yig’ilgan bunday namunalarning mikrobiologik analizi tez muddatlarda 

o‘tkazilishi zarur, chunki ularning mikroflorasi son va sifat jihatdan 

o‘zgarishi mumkin. 

Mikroorganizmlar kulturalarini alohida sovutgichda (5°C), namlik 

bilan zararlanishini oldini olgan holda saqlanishi zarur. Uchuvchan 

moddalar va gazlar solingan idishlar germetik holatda yopilgan bo‘lishi 

zarur. Oziq ovqat mahsulotlarining mikrobiologik laboratoriyada saqlanishi 

mutlaqo ta’qiqlanadi.   

Shkaflar, laminar bokslar va ekish kabinalari. Mikrobiologiya 

amaliyotida ekish uchun ishlatiladigan shkaflar zanglamaydigan metalldan 

yasalgan bo‘ladi. Bu shkaflarning oldingi yuzasining yuqori qismi oynadan 

yasalgan bo‘lib, 45° burchak asosida gorizontal holatda joylashgan.  Quyi 

qismida ikkita maxsus qo‘l uchun joy qilingan bo‘lib, unda rezina qo‘lqop 

mahkamlangan. Shkafning orqa qismida elektr provada va gaz olib kelish 

uchun trubalar mahkamlangan bo‘ladi. Ularni dezinfeksiyalovchi moddalar 

yoki ultrabinafsha lampalari yordamida sterillanadi. So‘ngi yillarda 

sterillash kabinasining o‘rnida laminar boks ishlatiladi. Laminar boksning 

oldingi qismi to‘liq ochiq holatda bo‘ladi va unda doimiy va sekin 

sterillangan havo oqimi doimiy esib turadi. Havoning laminar oqimi porasi 

0,3 mkm bo‘lgan “Hepa” filtri orqali o‘tib keladi. Havo oqimining 

yo‘nalishiga qarab laminar bokslar vertikal va gorizontal  (7-rasm) 

ko‘rinishda tuzilgan xillarga bo‘linadi.  

          a)  b) 

7-rasm. Laminar boks (a) va unda havo oqimi (b). 

Ekish uchun maxsus kabina bu – sterill holatda ishlash imkonini 

beruvchi laboratoriyaning bir qismi hisoblanadi. Vodoprovod va gaz 

trubalari namlikka chidamli materiallar bilan qoplanib, devorga o‘rnatilgan 

bo‘ladi. Kabinani sterillash unga o‘rnatilgan kvarts lampa yordamida 

amalga oshiriladi.  

Sterillash uchun turli qurilmalar ishlatiladi va bugungi kunda 

avtorklavlar ishlatiladi. Avtoklavlarning bugungi kungacha vertikal va 

gorizontal turlari mavjud bo‘lib, ular to‘liq stеrillash ishlarida qo‘llaniladi 

(8-rasm). 

 

a) 

 

b) 

      

 
c) 

8-rasm. Аvtoklav tuzilishi: a) vertikal avtoklav; b-avtoklav 

ko‘ndalang kesimi va qismalari; zamonaviy  avtoklav: 1-avtoklavga suv quyish 

uchun voronka; 2-klapan predoxraniteli; 3-manometr; 4-avtoklav qopqogʼi; 5-suv bugʼi 

kamerasi; 6-havo chiqishi uchun jumrak; 7-bugʼ kirish teshigi; 8-sterilizatsiya kamerasi; 9-

sterilizatsiya qilinadigan buyumlar uchun taglik. 

Laboratoriyada mikroorganizmlar probirkalar, matraslar, kolbalar 

yoki Petri chashkasiga quyilgan qattiq va suyuq ozuqa muhitlarida 

o‘stiriladi (9-rasm). Ozuqa muhitlari va idishlarni sterillashn talab etiladi. 

Ozuqa muhitlarni tayyorlash va sterillash yo‘llarini keyingi bo‘limlarda 

ko‘rib chiqamiz.  

 

9-rasm. Mikroorganizmlarni ko‘paytirish uchun zarur bo‘lgan 

idishlar: 1-2 -kachalka kolbasi; 3- tagi yassi kolba; 4-Petri chashkasi; 5- probirka; 6-

matras. 

 

Mikroorganizmlarni sterillangan ozuqa muhitiga o‘tkazib ekish yoki 

inokulyatsiya deyiladi. Mikroorganimzlarni ekish vaqtida boshqa 

mikroorganizmlar tushib qolishdan saqlash uchun belgilangan qoidalarga 



 

 

17 

 

amal qilishni talab etadi. Ekish oldidan probirkaga (kolba yoki Petri 

chashkasiga) mikroorganizm nomi va ekish vaqtini aniq yozish zarur.  

Ekish uchun olinadigan mikroorganizm hujayralari (10-rasm), agar 

mikroorganizm qattiq ozuqa muhitida o‘stirilgan bo‘lsa, bakteriologik ilmoq 

yoki igna bilan olinadi. Agar mikroorganizm suyuq ozuqa muhitida 

o‘stirilgan bo‘lsa, uni ilmoq bilan emas balki sterillangan pipetka yordamida 

ekish qulay hisoblanadi. Bakteriologik ilmoq va igna yupqa volfram yoki 

nixromdan yasaladi va metal yoki shisha dastakka mahkamlanadi. 

Bakteriologik ilmoq uchki ilmog’ining diametri 4-5 mm bo‘ladi. 

Bakteriologik ilmoq (igna) yordamida mikroorganizm hujayrasini 

olish uchun, uni sterillash zarur. Buning uchun ilmoq olovda laqqa cho‘g’ 

rangiga kirguncha qizdiriladi va ilmoq dastagining yarmigacha olovda 

qizdirib olinadi, chunki u mikroorgaznizm ekilgan idishga kiritiladi. Ilmoqni 

gaz gorelkasi olovida deyarli vertikal holatda ushlab turish talab etadi. Shuni 

esda saqlash zarurki, gaz garelkasi alangasining eng yuqori harorati uning 

uchki va markazdan chetki qismida shakllanadi (11-rasm), shuning uchun 

ilmoqni to‘liq gaz gorelkasiga tushirish tavsiya etilmaydi. 

 

  

10-rasm. Bakteriologik ilmoq 

(1)   va bakteriologik igna (2). 
11-rasm. Gaz gorelkasi alangasining 

va turli uchastkalaridagi harorat 

(°C). 

Ilmoq (igna)ni sterillashdan so‘ng birdaniga mikroorganizm ekilgan 

idishga tushirish tavsiya etilmaydi. Mikroorganizm hujayrasini 

zararlamaslik uchun, ilmoqni (ignani) dastlab sovutib, keyin idishdagi 



 

 

18 

 

mikroorganizmlardan xoli bo‘lgan ozuqa muhiti yuzasiga tekkiziladi va 

ozgina miqdordagi mikroorganizm kulturasidan olinadi. 

Ishning borish tartibi: 

1. Mikrobiologiya laboratoriyasi asbob-uskunlar haqidagi nazariy 

ma’lumotlar bilan tanishib chiqing; 

2. Bu qurilmalarning vazifasi haqidagi ma’lumotlarni o‘zlashtirib 

oling; 

3. Mikrobiologiya laboratoriasidagi asbob-uskunalarni ishlatish 

texnikasini o‘qituvchi va laborant ishtirokida o‘zlashtirib oling. 

 Nazorat savollari: 

1. Mikrobiologiya laboratoriyasida ishlatiladigan qanday asbob-

uskunalarni bilasiz va bu qurilmalar nima maqsadda ishlatilishi haqida 

ma’lumot berdi? 

2. Inkubatsion uskunalarga qaysi uskunalar kiritiladi va u nima 

maqsadda ishlatiladi? 

3. Termostat qanday tuzilishga ega? 

4. Anaerostat qanday qurilma va u nima uchun ishlatiladi? 

5. Avtoklav qanday tuzilgan va nima maqsadda ishlatilishini aytib 

o‘ting? 

6. Sovutgich qurimalar qanday maqsadlarda ishlatiladi? 

7. Bakteriologik ilmoq nima maqsadda ishlatiladi? 

8. Avtoklavning qanday turlari mavjud? 

 

3-labоratоriya mashg’ulоti 

Mavzu: Ozuqa muhitlari va idishlarni sterillash usullari 

 bilan tanishish  

Mashg’ulot maqsadi: Talabalarni sterillash va sterillash usullari bilan 

tanishtirish hamda nima maqsadlarda ishlatilishi haqida ma’lumotlar berish. 

Kerakli jihozlar:  Falga qog’ozi, shisha idishlar, bakterilogik ilmoq, 

turli bo‘yoqlar (ishqoriy fuksin, genetsent violet), atoklav, termostat, 

anaerostat, buyum oynasi va qoplag’ich oyna, Petri chashkasi, turli 

o‘lchamdagi pipetka, elektron doska, raqamli fotokameraga ega yorug’lik 

mikroskopi va boshqalar. 

Nazariy ma’lumot. Sterilizatsiya mikrorbiologiya amaliyotida 

qo‘llaniladigan muhim va zarur usullardan biri hisoblanadi. “Sterilizatsiya” 

so‘zi lotin tilidan olingan bo‘lib, “naslsizlantirish” degan ma’noni anglatadi. 

Amaliy ishlarda sterillash deganda sterillanayotgan obyektning yuzasi 

hamda ichidagi hayot shaklini yo‘qotish qobiliyatiga ega bo‘lgan usullar 

tushuniladi. Umuman sterillashning ikki turi aniqlangan bo‘lib, ular issiq va 

sovuq sterillashga bo‘linadi. Issiq sterillashga: olovda qizdirish va yoqish, 

quruq issiq yordamida sterillish (issiq havo yordamida), to‘yingan bug’ va 

bosim bilan (avtoklavlash), o‘tuvchi bug’lanish yordamida (tendalizatsiya) 

hamda qaynatish yordamida sterillash kiradi. Sovuq sterillashga: filtrlash 

yordamida sterillash, gazlar yordamida sterillash, kimyoviy usulda, 

ultrabinafsha va boshqa nurlar yordamida sterillash kabilar kiradi. U yoki bu 

sterillash usullarining qo‘llanilishi birinchi navbatda sterillanayotgan 

material tarkibi va tadqiqot maqsadiga bog’liq bo’ladi.  

Ozuqa muhitini to‘yingan bug’ va bosim yordamida sterillash 

(avtoklavlash). Yuqori harorat va bosimning qo‘llanilishi bu usulning 

samaradorligini ta‘minlaydi (1-jadval).                                                                                              

1-jadval 

Turli bosimlardagi to‘yingan bug’ning harorati  

Bosim Harorat, °C 

Normal atm bosimi kPa 

1,0 101,32          100 

1,5 151,98          111 

2,0 202,65          121 

2,5 251,20          128 

3,0 299,75          134 

Bunday holatda barcha mikroorganizmlar vegetativ hujayralari va 

ularning sporalari nobud bo‘ladi. Aniqlanishicha, ko‘pgina 

mikroorganizmlarning sporalari harorati 121°С bo‘lgan to‘yingan bug’da 5 

daqiqagacha chidaydi. Bunday sharoit mikroorganizmlarning hujayralari va 

sporalarini o‘limiga olib keladi. Bosim va o‘tuvchi bug’ yordamida sterillash 

avtoklavda amalga oshiriladi. 

Avtoklav yoqori bosimga chidamli, ikki qavat metall qobiq bilan 

o‘ralgan va ichiga sterillanadigan narsalar qo‘yiladi kamerasi mavjud 

bo‘lgan maxsus qurilma hisoblanadi (8-rasm). Sterillangan narsalar uning 

ichiga juda zich qo‘yilmasligi lozim, agar ularning orasidan bug’ o‘tmasa, 

yetarlicha harorat hosil bo‘lmasdan, narsalar sterillanmasdan qolishi 

mumkin. Sterilizatsiya tugagandan so‘ng, avtoklav ichidagi bosim tashqi 

muhit bosimiga tenglashgandan so‘ng ochilishi mumkin.  Avtoklavning 

jumragini tez ochilishi uning ichidagi bosimning tez pasayishiga va yuqori 

harorat ta’sirida qaynab turgan ozuqa muhitlarining tiqinlarini otilishiga va 

sterillashning buzilishiga sabab bo‘lishi mumkin.  

Avtoklavda ishlashga maxsus tayyorlangan kishilargagina ruxsat 

beriladi!  

Ozuqa muhitini sterillashga tayyorlash. 3-5 % li suyuqlikni 

avtoklavlashda bug’lanishni hisobga olgan holda, ozuqa muhitga taxminan 

5% distillangan suv solish tavsiya etiladi. Shunda sterillanishdan so‘ng, 

ozuqa suyuqligi talab qilingan kontsentratsiyada bo‘ladi. Odatda ozuqa 

muhitlari probirkalar, kolbalar va boshqa shisha idishlarda sterillanadi. 

Ozuqa muhiti bu idishlarga uning tiqini ho‘l bo‘lib qolmasligi uchun 

yarmigacha solinadi. Ozuqa muhitlari solingan idishlar paxtadan 

tayyorlangan probkalar va uning istidan qog’oz qopqoq bilan yopiladi. 

Shisha, rezina boshqa materiallardan tayyorlangan probkalar ikki qavat 

o‘rama qog’oz bilan o‘raladi va og’zi yopiq idishga solingan holatda 

sterillanadi.  

Avtoklavlash rejimini tanlash. Mikrobiologiya amaliyotida 

avtoklavlash 111-138°С da, 0,5 dan 2,5 аtm bosimgacha amalga oshiriladi. 

111°С dan past harorat ishonarli hisoblanamaydi; 138 °С yuqori harorat 

avtoklavni boshqarishda xavfli hisoblanadi, chunki bug’ning bosimi qancha 

yuqori bo‘lsa, uning harorati ham shuncha oshib boradi. Mikrobiologiya 

amaliyotida 0,5 va 1 аtm. bosimida sterillanadi. 

Ozuqa muhitni avtoklavlash vaqti va haroratining tarkibidagi 

komponentlarning termostabilligi yoki termolabilligiga qarab belgilanadi. 

Sut yoki jelatina kabi tarkibida qand, vitaminlar tutuvchi tez buziluvchi 

(pivo suslosi, sharbatlar, achitqi avtolizati) substratlar 0,5 аtmda 15-30 

daqiqa davomida sterillanadi. Go‘shtli peptonli ozuqa muhitlar 1,0 аtmda 20 

daqiqa davomida sterillanadi. Turli poroshoklar (mas., talk), ba’zi 

suyuqliklarni (glitserin, vazelin yog’i) avtoklavda sterillash bir qadar 

murakkablik tug’diradi, shuning uchun ularni quritish shkaflarda 160°С da 

2 soat yoki 1 soat 170 °С da sterillashni talab etiladi. Bunday holatda 

idishdagi yog’ yoki parashok qalinligi 1,5 smdan oshmasligi lozim. 

Avtoklavlashdan so‘ng ozuqa muhitlarning sterilligini tekshirish maqsadida 

30°С da 2-3 sutka davomida termostatga qo‘yiladi. Agar ozuqa muhitida 

mikroorganizmning o‘sishi kuzatilsa, uni qaytadan tayyorlanadi.  

Tindalizatsiya va pasterizatsiya. Tindalizatsiya yoki ikki karra 

sterillashni 1877 yilda Tindal tomonidan taklif qilingan. Bu usul 100°С dan 

yuqori haroratda buziladigan tarkibga ega bo‘lgan ozuqa muhitlarini 

sterillashda qo‘llaniladi. Tindalizatsiya o‘tuvchi bug’ yordamida avtoklavda 

yoki Kox apparatida amalga oshiriladi. Ozuqa muhiti 10-15 daqiqa 

davomida bir necha marta qizdiriladi. Qizdidrishlar orasida 30°С da 8-12 

soat davomida termostatga sporalarning o‘sishi uchun qo‘yiladi. 100°С 

haroratga chidamsiz bo‘lgan ozuqa muhitlar 60 – 80°С da har 8-12 soatda 

4-5 kun davomida ketma-ket sterillanadi.    

100°С dan past bo‘lgan haroratda bir marta qizdirish pasterizattsiya 

usuli deb ataladi. Bu usul Paster tomonidan taklif qilingan bo‘lib, sporasiz 

mikroorganizmlarni yo‘qotishga mo‘ljallangan. Kuzatilishicha, ko‘pgina 

hollarda bu usul to‘liq sterillshni ta’minlay olmaydi. Pasterizatsiya 60-80°С 

da 10 – 30 daqiqa davomida amalga oshiriladi va juda tez 10-11°С gacha 

sovutiladi. Bu usul oziq-ovqat sanoatida sut, meva sharbatlarini, vino, pivo 

kabilarni sterillashda qo‘llaniladi.   

Filtrlash yordamida sterillash. Filtrlash yordamida vitaminlar, 

aminokslotalar (sistein va sistin), oqsillar, uglevodlar antibiotiklar kabi bir 

qator yuqori harororatda tez parchalanuvchi va uchuvchi tarkibga ega 

bo‘lgan ozuqa muhitlar hamda mikroorganizm kultural suyuqliklar 

sterillanadi. Suyuqliklar kichik porali meteriallardan iborat bo‘lgan filtrlar 

yordamida o‘tkazilsa, mikroorganizm hujayralari esa oson 

adsorbsiyalanuvchi materiallar: azbest, selluloza, farfor, kaolin va 

boshqalardan iborat bo‘lgan filtrlardan  o‘tkaziladi.  

Sterillovchi filtrlarning poralari nazariy jihatdan 0,20 mkm dan 

oshmaydi. Mikrobiologiya amaliyotida keng qo‘llaniladigan filtrlar bu – 

membranali filtrlar bo‘lib, ularning poralar o‘lchamiga qarab turli sterillash 

va filtrlashda qo‘llaniladi.  

Azbest va sellulozadan iborat bo‘lgan disklar Zeyts filtrida ishlatiladi. 

Ularga poralar o‘lchamiga ko‘ra turli indekslar qo‘yiladi.  

Membranali filtrlar 1 atmda 15 daqiqa davomida yoki qaynatish orqali 

sterillanadi. 

Shisha idishlarni sterillash. Laboratoriyada ishlatiladigan shisha 

idishlar issiq quruq havo yordamida 180 °C dan yuqori bo‘lmagan haroratda 

1-3 soat davomida sterillanadi. Bunday haroratda mikroorganizmning 

vegetativ hujayralari va sporalari nobud bo‘ladi.  

Sterillash avtomatik ravishda haroratni ushlab turuvchi maxsus 

sterilizatorlar yoki quritish shkaflarida hamda belgilangan haroratda amalga 

oshiriladi (2-jadval). 

2-jadval  

Shisha idishlarni quruq issiq yordamida sterillash uchun zarur  

bo‘lgan harorat 

Harorat, °C Vaqt, daqiqa 

140 180 

150 150 

160 120 

170 60 

Sterillanadigan shisha idishlar sterillashdan avval yaxshilab yuvilib, 

sterillashdan so‘ng yana mikroorganizmlar bilan ifloslanmasligi uchun 

qog’oz bilan o‘ralishi shart. Undan so‘ng quritish shkaflariga sterillanadigan 

ididshlar tig’iz bo‘lmagan holatda havo oqimi yaxshi aylanadigan holatda 

qilib joylashtiriladi. 

Sterillanishdan so‘ng quritish shkafi ichidagi harorat 80°C tushguncha 

ochilmasligi lozim, aks holda shisha idishlarning darz ketishiga sabab 

bo‘lishi mumkin. 

Asbob-uskunalarni sterillash. Kichik metal asboblar – ilmoq, ignalar, 

pensetlar, pichoq, shpatellar ishlatishdan oldin olov yordamida sterillanadi. 

Bundan tashqari buyum va qoplag’ich oynalar, shisha tayoqchalar va 

shpatellar, chinni (forfor) hovoncha va stupkalar, kolbalarning bo‘yni, 

probirkalar, butilkalar, shu bilan bir qatorda paxta tiqinlar kulturalarni ekish 

oldidan qisqa muddatli olovda kuydirib olinadi. Olovda 

mikroorganizmlarning vegetativ hujayralari va sporalari nobud bo‘ladi. 

Shprislar quruq issiq yordamida 160°С da yig’ilgan holatda yoki 

yig’ilmagan holatda sterillanadi. Bunda birinchi holatda sterillanish vaqti 75 

daqiqa, ikkinchi holatda esa 60 daqiqa davomida sterillanadi. Yig’ilgan 

shpris ignasi bilan probirka ichida, paxta probka bilan yopilgan holatda, 

yig’ilmagan shpris esa qog’oz yoki lattaga o’ralgan holatda avtoklavda 1 

atm da 15-20 daqiqa davomida sterillnadi. Odatda ularni yig’ilgan holatda 

sterillash maqsadga muvofiq hisoblanadi, aks holda mikroorganizm bilan 

ifloslanishi mumkin. 

Gazlar yordamida sterillash. Turli oynali qurulmalar, optik va 

radioelektron qurilmalar, shu bilan bir qatorda termolabil plastmassadan 

yasalgan, masalan sentrifuga probirkalari gazlar yordamida sterillanadi. 

Gazlar yordamida sterillash uchun sporotsid ta’sirga ega bo‘lgan gazlar 

aralashmasidan foydalaniladi. Bularga: etlen oksidi, metilbromid, propilen 

oksidi, formaldegid, glyutaraldegid, beta-propiolakton, ozon kabi 

moddalarni sanab o‘tish mumkin. Gaz yordamida sterillash maxsus 

germetik idishlarda amalga oshiriladi. Sterillanadigan buyumlar maxsus 

kameraga xuddi avtoklavda yoki quritgich shkaflarida sterillanadigandek 

yopiq, o‘ralgan holatda joylashtiriladi. Gazlar yordamida sterillash 

jarayonida ularning zaharlilik darajasini e’tiborga olgan holatda ishlash 

zarur. 

Nurlar yordamida sterillash. Binolarni sterillashda, qurilmalar, bir 

qator tibbiyot inshoatlarini (operatsion xonalar), oziq-ovqat mahsulotlarini 

sterillashda: infraqizil, ultrabinafsha, rentgen nuri, α-, β-, γ- kabi radioktiv 

elementlar nurlaridan foydalaniladi. Ko‘p hollarda mikrobiologiya 

amaliyotida ultrabinafsha nuridan foydalaniladi. Bu nurning ta’sir kuchi 

bakt larda o‘lchanadi. UB-nurining turli mikroorganizmlar uchun (sporadan 

tashqari) ta’sir miqdori, 5 mkb/sm2 ni tashkil etadi.  

Ishning boorish tartibi: 

1. Turli idishlar va ozuqa muhitlari hamda sterillanadigan narsalarni 

sterillashga tayyorlash; 

2. Falga qog’ozini 25-30 sm uzunlikdagi va 2-3 sm enlilikdagi 

tasmalar shaklida kesib tayyorlang. 

3. Uni o‘qituvchi ishtirokida pipetkalarning uchki qismini sterillashga 

tayyorlash uchun foydalangan holda o‘rab chiqing va pipetkaning orqa 

tomonini preporaval igna yordamida paxta bilan berkiting. 

4. Petri chashkalarini gazeta yoki bir varoqqa (A4) teskari holda 

joylashtiring va uni o‘qituvchi yordamida (konfet shaklida) o‘rang va 

sterillashga tayyorlang. 

 Nazorat savollari: 

1. Mikrobiologiya laboratoriyasida ishlatiladigan inkubatsion 

qurilmalarga nimalar kiradi va ularning ishlash prinsipi qanday bo‘ladi? 

2. Qanday sovutkichlar ishlatiladi? 

3. Sterillashning qanday turlari mavjud? 

4. Issiq sterillash va ularga mansub bo‘lgan usullarni hisoblab bering. 

5. Avtoklav yordamida sterillash qanday amalga oshiriladi? 

6. Sovuq sterillash nima va u qanday hollarda qo’llaniladi? 

7. Gazlar yordamida sterillashda qanday gazlar ishlatiladi? 

8. Qanday nurlar sterillashda ishlatiladi?  

Talaba bilimini mustahkamlash uchun qo‘llaniladigan 

texnologiyalar: «FSMU» metodi 

Texnologiyaning  maqsadi: Mazkur texnologiya ishtirokchilardagi 

umumiy fikrlardan xususiy xulosalar chiqarish, taqqoslash, qiyoslash orqali 

axborotni o‘zlashtirish, xulosalash, shuningdek, mustaqil ijodiy fikrlash 

ko‘nikmalarini shakllantirishga xizmat qiladi. Mazkur texnologiyadan 

ma’ruza mashg‘ulotlarida, mustahkamlashda, o‘tilgan mavzuni so‘rashda, 

uyga vazifa berishda hamda amaliy mashg‘ulot natijalarini tahlil etishda 

foydalanish tavsiya etiladi.  

                                   «FSMU» metodi 

 

Topshiriqlar: 

1. Nima uchun sterillash zarurati paydo bo‘lgan? 

2. Nima uchun sterillashning har ikkala turini har doim ham ishlatib 

bo‘lmaydi? 

3. Issiq sterillashning qo‘llanilish sohalarini sanab bering va 

ahamiyatini izohlab bering. 

4. Zamonaviy sterillash usullari haqida fikringizni bildiring. 

4-labоratоriya mashg’ulоti 

Mavzu: MBR-1  mikrоskоpining tuzilishini o‘rganish 

Mashg’ulot maqsadi: Biologik mikroskopnng tuzilishi va unda 

ishlash qoidalari bilan tanishish. 

Kerakli jihozlar:  Falga qog’ozi, shisha idishlar, bakterilogik ilmoq, 

turli bo‘yoqlar (ishqoriy fuksin, gentsent violet), avtoklav, termostat, 

anaerostat, buyum oynasi va qoplag’ich oyna, Petri chashkasi, turli 

o‘lchamdagi pipetka,  elektron doska, raqamli fotokameraga ega yorug’lik 

mikroskopi va boshqalar. 

• fikringizni bayon etingF

• fikringiz bayoniga sabab 
ko'rsating

S

• ko'rsatgan sababingizni isbotlab 
bering va misol keltring

М

• fikringizni umumlashtiringU

Nazariy ma’lumot. Mikrоskоp mехanik va оptik qismlardan tuzilgan. 

Mехanik qismiga: buyum stоlchasi va tubus mahkamlanagan shtativ 

(tutqich) kiradi (12-rasm).  

 

12-rasm. MBR-1 mikrоskоpi: 1 – ko‘zgu; 2 – kоndеnsоr;  3 – buyum stоlchasi; 

4 -   оbеktiv; 5 – rеvоl’vеr; 6 – оkulyar; 7 – tubus; 8 – tubus tutqichi; 9 – buyum stоlchasini  

harakatga kеltiruvchi muruvat; 10 – makrоmuruvat; 11 – mikrоmuruvat; 12 – mikrоskоpning 

taqasimоn tayanchi. 

Buyum stоlchasiga ko‘riladigan prеparat o‘rnatiladi. Prеparatni 

qisqichlar yordamida qisish va o‘ng va chap tоmоndagi ikki murvati 

yordamida gоrizоntal tеkislikda harakatga kеltirish mumkin. Buyum 

stоlchasi tagida kоndеnsоr krоnshtеyni mahkamlangan. Shtativni yuqоri 

qismi tubus tutqichni makrо- va mikromurvatlar yordamida harakatlantirish 

mumkin. Bu murvatlarni sоat mili yo‘nalishida buralsa tubus tutqich 

pasayadi, sоat miliga tеskari tоmоnga buralsa - ko‘tariladi. Mikrоmurvatni 

bir aylanishi tubusni 0,1 mm ga suradi. Mехanik qismiga yana rеvоlvеr 

kirib, unga оbеktivlar buralib jоylashtiriladi. Tubusni yuqоri uchiga оkulyar 

mahkamlanadi. Оptik qismiga yoritgich apparat, оbеktiv va оkulyar kiradi. 

Yoritgich apparati esa kоndеnsоr va kozgudan tuzilgan bo‘ladi. Ko‘zguni 

bir tоmоni  yassi va ikkinchi tоmоni bоtiq ko‘rinishga ega. Kоndеnsоr 

linzalar tizimidan tashkil tоpgan bo‘lib, yorug’lik manbaidan kеluvchi va 

ko‘zguda qaytarilgan parallеl nurlarni to‘plab bеrish vazifasini bajaradi. 

Yorug’lik   o‘tish jadalligi iris diafragma оrqali bоshqarilishi mumkin. 

Diafragma оstida yorug’lik nuri filtrlari uchun gardish jоylashgan. 

Kоndеnsоrni tik yo‘nalishda maхsus murvat yordamida harakatga kеltirish 

mumkin. Kоndеnsоr bilan ishlanganda ko‘zguning faqat tеkis tоmоnidan 

fоydalaniladi. 

Оbеktiv mеtall gardishda jоylashtirilgan linzalar tizimidan tuzilgan 

bo‘lib, ularning eng asоsiy tashqi (frоntal) linzadir. Оbеktivning 

kattalashtirishi uning fоkus masоfasi va egriligiga bоg‘liqdir. MBR-1  

mikrоskоpida 8, 40 (quruq) va   90 (immеrsion yoki mоy) marta 

kattalashtiruvchi оbеktivlar bоr. Quruq оbеktivlarning frоntal  linzasi bilan 

оbеkt оrasida havо bo‘ladi, immеrsion (mоyli) оbеktivlarda esa maхsus mоy 

bo‘lib, uning nur sindirish ko‘rsatgichi buyum оynasinikiga tеng bo‘ladi 

(1,5). Natijada, yorug’lik nurlari оbеktdan va mоydan o‘tib tarqalib 

kеtmaydi. Mikrооrganizmlarni kuzatganda ko‘pincha immеrsion оbеktiv 

ishlatiladi. Оkulyarlar ikki linzadan tashkil tоpadi: yuqоri – ko‘z, quyi – 

to‘plagich linzalar. Ular оrasida umumiy gardishda diafragma jоylashadi. 

Kattalashtirish imkоniga ko‘ra оkulyarlar har хil bo‘ladi: 5х, 7х, 10х, 12х, 

15х va 20 marta kattalashtiruvchi оkulyarlar. Eng muhimi mikrоskоpning 

kattalashtirish va ko‘rsatish imkоniyatidir.   

Mikrоskоpning umumiy kattalashtirish darajasini tоpish uchun 

оbеktiv kattalashtirish sonini оkulyar kattalashtirish soniga ko‘paytirish 

kеrak. Masalan: immеrsiya оbеktivi (90х) ishlatilganda оkulyar 7х bo‘lsa, 

umumiy kattalashtirish 630 martaga tеng bo‘ladi. Mikrоskоpning ko‘rsatish 

imkоniyati dеb, ma’lum mikrоskоpda ikki nuqta оrasidagi eng kichik ko‘ra 

оladigan masоfaga aytiladi. Bu masоfa ko‘ra bilish masоfasi (d) dеyiladi. 

Uning kattaligi nurning to‘lqin uzunligiga (λ), оbеktivning appеrtura sоniga 

(A1) va kоndеnsоrning appеrtura sоniga (A2) bоg’lik bo‘ladi.   

21 AA
d






 

Agar A1 = A2 , 

A
d

2




 

Appеrtura sоni quyidagi fоrmula bilan aniqlanadi: A  = sin u х n  

u - оbеktivga kiruvchi nurning yarim burchagi;  

n - оbеktiv va prеparat оrasidagi muhitning nur sindirish ko‘rsatkichi. 

Agar, u = 900 , n esa = 1,5 (immеrsiоn mоyning nur sindirish 

ko‘rsatkichi) bo‘lsa, unda A = 1,5. Yorug’lik nurining uzunligi  λ = 600 nm 

(0,6 mkm) bo‘lsa, unda d = 0,2 mkm bo‘ladi. Dеmak yorug’lik 

mikrоskоpining ko‘rsatish quvvati 0,2 mkm bo‘ladi. Yorug’lik nuri o‘rniga 

ultrabinafsha nur ishlatsa bu ko‘rsatkichni  kichraytirish mumkin va hоkazо. 

Agarda d ning mutloq qiymati qancha kichik bo‘lsa, shuncha mikrоskоpning 

ko‘rsatish imkоniyati katta bo‘ladi va shuncha kichik оbеktni ko‘rish 

mumkin. 

Mikrооrganizmlarni mikrоskоp оrqali kuzatish uchun, avvalо, 

prеparat tayyorlanadi. Tayyorlangan prеparatlar "ezilgan tоmchi", "оsilgan 

tоmchi", "nusxa оlish usuli", fiksirlangan bo‘yalgan va hоkazо usullarda 

tayyorlanadi. 

Biоlоgik mikrоskоp uchun qo‘shimcha mоslamalar uning hamma 

imkоniyatlarini maksimal darajada ishlatish imkоnini bеradi, ishlash 

sharоitini оsоnlashtiradi va qo‘llash diapazоnini ancha kеngaytiradi. 

Mikrоbiоlоgik labоratоriyalarda оdatda quyidagi mоslamalardan 

fоydalaniladi: 

1. Qоrоng’u maydоnli kardiоid – va parabоlоid-kоndеnsоrlar. 

2. Faza-kоntrastli KF-1, KF-4 mоslamalar va bоshqa mоdеllar. 

3.Mikrоskоpda kuzatishni tabiiy ko‘rish sharоitiga yaqinlashtiruvchi 

binоkulyar moslama. 

4. ОI-7, ОI-19 yoritgichlari, ular оptimal va turg’un yorug’likni 

ta’minlaydi. Yorug’lik intеnsivligi (jadalligi) rеоstat yordamida tartibga 

sоlinadi. 

5. Mikrоskоpik оb’еktlarni o‘lchash uchun mo‘ljallangan оkulyar-

mikrоmеtr va оb’еkt-mikrоmеtrlar. 

6. Mikrоskоp buyum stоlchasi o‘rniga o‘rnatilgan isituvchi stоlcha 

dоimiy harоratni ta’minlash va uzоq vaqt davоmida tirik 

mikrооrganizmlarni kuzatishda qo‘llaniladi. 

7. Prеparatni chizib оlish uchun rasm chizuvchi apparat. Uning 

yordamida bir vaqtda оb’еktning tasvirini va mikrоskоp yaqinidagi stоlda 

jоylashgan qоg’оzni ko‘rish va qоg’оzda оbеkt kоnturini chizib оlish 

mumkin. 

8. Yorug’lik manbai va mikrоskоp оrasida jоylashtiriladigan rangli, 

nеytral va issiqlikli оptik svеtоfiltrlar. Ulardan mikrоskоpda kuzatishning 

maхsus usullarida fоydalaniladi. 

9. Mikrоskоpik оbеktlarni rasmga оlish uchun mo‘ljallangan MFN-1, 

MFN-3 va bоshqa mоdеldagi mikrоnasadkalar. 

10. Sеytrafеr mikrоkinоtasvirlar uchun mikrоqurilma faza-kоntrastli 

mikrоskоpiya bilan birgalikda mikrооragnizmlar rivоjlanishi va ko‘payish 

dinamikasini, ularga turli faktоrlarning ta’sirini va bоshqa ko‘pgina 

masalalarni o‘rganishda qo‘llaniladi. 

Qоrоng’u maydоnli mikrоskоpiya. Ko‘rish qоrоng’u maydоnidagi 

mikrоskоpiya suyuqlikda o‘ta mayda zarrachalar (Tindal effеkti) ning yon 

tоmоndagi kuchli yoritilishida yorug’lik difraktsiyasi hоdisasiga 

asоslangan. Bu biоlоgik mikrоskоpda оdatdagi kоndеnsоrning o‘rnini 

bоsuvchi parabоlоid– yoki kardiоd-kоndеnsоr yordamida amalga оshiriladi 

(13-rasm. a, b). 

 

13-rasm. Qоrоng’u maydоnli kоndеnsоrlarda  nurning tarqalishi. a  

parabоlоid-kоndеnsоr; bkardiоid-kоndеnsоr; 1оb’еktiv; 2immеrsiоn 

mоy; 3prеparat; 4оynali yuza; 5diafragma. 

Parabоlоid-kоndеnsоr markazida yorug’likning markaziy nurlarini 

ushlab qоluvchi qоrоng’ulikka va nurlarni qaytarish uchun ichki оynali 

yuzaga ega (14-rasm). Kardiоd-kоndеnsоrda nurlar avval qavariq yuzadan, 

kеyin bоtiq yuzadan qaytadi. Qоrоng’u maydоnli kоndеnsоrdan chiquvchi 

chеtdagi nurlar qiyshiq yo‘nalishida o‘tadi va оbеktivga tushmaydi, shu 

sababli ko‘rish maydоni qоrоng’uligicha qоladi. Оbеktivga оbеktdan 

qaytgan nurlar kеladi, ular qоrоng’u fоnda mavjud mikrоb hujayralarining 

va bоshqa zarrachalarning aniq yorug’lik tarqatuvchi tasvirini hоsil qiladi. 

 

14-rasm. Fazo-kоntrastli mоslama; a—fazaviy оbеktivlar; b—

ko‘makchi mikrоskоp; c—fazaviy kоndеnsоr. 

Fazo-kоntrastli mikrоskоpiya. Bu usuldagi mikrоskоpiya fazali 

(shaffоf) dеb ataladigan оbеktlar оrqali yorug’lik nuri o‘tishida yuzaga 

kеluvchi faza bo‘yicha o‘zgarishlarni, ko‘z bilan ilg’ab оlinadigan, 

amplituda bo‘yicha o‘zgarishlarga aylantirishga asоslangan. Faza-kоntrastli 

mоslama yordamida (14-rasm), оbеkt оrqali o‘tuvchi yorug’lik to‘lqini 

o‘zgarishlari amplitudaga aylantiriladi va shaffоf оbеktlarni mikrоskоpda 

ko‘rish mumkin bo‘ladi. Bunda ular tasviri yuqоri kоntrastlikka ega bo‘ladi, 

u pоzitiv yoki nеgativ bo‘lishi mumkin. Pоzitiv fazali kоntrastli dеb yorug’ 

ko‘rish maydоnida оbеktning qоra tasviriga aytiladi, nеgativ faza-kоntrastli 

esa qоrоng’u fоnda оbеktning yorug’ tasviriga aytiladi (15-rasm). 

 

15-rasm. Fazo-kontrast moslama ishlatishda nurlarning o‘tish 

sxemasi: 1-halqasimon diafragma; 2-kondensor; 3-obyekt; 4- obyektiv; 5-fazaviy 

plastinka.  

Faza-kоntrastli mikrоskоpiya uchun оddiy mikrоskоp va qo‘shimcha 

faza-kоntrastli KF-1 yoki KF-4 mоslamasi ishlatiladi. Bu kоmplеkt ichiga 

quyidagilar kiradi:  

1. Yorug’lik to‘lqini amplitudasini kamaytiruvchi fazani 

o‘zgartiruvchi fazali halqali maхsus оbеktivlar. Fazali оbеktivlar ro‘parasida 

qo‘shimcha “F” harfli indеks ifоdalangan: F-10, F-20, F-40 va FОI-90.  

2. Har bir оbеktiv uchun maхsus halqali diafragmasi rеvоlvеrli fazali 

kоndеnsоr “О” indеksi bilan irisli diafragmada prеparatni оddiy usulda 

kuzatish uchun mo‘ljallangan tеshikcha bеlgilangan. 

3. Kichik kattalashtiruvchi ko‘rsatkichli yordamchi mikrоskоp, unda 

yorug’likni markazlashtirish kuzatilganda оkulyar almashtiriladi. 

Faza-kоntrastli mikrоskоpiyada ОI-7 yoki ОI-19 tipidagi yoritgichlar 

ishlatiladi va unda tasvirning hosil bo‘lish sxemasi quyida keltirilgan (16-

rasm). 

 

 

16-rasm. Faza-kontrast prinsipini tushuntiruvchi sxema:                             

a-difragirlangan (D) va to‘g’ri (S) to‘lqinlar orasidagi fazalarning surilishi;                   

b-qoramtir kontrast; c-oqish kontrast. 

Lyuminissеnt (yoki flyuоrеssеnt) mikrоskоpiya. U 

fоtоlyuminеssеntsiya hоdisasiga asоslangan. Lyumеnеtsеntsiya (lumen - 

yorug’lik) – mоddalarga qandaydir bir enеrgiya manbai ta’sir ettirilgandan 

kеyin ularning nurlanishi: iоnizirlоvchi nurlanish, nurlar, elеktrоn nurlar. 

Fоtоlyuminеssеntsiya qo‘zg’atuvchi nurga qaraganda juda katta to‘lqin 

uzunligiga ega. Shu sababli lyuminеssеntsiyani qisqa to‘lqinli nurlar 

yordamida qo‘zg’atadilar. Agar lyuminеssirlanuvchi оbеktni havо rang 

bilan yoritilsa, unda u qizil, sarg’ish yoki yashil rangdagi nurlarni tarqatadi. 

Natijada оbеktning rangli tasviri yuzaga kеladi. Tarqaluvchi nur to‘lqin 

uzunligi (lyuminеssеntsiya rangi) lyuminеstsirlanuvchi mоddaning fizik-

kimyoviy хususiyatlariga bоg’liq bo‘ladi. 

Birlamchi lyuminеssеntsiyada оbеktning taхminiy bo‘yalishi 

kuzatiladi, ikkilamchi (yuzaga kеltirilgan) prеparatlarni maхsus 

lyuminеstsirlоvchi bo‘yoqlar-flyurохrоmlar bilan bo‘yalgandan kеyin 

yuzaga kеladi. Lyuminеssеnt mikrоskоpiya оddiy usullarga nisbatan bir 

qatоr ustunliklarga ega: “tirik mikrооrganizmlarni o‘rganish imkоniyati va 

kоntrastlik darajasi yuqоri bo‘yalganligi tufayli o‘rganilayotgan matеrialda 

ular miqdоri kam bo‘lganda ham aniqlay оlish imkоnini bеradi”. 

Labоratоriya amaliyotida lyuminеstsеnt mikrоskоpiya ko‘pgina 

mikrооrganizmlarni aniqlash va o‘rganish uchun qo‘llaniladi. 

Elеktrоn mikrоskоpiya. Bu usul yorug’lik mikrоskоpning ko‘rish 

хususiyati (0,2 mkm) chеgaralaridan tashqarida yotgan o‘lchamli оbеktlarni 

kuzatish imkоnini bеradi. Elеktrоn mikrоskоpiya viruslar, turli 

mikrооrganizmlar, makrоmоlеkulyar tuzulmalar va bоshqa submikrоskоpik 

оbеktlar nоziq strukturalarini o‘rganish imkоniyatini bеradi. 

Bunday mikrоskоplardagi yorug’lik nuri, ma’lum tеzliklarda 0,005 

nm, ya’ni ko‘rinadigan yorug’lik to‘lqin uzunligidan 100000 marta qisqa 

bo‘lgan elеktrоnlar оqimiga almashtiriladi. Elеktrоn mikrоskоpning yuqоri 

0,1-0,2 nm tashkil qiluvchi ko‘rsatish хususiyati 1000000 martagacha 

umumiy fоydali kattalashishni оlish imkоnini bеradi. 

“Yoritish” turdagi asbоb-uskunalar bilan bir qatоrda skanirlоvchi 

elеktrоn mikrоskоplardan fоydalaniladi, ular оb’еkt yuzasining rеlеfli 

tasvirini namoyish etadi. Bu asbоb-uskunalar ko‘rsatish хususiyati 

“yoritish” turdagi elеktrоn mikrоskоplarnikidan ancha pastdir. 

Ishni borish tartibi: 

Har qanday mikrоskоp bilan ishlash ko‘rish maydоni va prеparatning 

yorug’ligini to‘g’ri tanlashdan va uni turli оbеktivlar bilan mikrоskоpda 

kuzatishdan ibоrat. Yoritish tabiiy (kunduzgi)  yoki sun’iy bo‘lishi mumkin, 

buning uchun yorug’lik maхsus manbalari ishlatiladi, masalan ОI-7 

yoritgichlari. 

Immеrsiоn оbеktivda prеparatlarni kuzatish:  

1. Tayyorlangan bo‘yalgan surtmaga ehtiyotlik bilan immеrsiоn mоy 

tоmchisini tоmizib, prеparatni buyum stоlchasiga jоylash kеrak; 

1. Rеvоlvеrni immеrsiоn оbеktiv - 90 ga burish kеrak; 

2. Mikrоskоp tubusini оbеktiv mоy tоmchisiga bоtgunicha tushirish 

kеrak; 

4. Makrоmеtrik vint yordamida оriеntirli fоkusni aniqlash kеrak;  

5. Mikrоmеtrik vint yordamida, uni faqatgina bitta aylanish 

chеgarasida aylantirib, prеparat охirgi tasviri tiniqlashguncha amalga 

оshiriladi. 

Оbеktiv prеparatga tеgmasligi kеrak, chunki bu hоlatda prеparat yoki 

frоntal linzalar sinib kеtishi mumkin (immеrsiоn оbеktiv erkin masоfasi 0,1-

1 mm). 

Ishni tugatgandan so‘ng mikrоskоpning immеrsiоn оbеktivini toluоl 

bilan artib, mikroskop ishsiz holatga keltiriladi, ya’ni rеvоlvеr quruq оbеktiv 

- 8 ga o‘tkazilishi shart. 

Faza-kоntrastli mikrоskоpiya tехnikasi bilan ishlash qoidalari: 

1. Mikrоskоpga fazali kоndеnsоr va mоs kеluvchi fazali оbеktivni 

o‘rnatish. Kоndеnsоr rеvоlvеrini “0” hоlatga kеltirish.                

2. Prеparatni buyum оynasiga jоylashtirish.  

3.Yorug’likni shunday tоpish kеrakki, unda elеktr lampa ipining aniq 

tasviri kоndеnsоr iris-diafragmasi to‘liq оchiq yuzasida jоylashsin.  

4. Оkulyarni MIR-4 yordamchi mikrоskоpi bilan almashtiriladi va 

uning оkulyarini o‘rnini almashtirib, оbеktiv fazali halqasini aniq qоra kul-

rang tasvir оlingunicha fоkuslash.  

5. Diafragmani fazali оbеktivga mоs hоlda to‘g’irlash, ko‘rish 

maydоnida diafragmaning оqish halqasini paydо bo‘ladi.  

6. Kоndеnsоr sеntrirоvkalоvchi vinti yordamida оqish va qоramtir 

halqalarni to‘liq mоslashtirish.  

7. Yordamchi mikrоskоpni оkulyar bilan almashtirish va prеparatni 

mikrоskоpda kuzatish.                          

8. Оbеktivni yoki prеparatni almashtirganda halqali diafragmaning 

fazali halqa bilan markazlashuvini yana qayta tеkshirish. Hamma shartlarni 

to‘g’ri bajarish tasvirning yuqоri kоntrastligini ta’minlaydi. 

 Qоrоng’u maydоnli mikrоskоpiya tехnikasi: 

 1. Mikrоskоpdagi оddiy kоndеnsоrni qоrоng’u maydоnli (parabalоid 

yoki kardiоd-kоndеnsоr) bilan almashtirish.  

2. Оptik gоmоgеn muhitni yaratish uchun qоrоng’u maydоnli 

kоndеnsоr yuqоri linzasiga 1 tоmchi distillangan suv yoki immеrsiоn mоy 

tоmizish kеrak. Kоndеnsоrni suv tоmchisi yoki mоyning buyum оynasi 

bilan to‘qnashguncha ko‘tarish.  

3. Yetarlicha kuchli va stabil hоldagi yorug’lik manbaini (masalan, 

ОI-7 yoritkichi) yaratish va mikrоskоp yorituvchi tizimi aniq sozlash amalga 

оshirish. 

Qоrоng’u maydоnda mikrоskоpda kuzatishdagi yuzaga kеluvchi 

хatоliklar  kоndеnsоr va buyum оynasi оrasida havо pufakchalarining 

mavjudligi, kоndеnsоrning nоto‘g’ri mоslashganligi  va hоkazоlar bilan 

bоg’liq. 

Lyuminеssеnt mikrоskоpiya tехnikasi. Оdatdagi ishlarda, оb’еkt 

оdatda оb’еktiv оrqali tushuvchi yorug’lik yordamida tiniqlashtiriladi. 

Bunda havо rangli yorug’lik filtrlari FS-1 (2mm), FS-2 (4mm) va ko‘zni 

himоya qilish uchun J-18 sariq filtridan fоydalaniladi. 

 ML-2 mikrоskоpi bilan ishlaganda quyidagilar zarur: 

1) mikrоskоp оziqlanishi blоki vilkasini elеktr tarmоg’iga ulash; 

 2) sоat mili yo‘nalishida qizil nuqtadagi kuchlanish rеgulyatоri 

tutqichini to‘g’irlash; 

 3) оziqlanish blоki yuz tоmоnidagi tumblеrni yoqildi “vkl” hоlatiga 

kеltirish va mikrоskоp yoqish lampasi tugmasini bоsish; agarda lampa 

yonmasa, kuchlanish rеgulyatоri tutqichini sоat mili bo‘yicha bir nеcha mm-

ga burab, yana tugmani bоsish (knоpka 2-3 sеkunddan оrtiq bоsilmaydi);  

4) lampa yoqilgandan kеyin ishchi tоk rеgulyatоr tutqichini 4A 

bеlgisigacha kеltirish; mikrоskоp lampasi yoqilgandan 10 daqiqadan so‘ng 

prеparatni kuzatishni bоshlasa bo‘ladi. Lyuminеssеnt mikrоskоpiyani 

qоrоng’i хоnada amalga оshiriladi. 

Qоrоng’u maydоnli, faza-kоntrast va lyuminеssеnt mikrоskоpiya 

uchun prеparatlarni tayyorlash usullari. Qоrоng’u maydоnli mikrоskоpiya 

uchun nativ prеparatlar (ezilgan tоmchi va h.) tayyorlanadi; 40x li yoki iris-

diafragmali maхsus immеrsiоn оbеktivlar yordamida mikrоskоpda 

kuzatiladi, ular sоnli apеrturani 1,25 dan 0,85 gacha sozlash imkоnini bеradi. 

Buyum оynalarining qalinligi 1-1,5 mm, qоplagich оynalarniki esa 0,15-0,2 

dan оshmasligi kеrak. 

Lyuminеssеnt mikrоskоpiya uchun buyum оynalarida surtma-

prеparatlar yoki nativ prеparatlar tayyorlanadi, ular maхsus fluоrеssеnt 

bo‘yoqlar bilan bo‘yaladi; sariq akridin, to‘q sariq akridin, aurоmin, 

kоrifоsfin. Immеrsiоn оbеktiv bilan ishlanganda flyurеstsirlamaydigan mоy 

ishlatiladi. Elеktrоn mikrоskоpda kuzatish uchun tayyorlanadigan 

prеparatlar bir qatоr o‘ziga хоsliklarga ega. Prеparatlar maхsus plyonka-

tagliklarda (plyonka-pоdlоjka) tayyorlanadi, chunki shisha elеktrоnlarni 

o‘tkazmaydi. O‘rganilayotgan оbеkt оrtiqcha aralashmalardan maksimal 

darajada tоzalanadi va tayanchli mеtal sеtkachaga taхminan jоylashtirilgan 

plyonka-taglikka jоylanadi. 

Mikrооrganizmlarni mikrоskоp оstida kuzatish uchun turli usullarda 

prеparatlar tayyorlanadi: ezilgan tоmchi, оsilgan tоmchi, nusхa оlish, 

fiksirlangan bo‘yalgan va h.k. 

 Nazorat savollari: 

1. Mikrоskоp qanday qismlardan iboratligini izohlab bering? 

2. Mikrоskоpning qanday turlari mavjud? 

3. Mikroskopning optik qismiga qaysi qismlar kiradi? 

4. Mikroskopning kattalashtirishini qanday hisoblab toppish 

mumkin? 

5. Elektron mikroskopiya qanday maqsadlarda ishlatiladi? 

6.Qоrоng’u maydоnli, fazо-kоntrast va lyuminеssеnt mikrоskоpiya 

uchun prеparatlarni tayyorlashning qanday usullari mavjud? 

7. Lyuminеssеnt mikrоskоpiya qanday maqsadlarda ishlatiladi? 

8. Immersion tizim deb nimaga aytiladi? 

Talaba bilimini mustahkamlash uchun qo‘llanilgan texnologiyalar: 

«AQLIY HUJUM» metodi 

Texnologiyaning  maqsadi: Mazkur texnologiya ishtirokchilardagi 

tezkor fikrlash, hozirjavoblik, axborotni o‘zlashtirish, xulosalash, 

shuningdek, mustaqil ijodiy fikrlash ko‘nikmalarini shakllantirishga xizmat 

qiladi. Mazkur texnologiyadan ma’ruza mashg‘ulotlarida, 

mustahkamlashda, o‘tilgan mavzuni so‘rashda, uyga vazifa berishda hamda 

amaliy mashg‘ulot natijalarini tahlil etishda foydalanish tavsiya etiladi.  

Topshiriqlar: 

1. Ilk yaratilgan mikroskop va uning tuzilishi qanday? 

2. Mikroskopning optik qismiga nimalar kiradi? 

3. Mikroskopning mexanik qismlariga nimalar kiradi? 

4. Mikroskopning ko‘rish imkoniyati nima va qanday aniqlanadi? 

5. Mikroskopning kattalashtirish darajasi qanday aniqlanadi? 

5-labоratоriya mashg’ulоti 

      Mavzu: Mikroorganimzlarning tirik  preparatini tayyorlash 

va mikroskopda kuzatish  

 Ishning maqsadi: Mikroorganimzlarning tirik preparatini tayyorlash 

va mikroskop ostida kuzatishni o‘rganish. 

Kerakli jihozlar va uskunalar: mikrоskоp, spirtоvka, narvоncha 

bilan vannacha (оbzan), buyum va qоplоg’ich оynalar, baktеrial ilmоq, 

prоbirkalar uchun mo’ljallangan shtativ, bo‘yoqlar, immеrsiоn mоy, 

mikrоskоp оstida ko‘rishda ishlatiladigan rеaktivlar hamda suv sоlingan 

kоlba,  elektron doska, raqamli fotokameraga ega yorug’lik mikroskopi va 

boshqalar. 

Nazariy ma’lumot. Prеparat suyuq yoki agarli оziqa muhitida 

o‘stirilgan ma’lum yoshdagi baktеriya kulturasidan tayyorlanadi. Оziqa 

muhitlari tayyorlashning ko‘pdan-ko‘p rеtsеptlari ishlab chiqilgan bo‘lib, 

ulardan ishlashga eng qulay va tayyorlashga оsоni pеptоn оzuqa muhiti dеb 

shartli nоmlangan оziqa muhitidir: grlitr vоdоprоvоd suvida, pеptоn - 10, 

saхarоza yoki glyukоza - 2, K2NRО4 - 0,5, MgSO4 - 0,5, NaCl  - 0,5 qattiq 

оziqa muhiti оlish uchun 15-20 g agar-agar sоlinadi. Qizitib eritilgan hоlda 

bu оziqa prоbirkalarga quyiladi va stеrillanadi, qiyshaytiriladi va natijada  

“qiyshiq agar” hоsil bo‘ladi. Qiyshiq agar yuzasiga baktеriya kulturasi 

ekiladi va u o‘ziga  хоs sharоitda o‘stiriladi va ko‘zga ko‘ringan o‘sgan 

baktеriyadan prеparat tayyorlashda ishlatiladi. 

 Mikrооrganizmlar bilan ishlaganda ish jоyi tоza, bеgоna narsalardan 

хоli, har bir talabaning dоimiy ish jоyi bo‘lishi lоzim. Har bir talaba dars 

bоshlanishidan ilgari ish jоyida yuqorida  keltirilgan asbob va uskynalarni 

tayyorlab olishi kеrak. 

Ishning borish tartibi: 

Preparat tayyorlash quyidagicha amalga oshiriladi:  

1. Buyum оynasi markaziga shisha tayoqchada 1-2 tomch suv 

tomiziladi; 

2. Tоmizilgan tоmchi suvga o‘rganilayotgan kulturaning 

biоmassasidan baktеrial ilmоq bilan оzginasi olib  sоlinadi va aralashtiriladi 

(17- rasm); 

3. Baktеrial ilmоqdagi biоmassaning оrtiqcha qismi spirt lampasi 

alangasida kuydirish orqali sterillanadi; 

4. Hоsil bo‘lgan kuchsiz lоyqa ustiga ohistalik bilan qoplag’ich oyna 

yopiladi;  



 

 

36 

 

 

17-rasm. Baktеrial ilmоq bilan namuna оlish va tirik preparat 

tayyorlash 

5. Qoplagich oyna yopilgandan so‘ng uning atrofiga chiqqan suvning 

ortiqcha qismi filtr qog’oz bilan shimdirib olinadi.  

6. So‘ngra qoplagich oyna ustiga bir tomchi immersion moy 

tomiziladi va mikroskopda kuzatiladi.  

 Mikroskopda ishlash qoidalari quyidagilardan iborat:  

1. Mikrоskоpni talaba o‘ziga nisbatan pеrpеndikulyar hоlda qo‘yadi; 

2. Ko‘zgudan va kоndеnsоrning iris diafragmasidan fоydalanib, 

kunduzgi yorug’likda yoki maхsus yoritgichlar, masalan, ОI-19 dan 

fоydalanib yorug’lik tоpiladi; 

3. Prеparatga bir tоmchi immеrsion mоy tоmiziladi va mikrоskоpning 

buyum stоlchasiga jоylashtiriladi; 

4. Mikrоskоp rеvоlvеridagi 90х оbеktiv (immеrsion оbеktiv) 

prеparatni ko‘rishga mоslanadi, yon tоmоndan kuzatilgan hоlda оbеktiv 

linzasi mоyga bоtiriladi; 

5. Оkulyarga qaragan hоlda makrоvint yordamida оb’еkt tоpiladi; 

6. Aniq ko‘rinishga erishish uchun mikrоvintdan fоydalaniladi. 

7. Mikrоvintdan juda ehtiyotlik bilan fоydalaniladi - sоat milli 

yo‘nalishida yoki aksincha, faqat 1-2,5 aylanishdan оrtiq buralmaydi. 

8. Prеparatni yoritilishini kоndеnsоrni vеrtikal yo‘nalishda harakatga 

kеltirib, kamaytiriladi yoki ko‘paytiriladi.   

 Labоratоriya mashg’ulоtlari uchun tutilgan maхsus albоmga ko‘rish 

maydоniga o‘хshash, 3-4 sm li dоira chiziladi. Unga o‘rganilayotgan 

mikroorganizmlarning rasmi chiziladi, o‘lchamlari va shakllariga alоhida 

ahamiyat bеriladi, kеrakli ma’lumotlar yoziladi. 

Ish tugagandan so‘ng оbеktivdagi mоy tоzalanadi (tоluоl shimdirilgan 

paхta bilan artiladi), rеvоlvеrdagi kichik оbеktiv fiksirlanadi, tubus va 

kоndеnsоr tushiriladi hamda mikrоskоp va bоshqa o‘quv qurоllari  

saqlanadigan maхsus jоyga qo‘yiladi, ish jоyi tartibga kеltiriladi. 

 Nazorat savollari: 

1. Mikroorganizmning tirik preparatini tayyorlash uchun qanday 

mikroorganizm preparatdan foydalaniladi? 

2. Tirik preparat qanday tayyorlanadi?  

3. Mikroskopda ishlash qoidalarini izohlab bering. 

4. Laboratoriya ishining so‘ngida talaba tomonidan qanday ish 

bajariladi? 

5. Tirik preparat tayyorlashda nima uchun qoplag’ich ishlatilishini 

izohlab bering. 

6. Obyekt qanday usulda topiladi? 

7. Yorug’lik yetarli bo’lmagan paytda yoritilish qanday amalga 

oshiriladi? 

8. Ish tugagandan so’ng mikroskop ustida qanday ishlar amalga 

oshirilishini aytib bering? 

6-labоratоriya mashg’ulоti 

Mavzu: Fiksirlangan bo‘yalgan prеparat tayyorlash 

 Ishning maqsadi: Mikroorganizmlarning fiksirlangan pareparatini 

tayyorlash va mikroskop ostida kuzatishni o‘rganish. 

Kerakli jihozlar va uskunalar: mikrоskоp, spirtоvka, narvоncha 

bilan vannacha (оbzan), buyum va qоplоg’ich оynalar, baktеrial ilmоq, 

prоbirkalar uchun mo‘ljallangan shtativ, bo‘yoqlar, immеrsiоn mоy, 

mikrоskоp оstida ko‘rishda ishlatiladigan rеaktivlar hamda suv sоlingan 

kоlba,  elektron doska, raqamli fotokameraga ega yorug’lik mikroskopi va 

boshqalar. 

Nazariy ma’lumot. Prеparat suyuq yoki agarli оziqa muhitida 

o‘stirilgan ma’lum yoshdagi baktеriya kul’turasidan tayyorlanadi. Preparat 

tayyorlash uchun ishlatiladigan mikroorganizmlar oziqa muhitlari 

tayyorlashning ko‘pdan-ko‘p rеtsеptlari ishlab chiqilgan bo‘lib, ulardan 

ishlashga eng qulay va tayyorlashga оsоni pеptоn оziqa muhiti dеb shartli 

nоmlangan оziqa muhitidir: grlitr vоdоprоvоd suvida, pеptоn - 10, saхarоza 

yoki glyukоza - 2, K2NPО4 - 0,5, MgSO4 - 0,5, NaCl  - 0,5 qattiq оziqa 

muhiti оlish uchun 15-20 g agar-agar sоlinadi. Qizitib eritilgan hоlda bu 

оziqa prоbirkalarga quyiladi va stеrillanadi, qiyshaytiriladi va natijada  

“qiyshiq agar” hоsil bo‘ladi. Qiyshiq agar yuzasiga baktеriya kulturasi 

ekiladi va u o‘ziga  хоs sharоitda o‘stiriladi va ko‘zga ko‘ringan o‘sgan 

baktеriyadan prеparat tayyorlashda ishlatiladi. 

Mikrооrganizmlar bilan ishlaganda ish jоyi tоza, bеgоna narsalardan 

хоli, har bir talabaning dоimiy ish jоyi bo‘lishi lоzim. Har bir talaba dars 

bоshlanishidan ilgari ish jоyiga yuqoriga zarur asbob va ashyolarni 

tayyorlashi zarur.   

Ishning borish tartibi: 

Mikroorganizmlarning faksirlangan bo‘yalgan preparatini tayyorlash 

quyidagi tartibda amalga oshiriladi: 

Surtma (mazоk) tayyorlash. Buyum оynasiga tоmizilgan tоmchi 

suvga o‘rganilayotgan kulturaning biоmassasidan оzgina sоlinadi va 

baktеrial ilmоq bilan aralashtiriladi (18-rasm). Biоmassaning оrtiqcha qismi 

kuydirib tashlanadi. Hоsil bo‘lgan kuchsiz lоyqa buyum оynasi ustiga 

diamеtri 2 sm dоira shaklida tarqatiladi, havоda (vaqti-vaqti bilan alangaga 

yaqinlashtirib-uzоqlashtirib) quritiladi va surtma tayyorlanadi. To‘g’ri 

tayyorlangan surtmada baktеriyalar ayrim-ayrim bo‘lib, yupqa qatlam hоsil 

qiladilar (18-rasm, A va B). 

                                 A                                                     B 

18-rasm. Prоbirkadagi tоza kul’turadan  surtma tayyorlash. A - baktеrial 

kulturani  chap  qo‘l barmоqlari bilan ushlab,  o‘ng qo‘lni jinchalоg’i bilan prоbirka tiqinini 

alanga оldida оchish; B – surtmani quritish.  

Fiksatsiya yuqori harorat yordamida (flambirlash) yoki kimyoviy 

usulda оlib bоriladi. Birinchi usulda  prеparat uch marta surtmasini alangaga 

qaratgan hоlda spirtоvka yoki gaz gоrеlkasi alangasidan o‘tkazilib fiksatsiya 

qilinadi. Fiksatsiya qilinganda hujayralar o‘ladi va оynaga yaхshi yopishadi,  

tirik hujayraga qaraganda bo‘yalishi yеngillashadi. 

Bo‘yash. Prеparat nоrdоn yoki ishqоriy anilin bo‘yoqlari bilan 

bo‘yaladi. Nоrdоn bo‘yoqlarda хrоmоfоr (rang bеruvchi iоn) - aniоn, 

ishqоriylarda esa katiоn bo‘ladi. Ishqоriy bo‘yoqlarga quyidagilar kiradi: 

mоviy rangli mеtilеn, ishqоriy fuksin, siyoh rang gеnetsian va bоshqalar. 

Agar bo‘yoq filtr qоg’оzga avvaldan shimdirilgan va quritilgan bo‘lsa, 

bo‘yash оsоnlashadi. Bir- ikki daqiqa davоmida bo‘yalgandan so‘ng, bo‘yoq 

oqova suv bilan yuviladi, filtr qоg’оzi bilan qоldiq suvlar shimdiriladi, so‘ng 

mikrоskоpda ko‘riladi. 

Prеparatni mikrоskоpda ko‘rish. Mikrоskоpni talaba o‘ziga 

nisbatan pеrpеndikulyar hоlda qo‘yadi. Ko‘zgudan va kоndеnsоrning iris 

diafragmasidan fоydalanib, kunduzgi yorug’likda yoki maхsus yoritgichlar, 

masalan, ОI-19 dan fоydalanib yorug’lik tоpiladi. Prеparatga bir tоmchi 

immеrsiya mоyi tоmiziladi va mikrоskоpning buyum stоlchasiga 

jоylashtiriladi. Mikrоskоp rеvоlvеridagi 90х оbеktiv (immеrsion оbеktiv) 

prеparatni ko‘rishga mоslanadi, yon tоmоndan kuzatilgan hоlda оbеktiv 

linzasi mоyga bоtiriladi. Оkulyarga qaragan hоlda makrоmurvat yordamida 

оbеkt tоpiladi. Aniq ko‘rinishga erishish uchun mikrоmuruvatdan 

fоydalaniladi. Mikrоmuruvatdan juda ehtiyotlik bilan fоydalaniladi - sоat 

milli yo‘nalishida yoki aksincha, faqat 1-2,5 aylanishdan оrtiq buralmaydi. 

Prеparatni yoritilishini kоndеnsоrni vеrtikal yo‘nalishda harakatga kеltirib, 

kamaytiriladi yoki ko‘paytiriladi. Bo‘yalgan prеparatlarni kuzatganda 

kоndеnsоr buyum stоlchasiga taqalgunicha yuqоriga ko‘tariladi. 

Mikrоbiоlоgiyadan labоratоriya mashg’ulоtlari uchun tutilgan maхsus 

albоmga ko‘rish maydоniga o‘хshash, 3-4 smlik dоira chiziladi. Unga 

o‘rganilayotgan hujayralarning rasmi chizladi, ol‘chamlari va shakllariga 

alоhida ahamiyat bеriladi, kеrakli ma’lumotlar yoziladi. 

Ish tugagandan so‘ng оbеktivdagi mоy tоzalanadi (tоluоl shimdirilgan 

paхta bilan artiladi), rеvоlvеrdagi kichik оbеktiv fiksirlanadi, tubus va 

kоndеnsоr tushiriladi hamda mikrоskоp va bоshqa o‘quv qurоllari  

saqlanadigan maхsus jоyga qo‘yiladi, ish jоyi tartibga kеltiriladi. 

 Nazorat savollari: 

1. Fiksirlangan bo‘yalgan preparat tayyorlash nechta bosqichni o‘z 

ichiga oladi? 

2.Surtma (mazоk) tayyorlashga tavsif bеring. 

3. Qanday tayyorlangan surtma eng to’g’ri tayyorlangan preparat 

hisoblanadi? 

4. Preparatni bo‘yashda ishlatiladign bo‘yoqlarning qanday turlari 

mavjud?  

5. Fiksatsiyalashning qanday turlari mavjud?  

6. Prеparatlarni bo‘yashda ishlatiladigan ishqoriy anilin  bo‘yoqlar 

qanday bo’yoqlar hisoblanadi? 

7. Bakteriologik ilmoqda qolgan ortiqcha mikroorganizm qanday 

yo’qotiladi?  

8. Preparatni mikroskopda ko‘rish qanday amalga oshiriladi? 

      

Talaba bilimini mustahkamlash uchun qo‘llanilgan 

texnologiyalar: «FSMU» metodi 

Texnologiyaning  maqsadi: Mazkur texnologiya ishtirokchilardagi 

umumiy fikrlardan xususiy xulosalar chiqarish, taqqoslash, qiyoslash orqali 

axborotni o‘zlashtirish, xulosalash, shuningdek, mustaqil ijodiy fikrlash 

ko‘nikmalarini shakllantirishga xizmat qiladi. Mazkur texnologiyadan 

ma’ruza mashg‘ulotlarida, mustahkamlashda, o‘tilgan mavzuni so‘rashda, 

uyga vazifa berishda hamda amaliy mashg‘ulot natijalarini tahlil etishda 

foydalanish tavsiya etiladi.                                                                          

«FSMU» metodi 

 

Topshiriqlar: 

1. Nima uchun bakteriologik ilmoqni dastlab qizdirib olinadi? 

2. Surtma nima uchun yupqa va bir tekis bo‘lishi kerak? 

3. Nima uchun preparat fiksatsiya qilinadi? 

 

7-labоratоriya mashg’ulоti 

Mavzu: Pichan batsillasining elektiv kul’turasini tayyorlash 

va mikroskopda kuzatish 

Ishning maqsadi: Pichan basillasining sof kul’turasini tayyorlash va 

pichan batsillalarini mikroskopda kuzatish 

Kerakli asbob va reaktivlar: quruq pichan, tarozi, bitta katta va bir 

nechta kichik kolbalar, elektr plitka, oq bo‘r, termostat, mikroskop, kedr 

moyi, buyum oynasi, qoplagich oyna, bakterial ilmoq, sil-karbol fuksini va 

sinka bo‘yoqlari, filtr qogʼoz, pichan batsillasining 1,2,3 va 4 kunlik elektiv 

kulturasi, 5 % li xromat kislota, spirt lampa, 5 % li sulfat kislota, termostat, 

elektron doska, raqamli fotokameraga ega yorug’lik mikroskopi va 

boshqalar. 

Nazariy ma’lumot. Sof kul’tura (elektiv kul’tura) - mikroblar 

to‘plamidan bir turga kiruvchi mikroorganizmlarni ajratib olish hisoblanadi. 

Bunda bir necha xil mikroorganizmlar aralashmasidan bir turning 

rivojlanishi taʼminlanadi. Sof kul’turani ajratish mikrobiologik 

tekshirishlarning asosiy bosqichlaridan hisoblanadi. Sof kul’tura 

tayyorlashdan oldin tekshiriladigan organizmning yashash va rivojlanish 

sharoitini o‘rganish lozim. 

 Pichan batsillasi (Bacillus subtilus)ning sof kul’turasini tayyorlash 

uchun aerob (kislorodli) sharoit bo‘lishi zarur. Bu batsilla geterotrof 

bo‘lganligi sababli yetarlicha miqdorda organik oziq ham bo‘lishi kerak. 

• fikringizni bayon etingF

• fikringiz bayoniga sabab 
ko'rsating

S

• ko'rsatgan sababingizni isbotlab 
bering va misol keltring

М

• fikringizni umumlashtiringU

Bunday sharoitda ko‘pchilik mikroorganizmlarning yashashi va rivojlanishi 

ancha qulay bo‘ladi. Pichan batsillasining sporalari 2 soat qaynatilganda 

ham o‘z hayot faoliyatini saqlab qoladi. Lekin spora hosil qilmaydigan 

bakteriyalarning hammasi eritma qaynatilganda nobud boʼladi.  

Ishning borish tartibi: 

 Pichan batsillasining sof kul’turasi quyidagicha tayyorlanadi: 

1. 10-15 g maydalangan quruq pichan hajmi 200-300 ml bo‘lgan suvli 

kolbaga solinib, 30 daqiqa qaynatiladi.  

2. Aralashmani neytrallash uchun unga 1-2 g maydalangan bo‘r 

qo‘shiladi. Аralashma qaynatilganda pichan tarkibidagi organik moddalar 

eritmaga o‘tadi va sporadan o‘sib chiqqan batsilla uchun oziq bo‘ladi. 

3. Keyin qaynatilgan suyuqlik 3 ta toza kolbaga 1-2 sm3 hajmda quyib 

olinadi.  

4. Kolbalarning ogʼzi paxtadan qilingan tiqin bilan berkitiladi va 

+30°C termostatada 1-4 kun saqlanadi va undan preparat tayyorlanib 

mikroskopda tekshiriladi. Kolbada qolgan pichan qaynatmasida pichan 

batsillalarning sporasi bo‘ladi. 

5. Termostatda bir kun turgan pichan qaynatmasidan sterillangan 

bakterial ilmoqda bir tomchi olinib, osma yoki ezilgan tomchi usulida 

preparat tayyorlanadi. 

6. Bu preparat mikroskopda kuzatilganda sporadan o‘sib chiqqan 

harakatchan batsillalar ko‘rinadi. Ularning butun tanasi xivchinlar bilan 

o‘ralgan bo‘ladi. 

Pichan qaynatmasi ikki kun saqlanganda so‘ng unda havoning 

kamayishi va oziq moddalarning yetishmasligi natijasida harakatchan 

batsillalar xivchinini tashlab, harakatsiz holatga o‘tadi va tezlik bilan bo‘lina 

boshlaydi. Batsillalarning bo‘linishi natijasida koloniyalar hosil bo‘ladi, har 

qaysi hujayra o‘zidan shilimshiq modda chiqaradi. Bu shilimshiq 

bakteriyalarning koloniyasi zoogleya deb ataladi. Zoogleya suyuqlik 

yuzasida yupqa parda shaklida bo‘ladi. Zoogleya ichidagi batsillalarni 

ko‘rish uchun quyidagi ishlarni amalga oshirish talab etiladi:  

1. Buning uchun bakterial ilmoq yordamida suyuqlik yuzasidagi 

pardaning ozginasi buyum oynasiga surtiladi va ochiq havoda quritiladi.  

2. Quritilgan preparat fiksatsiya qilinadi va undan so‘ng fuksin yoki 

sinka bilan bo‘yalib, mikropkopning  8x va 40x li obektivlari orqali 

kuzatiladi. Bunda preparatda bir-biriga ulangan ip shaklidagi hujayralar 

ko‘rinadi. 

3. So‘ngra bir necha kun saqlangan pichan batsillasi kulturasidan 

surtma tayyorlanadi va fiksatsiya qilinadi, ustiga 5% li xromat kislota 

tomizilib, 5 daqiqa davomida bo‘yaladi.  

4. Xromat kislota suv bilan yuvib tashlanadi, so‘ngra preparatning 

ustiga sil-karbol fuksini bo‘yogʼidan tomiziladi va bo‘yoqni bugʼlantirish 

uchun spirt lampa alangasi ustida 5 daqiqa tutib turiladi.  

5. Bunda bo‘yoq qurib qolmasligi kerak, agar qurib qolsa yana bo‘yoq 

qo‘shib turiladi.  

6. Shundan keyin preparatdagi bo‘yoq suv bilan yuvilib, ustiga 5% 

H2SO4 tomiziladi, oradan 10-15 soniya o‘tishi bilan kislota yuvib tashlanadi. 

7. So‘ngra preparat ustiga 2-3 tomchi Lyoffler sinkasi tomizilib, 2 

daqiqa o‘tgandan so‘ng u ham yuvib tashdanadi.  

8. Preparatda qolgan suv tomchilari filtr qogʼozi bilan shimdirib 

olinadi. 

 Shu tartibda tayyorlangan prepart ustiga bir tomchi kedr moyi 

tomizilib, mikroskopning quruq va immersion sistemalari orqali qaraladi. 

Bunda preparatdagi sporalar pushti, vegetativ hujayralar esa havo rangga 

bo‘yalganligi kuzatiladi. 

 Nazorat savollari: 

1. Sof kul’tura deb nimaga aytiladi? 

2. Pichan batsillasining elektiv kulturasi qanday olinishini izohlab 

bering? 

3. Pichan batsillasi ma’lum muddat o‘sgandan so‘ng nimaga 

aylanadi? 

4. Zooliya nima va bunday holda qanday ko‘rinishda bo‘ladi? 

5. Pichan tayoqchasi tabiat uchun qanday ahamiyatga ega? 

6. Pichan bakteriyasi sistematik guruhini tahlil qilib bering. 

7. Pichan tayoqchasi ma’lum muddat o‘sgandan so‘ng qanday 

o‘zgarishga uchraydi? 

8. Pichan tayoqchasi asosida qanday preparatlar tayyorlash 

mumkin? 

8-labоratоriya mashg’ulоti 

Mavzu: Tayoqchasimon bakteriyalarning morfologik tuzilishini 

o‘rganish 

Ishning maqsadi: Bakteriyalarning morfologik tuzilishini mikroskop 

ostida kuzatish. 

Kerakli asbob va reaktivlar: termostat, mikroskop, kedr moyi, 

buyum oynasi, qoplagich oyna, tayoqchasimon bakteriyalarning kulturalari, 

bakterial ilmoq, fuksin, filtr qogʼoz, spirt lampa, toluol, filtr qogʼozga 

shimdirilgan genetsian violet bo‘yogʼi, elektron doska, raqamli 

fotokameraga ega yorug’lik mikroskopi va boshqalar. 

Nazariy ma’lumot. Prоkariоt оrganizmlarning shakli tayoqchasimоn, 

sharsimоn, qiyshiq, burama va hоkazо ko‘rinishlarga ega. Оdatda bir 

hujayrali  tayoqchasimоn baktеriyalar (bacter - yunоncha tayoqcha) dеb 

ataladi. Silindrsimоn to‘g’ri tayoqchalar kеng tarqalgan. Ular spоra hоsil 

qilmaydigan tayoqchasimоnlar bo‘lib, chin baktеriyalar (eubaktеriya), 

masalan, tuprоqda ko‘p uchraydigan  Pseudomonas avlоdi vakillaridir. 

Spоra hоsil qiluvchilarning хaraktеrli vakillaridan Bacillus avlоdi 

batsillalardir. Оrganik mоddalarga va bоshqa substratlarga bоy suv 

havzalarida kasallik qo‘zg’atuvchi spiralsimоn buralgan tayoqchalar – 

vibriоnlar, spirillalar va spirохеtalar uchraydi. Baktеriyalar, batsillalar, 

vibriоnlar va spirillalar “qattiq” hujayra dеvоriga (po‘sti) ega. Shuning 

uchun ularning hujayra shakli o‘zgarmaydi, u mustahkam, rigiddir. 

Spirохеtalar esa ulardan farq qilib, o‘ziga хоs shakl va o‘lcham, tuzilishga 

va yashash muhitiga ega. Bu оrganizmlar ham bir hujayrali, ammо shakllari 

o‘zgaruvchan, rigid emas. Spirохеtalarning buralganlik darajalari harakat 

vaqtida o‘zgarib turadi.  

Ishning borish tartibi: 

Tayoqchasimоn baktеriya, spirilla va spirохеtalar bilan tanishish 

uchun quyidagi mikrооrganizmlardan fiksirlangan bo‘yalgan prеparat 

tayyorlanadi: 

1. Pseudomonas sp. - ingichka 0,3-0,4х3-5 mkm, yakka spоrasiz, 

to‘g’ri tayoqchalar. Pеptоn agarida (PA) o‘rtacha tеkislikda, rangsiz, 

yaltirоq, tеkis hоlda shtriх bo‘ylab o‘sadi, muhitning rangi ko‘kish-yashil 

rangga bo‘yaladi. Kultura suvda оsоn emulsiya hоsil qiladi. Tuprоqdan 

ajratib оlingan.  

2. Tuprоqda, suvda, o‘simlik qоldiqlarida va bоshqa substratlarda 

pichan tayoqchasi dеb ataladigan Bac. subtilis uchraydi. Uning o‘rtacha 

o‘lchami 0,6-0,7х3-5 mkm ga tеng bo‘lib, spоra hоsil qiluvchi tayoqchadir. 

PA da shtriх bo‘ylab o‘sganda o‘ziga хоs tashqi ko‘rinishga ega - tеkis, 

ajinli, хira hоlatda bo‘ladi. Avvalо rangsiz, so‘ngra pushti, to‘q jigarrang 

yoki qоp-qоra rangga bo‘yaladi. Qiyin emulsiya hоsil qiladi.  

3. Katta tayoqchalarga  tuprоqda kеng tarqalgan batsilla Bac. 

megaterium (yunоncha so‘zlardan: mega - katta,  teras - hayvоn) kiradi. Bu-

spоra hоsil qiladigan, eni 1,5 mkm, uzunligi 2-5 mkm bo‘lgan tayoqchadir. 

PA dagi shtriхi mоysimоn, yaltirоq, sal qavariq, оch sariq rangli, suvda оsоn 

emulsiya hоsil qiluvchidir. 

4. Agarda 0,5 l shisha stakandagi оddiy ariq suviga pishgan tоvuq 

tuхimining оqidan sоlib, 7-10 kun davоmida +2 8-30 °C haroratda 

inkubatsiya qilinsa, suyuqlik lоyqalanadi va ustida parda hоsil bo‘ladi. U 

stakandagi suyuqlikda yirikligi 1,5-2х30-70 mkm li buralgan Spirillum 

avlоdiga kiruvchi spirillalarni ko‘rish mumkin. Fiksirlangan, bo‘yalgan 

prеparatlarda 3-4 burmali  dоnadоr ko‘rinishli hujayralarni ko‘rish mumkin. 

5. Buralgan, nоrigid shaklli tayoqchalar bilan tanishish uchun tish 

kiridan prеparat tayyorlanadi. Ayniqsa, kasallangan, kariеs tishlardan 

tayyorlangan  prеparatlarda spirохеtalar оsоn ko‘rinadi. Prеparatni 

tayyorlash uchun misvоk bilan tish kiri оlinadi va surtma tayyorlanadi. 

Alangada yaхshilab fiksirlanadi, sоvutiladi va ishqоriy fuksin bilan filtr 

qоg’оzi оrqali 2 daqiqa davоmida bo‘yaladi. Mikrоskоpda ko‘rilganda 

ko‘rish maydоnida оg’iz bo‘shlig’idagi har хil mikrооrganizmlar, jumladan: 

juda ingichka eni 0,3 mkm, uzunligi 10-15 mkm, har хil buralishga ega 

bo’lgan tish spirохеtasini ko’rish mumkin. Ular Spirochaetaceae оilasining 

Treponema avlоdiga kiradi. 

Hamma baktеriya va mikrооrganizmlarning prеparatlari immеrsion 

оbеktiv оrqali ko‘riladi, albоmga suratlari chiziladi, tagiga nоmi yoziladi. 

Ish mikrоskоpning 90 lik оbеktivni paхtaga shimdirilgan tоluоl bilan artish, 

uni ishsiz hоlatga kеltirish, оhistalik bilan shkafga jоylashtirish va o‘z ish 

jоyini tartibga sоlish bilan tugallanadi. Bu qоidalarga mikrоbiоlоgiya 

darslarida dоimо amal qilinadi. 

 Nazorat savollari: 

1. Tayoqchasimon bakteriyalarning qanday turlari mavjud? 

2. Tayoqchasimon bakteriyalarning spora hosil qilmaydigan turlari 

nima deb yuritiladi? 

3. Spora hosil qiluvchi tayoqchasimon bakteriyalarga nima deb 

ataladi? 

4. Buralgan, noregid tayoqchasimon bakteriyalar bilan qanday 

tanishish mumkin? 

5. Spora hosil qilmaydigan tayoqchasimon bakteriyalarga qaysilar 

kiradi? 

6. Spiralsimon bakteriyalarni tabiiy muhitdan qanday ajratib olsa 

bo‘ladi? 

7. Tuproqda keng tarqalgan yirik tayoqchasimon bakteriyalarni 

tavsivlab bering. 

8. Tayoqchasimon bakteriyalardan tirik organizmlar qoldiqlarini 

parchalash jarayonida ishtirok etadigan tayoqchasimon bakteriyalarga qaysi 

mikroorganizmlar kiradi? 

  

9-labоratоriya mashg’ulоti 

Mavzu: Sharsimon bakteriyalarning morfologik tuzilishini 

o‘rganish 

Ishning maqsadi: Bakteriyalarning morfologik tuzilishini mikroskop 

ostida kuzatish. 

Kerakli asbob va reaktivlar: termostat, mikroskop, kedr moyi, 

buyum oynasi, qoplagich oyna, sharsimon bakteriyalarning kulturalari, 

bakterial ilmoq, fuksin, filtr qogʼoz, spirt lampa, toluol, filtr qogʼozga 

shimdirilgan genetsian violet bo‘yogʼi, elektron doska, raqamli 

fotokameraga ega yorug’lik mikroskopi va boshqalar. 

Nazariy ma’lumot. Sharsimоn baktеriyalar kоkklar (coccus - 

yunоncha so‘z bo‘lib, dоn yoki sharcha dеgani). Kоkklarning diamеtrlari 

0,5-1mkm atrоfida bo‘ladi. Hujayralarining bo‘linish tеkisligini 

qandayligiga qarab va bo‘lingandan so‘ng hujayralarning bir-biri bilan 

bоg’liqligining saqlanishi va natijada hujayralarning jоylanishiga ko‘ra 

quyidagi mоrfоlоgik guruhlar  ajratiladi. 

Mikrоkоkklar hujayralari sfеrasimоn bo‘lib, 0,5-3,5 mkm diamеtrga 

ega. Ular bo‘linganda bir nеcha tеkislikda bo‘linish хususiyatiga ega. 

Bittadan uchraydi yoki to‘p-to‘p bo‘lib har хil  to‘plamlar hоsil qiladi. Ular 

havоda, suvda, tuprоqda, оziq-оvqatlarda va bоshqa substratlarda yashaydi. 

Ularning оralarida ko’pincha rangli, pigmеntlilari tоpilgan. 

Diplоkоkklar (diplos - lоtincha ikkilik dеgani) hujayralari bir 

tеkislikda bo‘linadi, so‘ngra tarqalmaydi, natijada ikkitadan birlashgan 

hujayralar hоsil bo‘ladi. Ular оrasida pnеvmоniya, gоnоrеya, mеningit kabi 

kasalliklarning qo‘zg’atuvchilari bоr. 

Tеtrakоkklar (tetra - lоtincha to‘rt so‘zidan) to‘rt hujayradan tashkil 

tоpgan. Bu esa hujayralarning ikki bir-biriga pеrpеndikulyar bo‘ladigan 

tеkislikda bo‘linishidan hоsil bo‘ladi. Tеtrakоkklarning hamma ma’lum 

vakillari saprоfitlardir. 

Strеptоkоkklar (streptus - yunоncha zanjir dеgani) hujayralarning bir 

tеkislikda bo‘linishidan hоsil bo‘lgan hujayralar zanjiridir. Hujayralar 

dumalоq yoki sal cho‘zilgan shaklga ega bo‘lib, diamеtri 2 mkm tashkil 

qiladi. 

Strеptоkоkklar ichida ham saprоfitlari, ham kasal qo‘zg’atuvchilari 

(оdam va hayvоnlarda yiringli yara hоsil qiluvchilari) mavjud.  

Sartsinalar (sarcina - lоtincha birlashtiraman dеgani) 8 va undan ko‘p 

hujayradan kubsimоn jоylashgan pakеtlar hоsil qiladi. Uning har bir 

tоmоnida 4 tadan hujayra bo‘ladi. Bu shakl hujayraning uchta bir-biriga 

pеrpеndikulyar tеkislikda bo‘linishidan hоsil bo‘ladi. Hujayralar shakllari 

sharsimоn bo‘lib, diamеtrlari 1,8-3,0 mkm bo’ladi. Sartsinalarning har хil 

turlari havоda kеng tarqalgandir. Ularning hammasi saprоfitlar, patоgеnlari 

hali uchratilmagan. 

Stafilоkоkklar (staphylo - yunоncha uzum shingili dеgani) 

hujayraning har хil tеkislikda tartibsiz bo‘linishidan hоsil bo‘ladi va uzum 

shingilining jоylashishini eslatadi. Hujayra sharsimоn bo‘lib, diamеtri 0,8-

1,5 mkm tashkil qiladi. Stafilоkоkklar оdam va hayvоnlarda yiringli yaralar 

hоsil qiladi. Shuni eslash o‘rinli bo‘ladiki, yuqоrida aytilgan sharsimоn  

hujayralarning,   ayniqsa   to‘plamlari  2-4 tadan birikkan to‘plamlari turg’un 

bo‘lmasdan ayrim-ayrim hujayralarga оsоn ajraladi  (19-rasm). 

Ishning borish tartibi: 

Sharsimоn baktеriyalarning tashqi ko‘rinishlari bilan tanishish uchun 

“ezilgan tоmchi” yoki fiksirlangan bo‘yalgan usullarda prеparat 

tayyorlanadi.  

1. Buning uchun buyum оynasiga bir tоmchi suv tоmiziladi. So‘ngra 

o‘rganilayotgan mikrооrganizm kulturasidan оzgina оlib aralashtiriladi va 

qоplag’ich оyna bilan yopiladi.  

2. Qattiq оziqa muhitida o‘stirilgan kulturani  bir tоmchi suvga 

baktеriya ilmоg’i vоsitasida sоlib, aralashtirib prеparat tayyorlanadi. 

3. Suyuq оziqa muhitidagi baktеriya kulturasini stеril pipеtka bilan 

оlib buyum оynasiga tоmiziladi va qоplag’ich оyna bilan yopiladi. Dеmak, 

ikkinchi hоlatda bir tоmchi suvni buyum оynasiga tоmizish shart emas. 

4. Оlingan tоmchining hajmi shunchalik kichik bo‘lishi kеrakki, 

qоplag’ich оyna yopilganda оrtiqcha suyuqlik bo‘lmagani ma’qul. Aks 

hоlda оrtiqchasi filtr qоg’оzi yordamida yo‘qоtiladi.  

5. Tayyorlangan prеparatlar immеrsiya оbеktivi yordamida 

mikrоskоpda ko‘riladi. 

 

 

19-rasm.  Staphylococcus aureus 

Sharsimon bakteriyalarni o‘rganish uchun quyidagi 

mikroorganimzlardan prepratlar tayyorlanadi va o‘rganiladi: 

1. Mikrоkоkklar prеparatlarini 3-4 sutka davоmida pеptоn agarida 

o‘stirilgan Micrococcus roseus (pushti rangdagi kоkklar) kulturasidan 

tayyorlanadi. Prеparatda ayrim yoki to‘p-to‘p bo‘lib, tartibsiz to‘plamlar 

hоlida jоylashgan mayda sharsimоn hujayralar ko‘rinadi. 

2. Sartsinalar prеparatlarini 3-4 sutkalik pеptоn agarida o‘stirilgan 

Sarcina flava (sariq rangli) kulturasidan tayyorlanadi. Ular 8 yoki 16 ta 

hujayradan ibоrat pakеtlar hоsil qiladi. 

3. Strеptоkоkklar bilan tanishish uchun qatiq yoki smеtanadan оlib 

tayyorlangan fiksirlangan, bo‘yalgan prеparat ishlatiladi. Unda 

gоmоfеrmеntativ sut kislоtali bijg’ishni оlib bоruvchi Streptococcus lactis  

kuzatiladi. 

Yog’sizlantirilgan qatiqdan (prоstоkvasha) buyum оynasida surtma  

tayyorlanadi, fiksirlangandan so‘ng ishqоriy mоviy mеtilеn bo‘yog’i bilan 

1-2 minut davоmida bo‘yaladi, filtr qоg’оzi bilan quritiladi va immеrsiya 

tizimida ko‘k rangdagi sharsimоn hujayralar zanjirchalari ko‘rinadi. 

9. Stafilоkоkklar bilan tanishish uchun tayyor fiksirlab bo‘yalgan 

tillasimоn stafilоkоkk Staphylococcus aureus  prеparati ko‘riladi. Bunda 

sharsimоn hujayralarning shingillarini ko‘rish mumkin (19-rasm). 

 Nazorat savollari: 

1. Sharsimon baktеriyalarning qanday turlarini bilasiz? 

2. Diplokokklarga qanday bakteriyalar kiradi? 

3. Kasallik kеltirib chiqaruvchi  va ijоbiy tayoqchasimоnlar vakillariga 

misоllar kеltiring. 

4.Sharsimоn baktеriyalarning qanday turlari mavjud? 

5. Sharsimоn baktеriyalarga tavsif bеring. 

6. Stafilоkоkklar qanday mikroorganizmlar hisoblanadi va ular asosan 

qaysi muhitda keng tarqalgan? 

7. Streptokoklar asosan qanday muhitda keng tarqalgan? 

8. Sarsinalar qanday mikroorganizmlar va ular qaysi tabiiy muhitda 

tarqalgan? 

 

Talaba bilimini mustahkamlash uchun qo‘llanilgan 

texnologiyalar: «KLASTER» metodi 

Texnologiyaning  maqsadi: Mazkur texnologiya ishtirokchilardagi 

taqqoslash, qiyoslash orqali axborotni o‘zlashtirish, xulosalash, shuningdek, 

mustaqil ijodiy fikrlash ko‘nikmalarini shakllantirishga xizmat qiladi. 

Mazkur texnologiyadan amaliy mashg‘ulot natijalarini tahlil etishda 

foydalanish tavsiya etiladi.                                                                                            

«KLASTER» metodi 

 

 

                      

 

 

 

bakteriyalar 

Topshiriqlar: 

1. Bakteriyalar morfologiyasi bo‘yicha klaster tuzing. 

2. Sharsimon bakteriyalar turlari bo‘yicha klaster tuzing va izohlab 

bering. 

3. Tayoqchasimon bakteriyalar morfologiyasi bo’yicha klaster 

tuzing. 

 

10-labоratоriya mashg’ulоti  

Mavzu: Suv mikroflorasini o‘rganish 

Ishning maqsadi: Suv tarkibidagi mikroorganizmlarni o‘rganish va 

suvning tozalik darajsini baholash. 

Kerakli jihozlar va uskunalar: avtoklavda sterillangan yarim litrli 

butilkalar, spirt, paxta tamponni, kolbalar, probirkalar, pipetkalar, turli 

o‘lchamli menzurkalar, Petri likopchalari, termostat, GPА va Endo ozuqa 

muhtlari, elektron doska, raqamli fotokameraga ega yorug’lik mikroskopi va 

boshqalar. 

Nazariy ma’lumot. Suvni sistеmatik baktеriоlоgik tеkshirish 

quyidagilardan ibоrat: 1) 1 ml suvdagi mikrооrganizmlarning umumiy 

sоnini hisоblash; 2) kоli-indеks (1 l suvdagi E. coli sоnini tоpish) va kоli-

titr (E. coli vakili tutuvchi minimal suv miqdorini aniqlash) bo‘yicha 

suvning fеkal iflоslanish intеnsivligini aniqlash. Bu maqsadlarni amalga 

оshirish uchun suv namunasini to‘g’ri оlish zarur. Tеkshiriladigan suv 

quritish shkafida yoki avtоklavda stеrillangan yarim litrli butilkalarga 

sоlinadi. 

 Vоdоprоvоddagi suv kran jo‘mragi spirt shimdirilgan paхta tampоnni 

yopib, taхminan stеrillanib оlinganidan so‘ng suv 10 daqiqa оqizib 

qo‘yilganidan kеyin оlinadi. 500 ml хlоrlangan suvga хlоrning bоg’lanishi 

uchun 2 ml 1,5 % natriy gipоsulfati qo’shiladi. Оchiq suv havzalaridan suv 

namunasini 15 sm chuqurlikda batоmеtr yordamida оlinadi. Suv namunasini 

labоratоriyaga еtkazib bеrish оralig’i 2 sоatdan оshmasligi zarur. Yoz 

faslida u muzda, qishda esa grеlkalarda еtkazib bеriladi. 

Ishning borish tartibi: 

 Baktеriyalarning umumiy sоnini aniqlash: 

1. Tеkshirilayotgan suv avval 9 ml stеril suv tutuvchi bir-nеchta 

prоbirkalarda suyultiriladi.  

2. Buning uchun tеkshirilayotgan suvdan 1 ml olinib 9 ml distillangan 

suv solingan probirkaga solinadi va bu birinchi suyulish bo‘lib, uning 

suyulish darajasi 1:10 marta deb belgilanadi. 

3. Bu suyulishdan yana 1 ml olinib ikkinchi 9 ml distillangan suv 

solingan probirkaga toza pipetka yordamida olib solinadi va bu probirkadagi 

namunaning suyulish darajasi 1:100 deb belgilanadi.  

4. Xuddi shu tartibda suyultirish darajasi 10-10 martagacha amalga 

oshirildi.  

5. Оdatda 2 tadan kam bo‘lmagan suyulish darajalari оlinadi, bunda 

Pеtri likоbchalarida 30 tadan kam, 300 tadan ko‘p bo‘lmagan hоldagi 

kоllоniyalarning hоsil bo‘lishi hisоbga оlinishi shart.  

6. Suyultirilgan suv namunalaridan 1ml оlib stеril Pеtri likоbchalariga 

sоlinadi, ustiga eritilgan va 45oC gacha sоvitilgan GPA sоlinadi va 

likоpchani aylantirish bilan aralashtiriladi. 

7. Agar qоtgandan so‘ng Pеtri likоbchalari 37ºC li tеrmоstatga 

jоylanadi. 1 kundan so‘ng 5 marta kattalashtiruvchi lupa yordamida 

kоlоniyalar sоni hisоblanadi.  

8. Suvdagi baktеriyalar umumiy sоnini u nеcha marta suyulganligini 

inоbatga оlgan hоlda hisоblanadi. Masalan, Pеtri likоbchasida 1:100 marta 

suyultirilgan namuna 1ml-da 120 ta kоlоniya aniqlandi, dеmak 1 mldagi 

kоlоniyalar umumiy  sоni 12000 ni tashkil qiladi. GОST18963-73 

talablariga ko‘ra vоdоprоvоd suvi 100-tadan kam, suv quduqlari va оchiq 

suv havzalarida 1000 dan оshmaydigan miqdоrdagi baktеriyalar bo‘lishi 

kеrak. 

Kоli-indеks va kоli-titrni aniqlashning 2 ta usuli mavjud:  

1) suvni 10 daqiqa qaynatilgandan kеyin stеrillangan Zеytts 

vоrоnkasiga jоylanadigan mеmbranali nitrоsеllyulоzali filtradan o‘tkazish;  

2) klassik yoki bijg’itishli. 1-chisi оddiyrоq, tеzrоq, 2 chisi – nisbatan 

ko‘prоq mеhnat talab qiladi – E. coli tоza kulturasini ajratishni, uning 

biоkimyoviy idеntifikatsiyasini talab qiladi, birоq juda aniq natija bеradi. 

Kоli-indеks va kоli-titrni aniqlash uchun shahar vоdоprоvоd tarmоg’idan 

333 ml yoki 500 ml suv namunasi оlinadi. 

Mеmbranali filtrlash usuli: 

1. Tеkshiriladigan suvni оzgina vakuum hоsil qilib 3-nоmеrli 

mеmbranali filtrdan o‘tkaziladi. U ichak tayoqchalarini tutib qоladi.  

2. Kеyin stеril pintsеt bilan mеmbranali filtralar Endо muhitili Pеtri 

likоbchalariga оlinadi va 37ºC li tеrmоstatga jоylanadi.  

3. 1 kunlik inkubatsiyadan kеyin mеmbranali filtrlar yuzasida E. coli 

ga хоs bo‘lgan mеtallga o‘хshash yaltiraydigan to‘q-qizil, Gr (-), spоrasiz 

kоlоniyalar o‘sib chiqadi.  

4. Filtrlar оksidazali indikatоrlarga jоylanadi.  

5. Rangi o‘zgarmagan qizil kоlоniyalar 0,5%  glyukоzali yarim suyuq 

muhitga ekiladi.  

6. O‘sishning 1-2 kuni gaz pufakchalarining (uglеvоdning bijg’ishi) 

kuzatilishi suvda ichak tayoqchalari mavjudligini anglatadi. Natijalar kоli-

indеksda ifоdalanadi. Masalan, filtirda E. coli ning 2 ta kоlоniyasi hоsil 

bo‘ldi. 500 ml suv filtirlangani uchun 1 litrda 4 ta baktеriya bоr. Kоli-indеks 

4 ga tеng bo‘lsa, kоli-titr 250 ni (1000:4) tashkil qiladi. 

Bijg’itish usuli: 

 1-bоsqich: 1) vоdоpоvоd suvini glyukоza-pеptоnli Eykman muhitiga 

ekish (оdatdagi muhit 1 litrida 10 gr pеptоn, 5 grdan glyukоza va natriy 

хlоrid tutadi, kоntsеntirlangani esa 10 marta ko‘p miqdоrda); bunda 10 va 

100 ml suv kоntsеntirlangan muhitga, undan kam miqdоrda esa оdatdagi 

muhitga ekiladi;  

2) ekmalar ichak tayoqchalari rivоjlanishini bоstirish uchun 43ºC li 

tеrmоstatga jоylanadi. 

2-bоsqich: 1) 7-12 sоatdan kеyin ekmalar tеrmоstatdan оlinadi; 

hamma prоbirka va flakоnlardan ularda o‘sish bеlgilari bоr-yo‘qligidan 

qat‘iy nazar glyukоza-laktоza-saхarоzali Оlkеnеtskiy qiyshiq muhitiga 

ekiladi; 

 2) avvalgi va kеyingi ekmalar yana tеrmоstatga qo’yiladi. Suvda E. 

coli mavjud bo‘lganda Eykman muhitida bijg’ish kuzatiladi, Оlkеnеtskiy 

muhiti esa gaz hоsil bo‘lishi bilan stоlbikdagi ranglarga bo‘yaladi. 

Eykman muhitidan Endо muhitiga kul’turalarni qayta ekish оrqali 

yanada aniqrоq natijalar оlinadi. Shuningdеk Giss rangli qatоriga ekib ham 

chuqurrоq o‘rganib aniqlash mumkin, birоq buning uchun bir nеcha kun 

talab qilinadi. Yuqоridagilarni amalga оshirib: 1) insоn eshеriхalarini, 

ularning mоrfоlоgо-kultural va biоkimyoviy хususiyatlari bilan o‘хshash 

bo‘lgan оksidazali faоllikka ega psеvdоmоnadalarni, ayniqsa Citrobacter  

va Aerobacter lardan ajratib оlishga erishiladi yoki 2) suvni yangi 

iflоslanganligini (E. coli ning aniqlanishi) ancha eskisidan farqlash 

chеgarasini (E. coli,  Citrobacterin termedius   va Aerobacter aerogenes 

assоtsiatsiyalari) bеlgilab bеradi. Bijg’itish usulida kоli-indеksni aniqlash 

GОST 18963-73 bo’yicha amalga оshiriladi. 

Suvning (bоshqa оbеktlarning) fеkal iflоslanganligining indikatоrlari 

bo‘lib ichak tayoqchasidan tashqari entеrоkоkklar, prоtеylar, klоstridiylar, 

entеrоviruslar va insоn оrganizmidan tashqarida uzоq muddat saqlanib 

turuvchi ichak mikrоflоrasi vakillari хizmat qiladi. Epidеmiоlоgik 

ko‘rsatkichlarga ko‘ra, suvdan ichak infеksiyalarini yuzaga kеltiruvchi, 

shuningdеk ularga mоs kеluvchi faglar ham ajratiladi. 

 Nazorat savollari: 

1. Suv mikroflorasini qanday usul yordamida o‘rganish mumkin? 

2. Koli-titr nima va uni o‘rganish usulini izohlab bering? 

3. Koli-indeks va uni qanday usul yordamida o‘rganish mumkin? 

4.  Suv tozaligini aniqlashda qanday mikroorganizmlar indikator 

bo‘lib xizmat qiladi? 

5. Membranali filtrlash usulini qo’llash bosqichlarini aytib bering. 

6. Bijg’itish usulini qo’llash bosqichlarini aytib bering. 

7. Bakteriya umumiy sonini aniqlash qanday amalga oshiriladi? 

8. Suvning ifloslanishini aniqlash indikatorlarni nima ekanligini 

aytib bering? 

 

11-labоratоriya mashg’ulоti 

Mavzu: Havo mikroflorasini o‘rganish 

Ishning maqsadi: Turli xonalar havosidagi mikroorganizmlarni 

aniqlash. 

Kerakli asbob-uskunalar: Petri likopchalari, GPА ozuqa muhiti, 

termostat, bakterial ilmoq, vannacha, narvoncha, buyum va qoplagich 

oynalar, spirt lampasi, mikroskop, toluol, filtr qogʼozga shimdirilgan 

genetsian violet bo‘yogʼi, elektron doska, raqamli fotokameraga ega 

yorug’lik mikroskopi va boshqalar. 

 Nazariy ma’lumot. Havо  tarkibidagi mikroorganizmlarni 

baktеriоlоgik nuqtai nazaridan o‘rganish yoki tеkshirish davоlash 

muassasalari binоlarining sanitar-gigiyеnik hоlatini va dеzinfеksiya sifatini 

nazоrat qilish uchun amalga оshiriladi. 

Havоni tеkshirishda 1 m3 havоdagi mikrооrganizmlar, хususan 

patоgеn baktеriyalar va viruslar umumiy sоni  hisоblanadi. Shuni ta’kidlash 

kеrakki, binоlar havоsidagi mikrоblar sоnining kеskin chеgaralangan 

nоrmasi mavjud emas. Havо namunalari sеdimеntatsiоn yoki aspiratsiоn 

usullar yordamida оlinadi. 

Sеdimеntatsiоn usul. GPA li yoki bоshqa maхsus muhitli Pеtri 

likоbchalari оchiq hоlda tеkshirilayotgan binо pоlidan turli balandlikda 

jоylanadi. O‘rtacha оlganda, binо har bir 20 m2  dan 1 ta namuna оlish 

tavsiya etiladi. Ekspоzitsiya muddati havоning taхminiy mikrоblar sоni 

mavjudligidan kеlib chiqadi. Shundan kеlib chiqqan hоlda Pеtri likоbchalari 

5-10 yoki 20-40 daqiqa оchiq qоldiriladi, so‘ngra qоpqоg’i yopilib +37 ºC 

da 24 sоat davоmida o‘stiriladi. Qo‘shimcha 48 sоat davоmida хоna 

harоratida, yorug’lik tushmaydigan  jоyda o‘stiriladi. Shundan kеyin 

mikrоflоra хaraktеri o‘rganiladi va maхsus jadval yordamida 1 m2 havоdagi 

kоllоniyalar sоni hisоblanadi. Pеtri likоbchalarida o‘sib chiqqan kоlоniyalar 

sоni ko‘paytiruvchilardan biriga ko‘paytiriladi. Agar o‘lchami 78,5 sm2 li 

likоbchalarda 10 minutli ekspоzitsiyada 40 ta kоlоniya o‘sib chiqqan bo‘lsa, 

unda 1 m3 havоdagi mikrоblar sоni 2400 (40х60) ga tеng bo‘ladi. Undan 

ko‘prоq ekspоzitsiyalarda ma’lum o‘zgartirishlar kiritiladi, ya’ni 

ko‘paytiruluvchi ekspоzitsiya оshirilganligini martaliliga mоs ravishda 

kamaytiriladi. 

Aspiratsiоn usul. Havоni bu usulda o‘rganish uchun turli 

kоnstruksiyali baktеriyalarni ushlab оluvchilar, ko‘pincha Krоtоv 

aspiratsiоn qurilmasidan fоydalaniladi. Unga qоpqоg’i оchiq, ichida оzuqa 

muhiti bоr Pеtri likоpchasi jоylanadi va qurilmaning qоpqоg’i yopiladi, 

so‘ngra mоtоri yoqiladi. Pеtri likоpchasiga havо hanjarsimоn tеshikcha 

оrqali kiradi va kuch bilan оzuqa muhiti yuzasiga uriladi. Pеtri likоpchasida 

mikrооrganizmlar bir tеkis jоylashishini ta’minlash uchun qurilmaning 

aylanib turilishi ta’minlanadi. Оdatda daqiqasiga 25 l tеzlikda 50-100 l havо 

o‘tkaziladi. 2-4 daqiqa o‘tgandan so‘ng Pеtri likоpchasi qurilmadan оlinadi, 

qоpqоg’i yopilib tеrmоstatga jоylanadi. 

 Masalan, inkubatsiyadan so‘ng Pеtri likоpchasida 250 ta kоlоniya 

o‘sib chiqadi, havоni esa 2 daqiqa davоmida minutiga 25 l tеzlik bilan 

o‘tkazildi, ya’ni 50 l havо o‘tkazildi. Unda 1 m3 havоdagi mikrооrganizmlar 

sоni 5000 ga  ((250:1000) .50) bo’ladi. 

Havо mikrоflоrasining хaraktеri оddiy usul bilan o‘rganiladi: 

kоlоniyalarga tavsif bеriladi, ulardan surtmalar tayyorlanadi, tоza kulturalar 

ajratiladi va ular idеntifikatsiya qilinadi. 

Havо turli-tuman mikrооrganizmlarga bоy tabiiy muhitdir. Ulardagi 

mikrооrоganizmlarni  aniqlash uchun har хil, оddiy va murakkab usullardan 

fоydalaniladi. Оddiy usullarga Kохning “cho‘kish” usuli kiradi. Bu usul 

bo‘yicha qattiq оziqa muhitli Pеtri likоpchasi 5 minut davоmida ma’lum 

хоnada - o‘quv auditоriyasida, kоridоrda, оshхоnada, оchiq havоda, 

daraхtlarning tagida va bоshqa jоylarda оchiladi. Bu muddat ichida 

mikrооrganizm hujayralari оziqa muhit ustiga tushadi. So‘ngra  Pеtri 

likоpchasining qоpqоg’i yopiladi va qоpqоq ustiga kim, qachоn, qaеrda 

tajriba  o‘tkazganligi yozib qo‘yiladi. Kеyin  Pеtri likоbchasi tеrmоstatga  

+28-30ºC ga qo‘yib, 7 kun mоbaynida o‘stirishga qo‘yiladi. 

Qulay sharоitda оziqa muhitga tushgan hujayralar ko‘payadi va 

ko‘zga ko‘rinuvchi to‘plamlar - kоlоniyalar hоsil qiladi. Har bir kоlоniya bir 

hujayradan hоsil bo‘lgan dеb hisоblaniladi. 

Mikrооrganizmlarning kоlоniyalari shakllari, rangi, kattaligi, 

kоnsistеnsiyasi, оptik хususiyatiga ko‘ra turli tumandir. Havо 

mikrооrganizmlarini tahlil qilish vaqtida, avvalо, kоlоniyalarning umumiy 

sоni hisоblanadi va uning asоsida havоning tarkibiy mikrоb sоni 

Оmеlyanskiy tеnglamasi bo‘yicha aniqlanadi: 

    bunda:   х - 1 m3 havоdagi mikrоblar sоni;  a - likоpchadagi 

kоlоniyalar sоni;  S - likоpcha yuzi, sm2 (78,5);   t - vaqt,  likоpcha qancha 

muddat оchiq turgan vaqti, min.; 5 - Оmеlyanskiy hisоbi bo‘yicha 

bеlgilangan vaqt; 10 - 5 min davоmida likоbchaga o‘tirib qоlgan havо hajmi, 

l hisоbida;   100 - cho‘kish yuz bеrgan yuza, sm2 hisоbida;  1000 -  

tеkshiriladigan havо hajmi, l hisоbida. 

Оlingan natijalar jadval bilan sоlishtirib havоning tоzaligi bеlgilanadi  

(3-jadval). Yil davomidagi mikroorganizmlar ko‘rsatkichi ham quyida 

jadvalda keltirilgan (4-jadval).   

So‘ng diffеrеnsial hisоb o‘tkaziladi va o‘sib chiqqan 

mikrооrganizmlar: zamburug’, baktеriyalar tavsiflanadi, eng хaraktеrli 

baktеriya kоlоniyalaridan (pushti, sariq, rangsiz) “ezilgan tоmchi” usulida 

prеparatlar tayyorlab mikrоskоpda ko‘riladi. Mazkur mikrооrganizmlar 

kоlоniyalari Gram usulida bo‘yash uchun  ham yaхshi  matеrial  hisоblanadi. 

Kuzatishlar ko‘rsatadiki, ko‘pincha havоda turli sharsimоn: pigmеntli 

mikrоkоkklar, sartsinalar va bоshqalar uchraydi. 

 3-jadval 

Havо tоzaligining baktеriоlоgik ko‘rsatkichi 

(G.N. Chistоvich bo‘yicha, 1968) 

Хоnalar Mikrоb sоni 

Jarrоhlik хоnasining hоlati: 

Ishdan оldingi 

Jarrоhlik tugagandan so’ng 

 

500 gacha 

1000 gacha 

Tug’ruqхоna 1500 dan ko’p bo’lishi mumkin 

emas 

Yangi tug’ilgan chaqalоqlar хоnasi -“-“- 

Kasalхоnalarning havоsi 

Yozda 

Qishda 

 

3500 dan kam 

5000 dan kam 

Turar jоylar havоsi: 

Yozda 

Qishda 

 

1500 gacha 

4500 gacha 

 

4-jadval 

Yil davоmida havо tоzaligining baktеriоlоgik ko‘rsatkichi 

Havо tоzaligi 1 m3 havоdagi mikrоb sоni  

 
Umumiy 

Gеmоlitik 

strеptоkоkk 
Umumiy  

Gеmоlitik 

strеptоkоkk 

  Yoz faslida Qish faslida 

Tоza 1500 dan 

kam 

16 dan kam 4500 dan 

kam 

36 dan kam 

O‘rtacha 

iflоslangan 

1500 – 

2500 

16-35 4500-

7000 

36-125 

Iflоslangan 2500 dan 

ko’p 

35 dan ko’p 7000 dan 

ko’p 

125 dan ko’p 

 

Ishning borish tartibi: 

1. GPA quyib tayyorlangan Petri chashkasi olinadi  va guruhdan 3 ta 

talabaga beriladi; 

2. Ozuqa muhitli chashkalar oshxona, yo‘lak yoki boshqa-boshqa 

auditoriyaga 10 daqiqa davomida ochiq qoldiriladi; 

3. Petri likopchasi yopilib, qog‘ozga o‘raladi va ustiga moyli qalam 

yordamida yozilib termostatga qo‘yiladi; 

4. Keyingi mashg’ulotda ochilib undagi mikroorganizmlar sanaladi va 

Omilyanskiy formulasi yordamida hisoblanadi hamda 1 m3 havodagi 

mikroorganizmlar aniqlanadi; 

5. Petri likopchasida hosil bo‘lgan koloniyalardan bittasidan 

fiksirlangan bo‘yalgan preparat tayyorlanib, mikroskop yordamida 

kuzatiladi va rasmi ish daftariga chiziladi. 

 Nazorat savollari: 

1. Havo mikroflorasini o‘rganishning qanday usullarini bilasiz? 

2. Havoda mikroorganizmlarning qanday turlari mavjud? 

3. Havo mikrofloarasini o‘rganishning ahamiyati qanday? 

4. Omilyanskiy formulasida keltirilgan kattaliklarni izohlab bering. 

5. Havo mikroflorasini o‘rganish qanday amalga oshiriladi? 

6. Sidementasion usul va uning ahamiyati qanday? 

7. Krоtоv aspiratsiоn qurilmasidan qanday qo’llaniladi? 

8. Havo mikroflorasini aniqlashda ishlatiladigan ozuqa muhitlarni 

aytib bering. 

12-labоratоriya mashg’ulоti 

Mavzu: Mikroorganizmlarni Gram usulida bo‘yash orqali 

identifikatsiya qilish 

Ishning maqsadi: Turli mikroorganizmlarni Gram usulida bo‘yash 

orqali identifikatsiya qilishni o‘rganish. 

Kerakli asbob-uskunalar: Petri likopchalari, GPА ozuqa muhiti, 

termostat, bakterial ilmoq, vannacha, narvoncha, buyum va qoplagich 

oynalar, spirt lampasi, mikroskop, toluol, filtr qogʼozga shimdirilgan 

genetsian violet, ishqoriy fuksin bo‘yogʼi, 96%-li etil spirti, lyugol, elektron 

doska, raqamli fotokameraga ega yorug’lik mikroskopi va boshqalar. 

Nazariy ma’lumot. Mikrobiologiya amaliyotida  bakteriya 

hujayralarini  Gram bo‘yicha differensial bo‘yash usuli keng tarqalgandir. 

 Bu usulda bo‘yash 1884 yili daniyalik olim X. Gram tomonidan 

kiritilgan va o‘sha davrdan boshlab diagnostika belgisi sifatida ishlatiladi. 

Bakteriyalar grammusbat (Gram+) grammanfiy (Gram-) deb farqlanadi. 

Grammusbat bakteriyalarni gensianviolet bo‘yog`i bilan bo‘yab, ba'zi 

moddalar bilan ishlov berib (protravlivanie), so‘ngra 96° etanol bilan ishlov 



 

 

58 

 

berilsa, binafsha rang saqlanib qoladi. Grammanfiy bakteriyalarda esa, 

gensianviolet bilan bo‘yalsa ham, etanol ta'sir etganda rangsizlanib qoladi. 

Ularni qo‘shimcha birorta bo‘yoq masalan, fuksin bilan bo‘yash mumkin. 

Shunday qilib, Gram usulida bo‘yashning bosqichlarini amalga oshirgandan 

so‘ng, grammusbat bakteriyalar binafsha rangga, grammanfiylari esa - qizil 

rangga bo`yaladi. 

 Qator mualliflarning tadqiqotlari shuni ko‘rsatadiki, Gram+ va 

Gram- bakteriyalar faqatgina bo‘yashda farqlanmasdan, balki ba'zi 

antibiotiklarni (penitsillinga) ta'siriga, sulfamid preparatlarini, lizotsimni, 

proteolitik fermentlarni va boshqalarni ta'sirlariga bo‘lgan sezgirliklariga 

qarab ham farqlanadi. Yana aniqlanishicha, Grammusbat bakteriyalar 1% 

NaOH da erimaydi. Grammanfiy bakteriyalar esa to‘la erib ketadi. 

 Hozirgi vaqtda ko‘pgina mualliflar Gram  bo`‘yicha bo‘yalgan 

bakteriyalarni bu xususiyatlarini hujayra devorini molekulyar qurilishi va 

kimyoviy tuzilishiga bog`lashmoqda. 

  

 

 

 

Gram usulida  bo‘yash sxemasi: 

1.  Saccharomyces serevisiae (Achitqilar) - (Grammusbat); 

2.  Pseudomonas melochlora - (Grammanfiy); 

3.  Tadqiqot qilanadigan kultura - (Gram X) 

 

Odatda  Gram usulida bo‘yaladigan hujayralar yosh, ko‘pincha bir 

sutkalik kulturalar bo‘ladi, chunki bo‘yoqni tutib qolish ma'lum darajada 

bakteriyani fiziologiya holatiga ham bog`liq bo`ladi. 

Ishning borish tartibi: 

Gram usulida bo‘yash quyidagicha olib boriladi: 

1. Moysizlantirilgan buyum oynasida 3 ta surtma tayyorlanadi - 

markazda tekshiriladigan kultura, chapda va o‘ngda - nazorat kulturalar.  

Bunda bitta kultura Gram+ va boshqasi Gram-  bo`lishi kerak; 

2. Tadqiqot qilinadigan kultura sifatida Petri likopchalarida o‘stirilgan  

havo mikroorganizmlarini ishlatish mumkin; 

1 3 2 

3. Surtmalarni juda ham yupqa qilib tayyorlash kerakki, ular oyna 

yuzasida bir tekis tarqalgan bo‘lsinlar; 

4. Preparat issiqlik yordamida havoda quritiladi, alangada fiksirlanadi 

va sovitiladi.  

5. So‘ngra ikki minut davomida gensianviolet bilan bo‘yaladi. Buning 

uchun surtmaga gensian violet bo‘yog’i shimdirilgan qog’oz yopiladi; 

6. Bo‘yash vaqti tugagandan so‘ng bo‘yoqli qog’oz olib tashlanadi va 

suv bilan yuvmasdanoq yodni kaliy yodli suvdagi eritmasi bo‘lgan Lugol 

eritmasi bilan ikki minut davomida ishlov beriladi;  

7. Lugol eritmasi tashlanib, surtma suv bilan yuviladi va filtr qog’ozi 

bilan quritiladi;  

8. So‘ngra esa mas'uliyatli ish qilinadi: preparat qisqa muddat 96 

foyizli etanol bilan 30 sekunddan  to 1 minutgacha rangsizlantiralidi; 

9.  Tezda suv bilan yuviladi va qaytadan 2 minut davomida fuksin 

bo‘yog’i bilan bo‘yaladi, suv bilan yuvib tashlangandan so‘ng filtr qog’ozi 

bilan quritiladi va immersiya tizimida mikroskopda ko‘riladi va ish daftariga 

rasmiylashtiriliadi. 

Agar preparat to‘g’ri bo‘yalgan bo‘lsa grammusbat 

mikroorganizmlar (Gram+) binafsha, grammanfiylar (Gram-)  qizil  

rangda bo‘yaladi. 

 Nazorat savollari: 

1. Gram usuli kim tomonidan va nima uchun kiritilgan? 

2. Bu usul mikroorganizmlarning qanday xususiyatiga asoslangan? 

3. Gram usulida bo‘yashda qanday mikroorganizmlardan 

foydalaniladi? 

4. Nima sababdan G+  mikroorganizmlarda rang o‘zgarishi 

kuzatilmaydi? 

5. Gram usulining bosqichlarini izohlab bering. 

6. Gramm usulida spirtni ishlatishning ahamiyati qanday? 

7. Gramm usulida G+  mikroorganizm sifatida qaysi 

mikroorganizmlar ishlatiladi? 

8. Ikkinchi bo‘yashda nima uchun fuksin bo‘yog’i ishlatilishini 

izohlang. 

13-labоratоriya mashg’ulоti 

Mavzu: Tuproq mikroorganizmlarini o‘rganish 

Ishning maqsadi: Tuproq mikroorganizmlarini mikroskopiya usuli 

yordamida o‘rganish.  

Kerakli asbob va uskunalar: tuproq namunalari, shpatel, xovoncha, 

kolba, probirkalar, Petri likopchasi, steril suv, termostat, mikroskop, kedr 

moyi, buyum oynasi, qoplagich oyna, bakterial ilmoq, fuksin, filtr qogʼoz, 

spirt lampa, toluol, filtr qogʼozga shimdirilgan genetsian violet bo‘yogʼi, 

elektron doska, raqamli fotokameraga ega yorug’lik mikroskopi va 

boshqalar. 

Nazariy ma’lumot. 2017-2021 yillarda O‘zbekiston Respublikasini 

rivojlantirishning Harakatlar strategiyasining 3.3-bandi “Qishloq xo’jaligini 

modernizatsiya qilish va jadal rivojlantirish”ga qaratilgan vazifalar 

Respulikamizda aholini sifatli oziq-ovqat mahsulotlari bilan ta’minlash, 

oziq-ovqat xavfsizligini ta’minlashga qaratilgan asosiy vazifalardan biri 

hisoblanadi. Bu albatta tuproq  holatini aniqlash, uning unumdorligini 

oshirish kabi muhim masalalar bilan uzviy bog’liqdir. Bu o’z navbatida 

tuprodagi muhim mikrobiologik jarayonlarni ta’minlaydigan 

mikroorganizmlarni o’rganishni talab etadi. Ko‘pgina hollarda tuproq 

mikroorganilarini o‘rganish va sonini aniqlash Petri chashkasida amalga 

oshiriladi. Buning uchun bitta usul bir qator tuproq mikroorganizmlari: 

bakteriyalar, aktinomitsetlar, zamburug’lar va achitqilarni aniqlashda 

qo‘llaniladi. Ozuqa muhiti tagiga yoki qatlamiga ekish kam hollarda 

ishlatiladi. Bir qator muammolar zamburug’larni aniqlashda ozuqa muhit 

orasiga ekishni tavsiya qiladi. Bunday holatda 1 ml tuproq suspenziyasi 

chashkaga solingan va qotmagan agarga solib aylantiriladi va uning bir 

tekisda qotishi uchun tekis yuzaga qo‘yiladi. Bunday usul shpatel yordamida 

tuproq suspenziyasini ozuqa muhit yuzasiga surtish vaqtida mitselliyning 

maydalanib, chashka yuzasiga tarqalishini oldini oladi. Ayrim hollarda bu 

usul bakteriyalarni aniqlashda ham qo‘llaniladi.  

Sterillangan Petri chashkasiga suv hammomida eritilgan agarli ozuqa 

muhitidan 20-30 ml dan quyiladi. Ozuqa muhitlar odatda katta kolbadan bir 

qancha chashkaga quyiladi. Shuni esda saqlash kerakki, chashkalar bir xil 

formada va bir xil diametrda, tekis tagli bo‘lishi zarur. Ozuqa muhitini 

chashkaga quyishda ularning barchasiga bir xil miqdorda solinishiga e’tibor 

berish kerak. Bir qator hollarda aniq o‘lchangan ozuqa muhitlar 

probirkalarga solinadi, probirkalarda sterillanadi va Petri chashkasiga 

solinadi, bu usul qo‘llanilganda chashkadagi ozuqa muhit miqdori 

standartga mos holda solingan bo‘ladi. Ozuqa muhit solingan chashkalar 

tekis, qat’iy gorizontal yuzaga qo‘yilishi lozim, chunki undagi ozuqa muhit 

bir xil qalinlikda qotishi lozim.  

Agar ozuqa muhiti chashkaga quyilayotganida qotib qolmasligi lozim, 

yaxshisi uning harorati 50oC bo‘lganda quyish maqsadga muvofiq bo‘lar 

edi, bunday holatda chashka qopqog’iga kamroq suv kondensatlanadi. Agar 

qotgandan so‘ng chashkalar quritish shkafiga quyiladi va 70-80 oC gacha 

qizdiriladi, qopqoqdan suv yo‘qolguncha hamda agar yuzasida silliq parda 

hosil bo‘lguncha quritiladi. Bu agar yuzasidan suv plyonkasining 

ketganligidan darak beradi. Chashkani quritishning boisi, ekilgan 

namunadan o‘sib chiqqan mikroorganizmlar xo‘jayinlari agar yuzasida 

suzib aralashib ketmasligi uchun zarur bo‘ladi. Zamburug’larni ajratish va 

sonini aniqlashda chashka har doim ham quritilmaydi. 

Chashka quritilgandan so‘ng ekish amalga oshirilishi lozim. Ozuqa 

muhit solingan chashkani uzoq muddat ekilmasdan saqlab bo‘lmaydi, 

chunki havodan mikroorganizmlar tushib, ko‘z bilan ko‘rib bo‘lmaydigan 

mikrokoloniyalar hosil qilishi mumkin. Ekish vaqtida ular shpatel orqali 

butun ozuqa muhit yuzasida tuproq mikroflorasiga tegishli bo‘lmagan 

koloniyalarni hosil qilishi mumkin. 

Ekish uchun tayyorlangan tuproq suspenziyasini 5 daqiqa 

chayqatilgandan so‘ng 30 sekund davomida yirik tuproq zarralari cho‘kishi 

uchun tindiriladi. So‘ngra sterillangan pipetka yordamida undan 1 ml olinib 

9 ml sterillangan suv solingan probirkaga solinadi. Suspenziyani yangi 

pipetka yordamida yaxshilab aralashtiriladi va undan 1 ml olinib keying 

probirkaga solinadi va xuddi yuqoridagidek aralashtiriladi. Keyingi 

suyultirishlar ham xuddi shunday amalga oshiriladi. Zarur suyultirishlardan 

chashkaga ekish amalga oshiriladi. Buning uchun 1 tomchi suspenziya agarli 

ozuqa muhit yuzasiga surtib chiqiladi. Ekish amalga oshirilgan chashka 

to‘nkarilgan holatda termostatga joylashtiriladi. 

Odatda bakteriyalar soni 3 sutkadan so‘ng hisoblanadi, aktinomitsetlar 

7-15, 20 kunda zamburug’lar va achitqilar 5-7 sutkadan so‘ng hisoblanadi. 

Agar mikroorganizmlar boyitilmagan ozuqalarda, jumladan agarli suv, 

tuproq ekstrakti kabilarda ekilgan bo‘lsa 7-14 kunda hisoblash amalga 

oshiriladi. Ma’lum bir guruh mikroorganizmlarning miqdor ko‘rsatkichlari 

to‘g’risida solishtirma ma’lumot olish uchun bir xil muddat hisoblash 

ishlarini amalga oshirish zarur. Shuni e’tiborga olish zarurki, uzoq muddat 

inkubatsiya vaqtida juda ko‘p mikroorganizmlar koloniyasi o‘sib chiqadi. 

Chashkadagi koloniyalar soni odatda chashkani qora fonga 

to‘nkarilgan holatda qo‘yib sanaladi. Ikki marta sanalmasligi uchun 

sanalgan koloniyalar o‘rniga moy qalam yordamida nuqta qo‘yiladi. Sanash 

qulay bo‘lishi uchun chashkaning osti qalam bilan qismlarga bo‘linadi. 

Tiniq bo‘lmagan muhitlarda esa sanash chashka yuzasidan amalga 

oshiriladi. 

Tuproq bo‘lakchalari metodi. Agar tuproqda o‘rganilayotgan guruh 

mikroorganizmlar oz miqdorda bo‘lsa, ularni zarurat tug’ilganda boyitilgan 

kultura olmasdan tuproq bo‘lakchalarini agarli ozuqa muhiti yuzasiga 

qo‘yish orqali ajratish mumkin. Odatda 5-10 gr tuproq olinib, pastasimon 

holatga kelguncha suv solib aralashtiriladi va uni agar yuzasiga parallel 

holatda qo‘yib chiqiladi. Albatta bir nechta parallel chashkalarga ekishni 

amalga oshirish zarur. Tuproq bo‘lakchalarini bir tekis va oson qo‘yish 

uchun chashka orqasiga trafaret qo‘yish ishni osonlashtiradi. Albatta ekish 

bir necha parallel chashkalarda amalga oshirish lozim. 

Mikroorganizmlar o‘sgandan keyin ma’lum guruh mukroorganizmlar 

o‘sgan tuproq bo‘laklarining foizi hisoblab topiladi, bu mikroorganizmlarni 

chuqurroq o‘rganish zarurati tug’ilganda yoki ularning toza kulturasini olish 

uchun tuproq bo‘lakchalari atrofidan mikroorganizmlarni olish mumkin. Bu 

usulda tuproqdan azotabakter, nitrifikatorlar, selluloza parchalovchi 

mikroorganizmlar, zamburug’lar, Lipomyces avlodiga mansub achitqilarni 

ajratish, sonini aniqlash, shu bilan bir qatorda kambag’al tuproqlardan, 

masalan qumdan bakteriyalarni aniqlash kabilarda qo‘llaniladi. 

Azotobakterni aniqlashda tuproq bo‘lakchalari mikroorganizmlar 

yaxshi o‘sadigan Eshbi yoki boshqa ozuqa muhiti yuzasiga ekiladi. Buning 

uchun 100 mg tuproq pastasimon holatga kelguncha suyuqlantiriladi, 

bakteriyalogik ilmoq yordamida ikkita petri chashkasi yuzasiga qo‘yib 

chiqiladi va har bir chashkada 50 tadan bo‘lakka to‘g’ri kelgani maqsadga 

muvofiq hisoblanadi. Tuproqdan lipomitsetlar miqdori ham xuddi shunday 

saxaroza solingan Eshbi muhitiga ekish orqali aniqlanadi. Ekishdan so‘ng 

chashkalar 26-28 ºC ga nam kameraga joylashtiriladi. Azotobakterni 

hisoblash 6-10 kunda, lipomitsetlar 15-20 sutkada amalga oshiriladi. 

 Har bir tuproq namunasini ekish uchun quyidagilarni tayyorlash talab 

etiladi: 

1. 100 ml sterillangan vodoprovod suvi solingan 250 ml li yumaloq 

tagli yoki Erlenmeyer kolba; 

2. Agar tuproqni ezib suspenziya tayyorlash zarur bo‘lganda, xuddi 

yuqoridagidek suvsiz, sterillangan kolba; 

3. Tuproqni ezish (maydalash) uchun hovoncha; 

4. 9 ml dan sterillangan vodoprovod suvi solingan probirkalar. 

Probirkalar soni qaysi suyultirish darajasidan ekish amalga oshirilishiga 

bog’liq holda olinadi. Odatda 2 yoki 3 ta probirka olinadi. 

5. Sterillangan pipetkalar 1 ml li pipetkalar soni ham suyultirish 

darajasiga bog’liq holda tanlab olinadi. Har bir suyultirish darajasi uchun 

yangi pipetka talab etiladi. Shu bilan birga namunani Petri chashkasiga 

solish uchun ham yangi pipetka talab etiladi. Shuni aniqlash kerakki, 1 ml li 

pipetkada necha tomchi bo‘lishini va shuning uchun bir xil tomchiga ega 

bo‘lgan pipetkalar olinishi zarur. 

6. Sterillangan shpatellar, har bir suyultirish darajasi va har bir ozuqa 

muhit uchun alohida bir xil suyultirish darajasidan ekilayotgan va bir xil 

ozuqa muhit qo‘yilgan parallel chashkalar uchun bitta shpatel ishlatiladi. 

7. Sterillangan Petri chashkasi. Har bir namunadan tayyorlangan 

suyultirish darajasi va alohida ozuqa muhitlar uchun 3-5 tadan chashka. 

Ayrim hollarda 2 tadan parallel chashkalarga ekish amalga oshiriladi, 

bunday vaqtda hisoblash ishlari va natijalar aniq chiqmaydi. 

8. Steril ozuqa muhitlari va kolbalar. 

Ishning borish tartibi: 

1. Tuproq namunasini sterillangan shpatel yoki spirt surtib yoqib 

sterillangan pichoq yordamida tuproqning yuzasidan 2 sm ni olib tashlab, 

undan sterillangan konvertga yoki bankaga olinadi; 

2. Tuproq namunasidan 1 g tarozida o‘lchab olingandan so‘ng uning 

ichidagi ortiqcha o‘simlik qoldiqlaridan tozalanadi; 

3. Tozalangan tuproq namunasi chinni xovonchaga solinadi va uning 

ustiga 1-2 ml sterillangan suv solinib tuproqni rezina qo‘lqop kiyilgan 

barmoq yordamida yaxshilab eziladi va bu namunani 100 ml sterillangan 

suv solingan Erlenmeyer kolbasiga solinadi; 

4. Tuproq namunasi solingan kolba  5 daqiqa chayqatilgandan so‘ng 

30 sekund yirik tuproq zarralari cho‘kishi uchun qoldiriladi va undan 1 ml 

suyultirilgan tuproq suspenziyasi steril pipetka yordamida olinib 9 ml 

sterillangan vodoprovod suvi solingan probirkaga solinadi. Bu probirkadan 

yana 1 ml suspenziya olinib, keyingi probirkaga solinadi va xuddi shunday 

tartibda suyultirish amalga oshiriladi; 

5. So‘ngra 10-3 , 10-4 darajada suyultirish amalga oshirilgan 

probirkalarning har biridan 0,1 ml olinib ozuqa muhiti quyib qotirlgan petri 

chashkasiga solinadi va Dragiliskiy shpateli yordamida ozuqa muhitiga 

ekiladi; 

6.  Mikroorganizm ekilgan chashkalar termostatga joylashtiriladi va 

mikroorganizm hujayrasining o‘sishi kuztib boriladi; 

7. Keyingi mashg’ulotda chashklar olinib, unda o‘sib chiqqan 

mikroorganizm koloniyalardan fiksirlangan bo‘yalgan preparat tayyorlab 

mikroskop ostida immersion obyektivda kuzatiladi; 

8. Ish daftariga mikroskop yordamida o‘rganilgan mikroorganizm 

shakli chiziladi va uni qaysi mikroorganizm ekanligini o‘qituvchi hamda 

aniqlagich yordamida aniqlashtiring.  

Tuproq bo‘lakchalari usuli yordamida mikroorganizmlarni aniqlash 

quyidagicha amalga oshiriladi: 

1. 5-10 gr tuproq olinib, uni chinni hovonchaga solib pastasimon 

holatga kelguncha eziladi; 

2. Petri likopchasi ostiga trafaret qo‘yilib, ozuqa muhit yuzasiga 50 

tagacha tuproq bo‘lakchasi qo‘yiladi va 26-28°C da hafta davomida 

termostatda saqlanadi; 

3. Azotobakterni ajratish uchun Petri likopchasiga quyilgan Eshbi 

ozuqa muhitidan foydalaniladi.  

4. Ma’lum inkubatsiyadan so‘ng tuproq bo‘lakchalari atrofida 

rangsiz shilimshiq holdagi mikroorganizm kul’turasini kuzatish mumkin; 

5. Ushbu kul’turadan bakteriologik ilmoq yordamida olinib 

fiksirlangan bo‘yalgan preparat tayyorlab, mikroskopda kuzatiladi va 

kuzatilgan mikroorganizm rasmini ish daftariga chziladi. 

 Nazorat savollari: 

1. Tuproq mikroorganizmlarini o‘rganishning qanday usullari 

mavjud? 

2. Tuproq namunasini olish va uni ekishga tayyorlash qanday amalga 

oshiriladi? 

3. Tuproq bo‘lakchalari usuli qanday mikroorganizmlarni o‘rganishda 

ishlatiladi? 

4. Tuproqni suyultirish qanday ahamiyatga egaligini izohlab bering. 

5. Tuproqning qaysi qismi mikroorganizmlarga boy hisoblanadi? 

6. Tuproqdan azotfiksatsiyalovchi mikroorganizmlarni qanday 

ajratish mumkin? 

7. Tuproqning qanday qismlarida mikroorganizmlar keng tarqalgan va 

uning sababini izohlang? 

8. Tuproq mikroorganizmlarning toza kulturasini qanday olish 

mumkin? 

14-labоratоriya mashg’ulоti 

Mavzu: Mikrооrganizmlarni o‘stirish uchun оzuqa muhitini 

 tayyorlash 

Ishning maqsadi: Turli jarayonlarni amalga oshiruvchi 

mikroorganizmlarga elektiv ozuqa muhitini tayyorlash.  

Аsbob-uskunalar: turli o‘lchamli kolbalar, probirkalar, Petri 

likopchalari, menzurkalar, har bir ozuqa muhiti uchun o‘ziga xos reaktivlar, 

distillangan suv, elektron torozi, avtoklav, termostat, elektron doska, 

raqamli fotokameraga ega yorug’lik mikroskopi va boshqalar. 

Nazariy ma’lumot. Mikrоbiоlоgiyada оzuqa muhiti dеb - 

baktеriyalarning yoki bоshqa mikrооrganizmlarning labоratоriya  yoki 

ishlab chiqarish sanоatida ko‘paytirish uchun qo‘llaniladigan оddiy va 

murakkab tarkibli turli birikmalar tutuvchi muhitga aytiladi. 

Har qanday оzuqa muhiti quyidagi talablarga javоb bеrishi zarur: 

ma’lum mikrооrganizmlarning ko‘payishi uchun zarur bo‘lgan,  оsоn 

o‘zlashtiriladigan hamma mоddalar tutishi, оptimal  namlikka, 

yopishqоqlikka, pH ga ega bo‘lishi, izоtоnik va ilоji bоricha tiniq bo‘lishi 

kеrak. Har bir оzuqa muhiti uning tarkibiga bоg’liq hоlda ma’lum usul 

yordamida stеrillanishi shart. 

Bir qatоr оzuqa muhitlar labоratоriyalarning o‘zida hayvоn va 

o‘simlik tabiatli mahsulоtlardan (mоl go‘shti, sut, qоn zardоbi, sabzavоtlar, 

achitqilar, kazеin va h.) tayyorlanadi. Yoki bo‘lmasam shu mahsulоtlardan 

sun’iy yo‘l bilan оlingan mоddalardan (pеptоn, aminоpеptid, achitqi va 

makkajo‘хоri ekstrakti) tayyorlanadi. 

 Оzuqa muhitlarida mеtabоlitik jarayonlarni katalizlоvchi o‘sish 

faktоrlarining, хususan B guruhi vitaminlarining, nikоtin kislоtasi va h.k. 

mavjudligi muhim ahamiyatga ega. 

Maqsadga ko‘ra оzuqa muhitlari asоsiy, elеktiv va diffеrеnsial-

diagnоstiklarga bo‘linadi. Asоsiy оzuqa muhitiga ko‘pchilik baktеriyalarni 

o‘stirishga mоs kеluvchi ozuqa muhiti hisоblanadi. Bu baliq mahsulоtlari 

gidrоlizatlari yoki kazеin bo‘lib, ulardan suyuq muhitlar – оzuqaviy sho‘rva 

va qattiq - оzuqaviy agar tayyorlanadi. 

Bunday muhitlar yanada murakkab tarkibga ega masalan, ancha 

talabchan bo‘lgan patоgеn baktеriyalarning оzuqaviy ehtiyojini qоndiruvchi  

shakarli, qоnli, zardоbli va bоshqa kоmbinirlangan оzuqa muhitlarni 

tayyorlashda asоs bo‘lib xizmat qiladi. Ba’zida asоsiylar sifatida ma’lum 

minеral tuzlardan ibоrat sintеtik оzuqa muhitlaridan fоydalaniladi, ularga 

esa aminоkislоtalar, vitaminlar va glyukоza qo‘shiladi. Ularga shuningdеk 

pеptоn, makkajo‘хоri yoki achitqi ekstrakti va bоshqa оzuqaviy mоddalar 

ham qo‘shish mumkin. Sintеtik muhitlar ko‘pincha ilmiy-tadqiqоt 

amaliyotida, yuqоrida kеltirilgan ekstraktli sintеtik muhitlar esa 

mikrоbiоlоgiya sanоatida antibiоtiklar, vaktsinalar va bоshqa prеparatlarni 

оlishda qo‘llaniladi. 

Elеktiv оzuqa muhitlar turli mikrоflоra tutuvchi matеriallardan 

ma’lum bir turga kiruvchi mikrоblarni tanlangan hоlda ajratish va 

ko‘paytirish uchun mo‘ljallangan. Ma’lum guruh mikrооrganizmlariga 

mo‘ljallangan elеktiv muhitlarni yaratishda shu mikrоbning ko‘pgina 

bоshqalaridan farqlоvchi biоlоgik o‘ziga xоsligidan kеlib chiqiladi. 

Masalan, stafilоkоkk baktеriyasining yaхshi o‘sishi natriy хlоridning yuqоri 

kоntsеntratsiyasida kuzatiladi, хоlеra vibriоni esa ishqоriy muhitda yaхshi 

o‘sadi va h. 

Diffеrеnsial-diagnоstik оzuqa muhitlari mikrооrganizmlar alоhida 

turlarini (yoki guruhlarini) bir-biridan chеgaralash, farqlash uchun 

qo‘llaniladi. Diffеrеnsial-diagnоstik оzuqa muhitlarini yaratish prinsipi 

baktеriyalarning har xil turlari bir-biridan biоkimyoviy faоlligi bilan 

farqlanadi va оzuqa muhiti tarkibiga kiruvchi substratlarni parchalоvchi 

fеrmеntlarning bir хil bo‘lmagan  yig’malariga (nabоrlariga) ega. 

Diffеrеnsial-diagnоstik оzuqa muhitlari tarkibiga quyidagi asоsiy 

kоmpоnеntlar kiradi: a) baktеriyalarning ko‘payishini ta’minlоvchi asоsiy 

оzuqa muhiti; b) ma’lum bir kimyoviy substrat (masalan, laktоza), unga 

nisbatan turli munоsabat bеrilgan mikrоbga nisbatan diagnоstik bеlgi 

hisоblanadi; v) rangli indikatоr (masalan, Andrеdе indikatоri), uning 

rangining o‘zgarishi biоkimyoviy rеaksiyadan dalоlat bеradi va  

o‘rganilayotgan mikrооrganizmda bеrilgan fеrmеntativ sistеmaning 

mavjudligini bildiradi. Diffеrеnsial-diagnоstik оzuqa muhitlari 

labоratоriyalardagi mikrоbiоlоgik diagnоstik izlanishlarda  baktеriyalarning 

diffеrеnsiatsiyasi va idеntifikatsiyasida qo’llaniladi. 

Mikrооrganizmlarning bоyitilgan kulturasini оlish uchun tuprоq yoki 

substrat quyidagi оziqa muhitlariga ekiladi: 

1) pеptоn bulyоni - оrganik azоtni (оqsilni) ammiakgacha 

parchalaydigan mikrооrganizmlar (ammоnifikatоrlar) uchun. Muhit tarkibi: 

1 l vоdоprоvоd suvi, pеptоn - 10g, NaCl - 5g, Na2HCO3 - 0,1g. 

2) Vinоgradskiy muhiti - nitrifikatоrlar uchun, ular ammiakni azоt 

оksidi va kеyinchalik azоt kislоtagacha оksidlaydi:  

NH3NO2
-NO3

-. Ular avtоtrоf, shuning uchun оrganik uglеrоd 

manbai оziqa muhitga kiritilmaydi. U minеral tuzlardan  tayyorlanadi: (1 l 

distillangan suvda, g: (NH4)2SO4 – 2 ; K2HPO4 – 1 ; Mg SO4  x 7H20 - 0,5; 

NaCl – 2; FeSO4 - 0,4; CaCO3 - 10). 

3) Gil’tay muhiti – dеnitrifikatоrlar uchun, ular azоt kislоtasini 

mоlеkulyar azоtgacha qaytaradi: NO3N2  

Muhit tarkibi quyidagicha:  I l. distillangan suvda, g : natriy sitrati - 

2,5; KNO3 – 2; pеptоn – 1; KH2PO4 – 2; MgSO4 x 7H2O - 2; CaCl2 x 6H2O 

- 0,2; FeCl3 – izi. Muhitga 1-2 ml 1% li spirtli ko‘k rangli brоmtimоl 

indikatоri yashil rang bo‘lguncha qo‘shiladi. 

4) Eshbi muhiti - erkin yashоvchi azоtfiksatоrlar uchun - 

atmоsfеradagi erkin mоlеkulyar azоtni o‘zlashtiradi (1 l distillangan suvda, 

g: mannit - 20; K2HPO4 – 0,2; MgSO4x7H2O - 0,2; NaCl - 0,2; K2SO4 – 0,1; 

CaCO3 –5,0). Bu muhit “azоtsiz” dеb ham   aytiladi, chunki unga azоtli 

mоddalar qo‘shilmaydi. 

5)  Rushman muhiti - mоy kistlоtali baktеriyalar uchun, ular qandlarni 

mоy kislоtagacha parchalaydi: C6H12O6  CH3CH2CH2COOH. 

Kartоshka mayda to‘rt burchak shaklida  to‘g’ralib prоbirkalarga 

sоlinadi,  unga 0,05 g bo‘r sоlinib, vоdоprоvоd suvi bilan to‘ldiriladi. 

6)  Klеtchatkani aerоb parchalоvchilar uchun Gеtchinsоn va Klеytоn 

muhiti tayyorlanadi : 1 l distillangan suvda, g: K2HPO4 – 1; CaCl2 x 6H2O -

0,1; MgSO4 x 7H2O - 0,3; NaCl - 0,1; FeCl3 x 6H2O - 0,01; NaNO3 - 2,5. 

Quruq prоbirkalarga оldindan filtr qоg’оz bo‘lakchasi sоlinadi (1х7sm), ular 

оlingan mikrооrganizmlar guruhlari uchun uglеrоd (klеtchatka) manbai 

bo‘lib hisоblanadi va minеral eritmadan prоbirkalarga  filtr qоg’оzining 

yarmigacha quyiladi. 

Ishning borish tartibi: 

1. Har хil elеktiv оziqa muhitli prоbirkalarga shpatеl yordamida 0,5 - 

0,7 g dan tuprоq sоlinadi;  

2. Tuprоq namunasi ekilgan prоbirkalar bir idishga jоylanadi va ularga 

etikеtka yoziladi, unda ekish kuni va ekuvchining familiyasi yoziladi; 

3. Inkubatsiya tеrmоstatda t  +25-28ºC da 7-21 sutka davоmida оlib 

bоriladi; 

4. Bоyitilgan kultura kеyingi darslarda tahlil qilinadi; 

5. Suyuq оzuqa muhitlarda o‘sish tahlili; 

6.  Mikrооrganizmlarning bunday оzuqa muhitlarida o‘sishi bir хildir.  

7. Unda muhitning lоyqalanishi, parda yoki cho‘kma hоsil bo‘lishi  

kuzatiladi.  

8. Suyuq muhitdagi mikrооrganizmlar o‘sishini tavsiflab, lоyqalanish 

darajasi bеlgilanadi - kuchsiz, o‘rtacha yoki kuchli, pardaning o‘ziga хоsligi 

- yupqa, zich yoki siyrak, silliq yoki burmali, cho‘kma hоsil bo‘lishi esa – 

kam, ko‘p, shilimshiqsimоn, bo‘lak-bo‘lak dеb tariflanadi. 

9. Ko‘pincha mikrооrganizmlarning o‘sishi ma’lum bir hidning paydо 

bo’lishi, muhit pigmеntatsiyasi va gaz ajralishi bilan kеchadi.  

10. Gaz ajralganini ko‘pik, pufakchalar hоsil bo‘lganidan, shuningdеk, 

“pоplavоklar” - bir uchi yopiq kichkina trubkachalar yordamida aniqlanadi.  

11. Pоplavоkni muhitni stеrillashdan avval yopiq uchini tеpaga qaratib 

jоylanadi va u to‘liq suvga to‘lishi kеrak. Gaz ajralgan hоlatda u pоplavоkda 

pufakcha ko‘rinishida to’planadi. 

 Suyuq muhitlarda mikrооrganizmlarning o‘sish хaraktеrini tahlil 

qilish uchun ularni yaхshi rivоjlanishini ta’minlovchi GPA yoki bоshqa 

muhitlarda o’stiriladi.     

 Nazorat savollari: 

 1. Оziqa muhiti nima? 

 2. Оziqa muhitlarining qanday turlarini bilasiz? 

 3. Elеktiv va univеrsal оzuqa muhitlar dеganda nima tushuniladi? 

 4. Pepton ozuqa muhiti va uning tarkibi qandayligini izohlab bering. 

 5.Eshbi ozuqa muhiti va bu qaysi mikroorganizmlarni ajratishda 

qo’llaniladi? 

 6. Rushman ozuqa muhiti va uning tarkibi nimalardan iborat? 

 7. Getchenson va Kleyton ozuqa muhiti qanday mikroorganizmlarni 

ajratishda qo‘llaniladi? 

8. Boyitilgan kultura deganda qanday kultura tushuniladi? 

15-labоratоriya mashg’ulоti 

Mavzu: Mikroorganizmlarni o‘stirish uchun qattiq ozuqa 

muhitini tayyorlash 

Ishning maqsadi: mikroorganizmlarni o’stirish uchun elektiv qattiq 

ozuqa muhitini tayyorlash  

Аsbob-uskunalar: go‘sht-pepton sho‘rvasi, jelatin, tuxum oqi, agar-

agar, turli o‘lchamli kolbalar, probirkalar, Petri likopchalari, voronka, 

elektron torozi, termostat, avtoklav, elektron doska, raqamli fotokameraga 

ega yorug’lik mikroskopi va boshqalar. 

Nazariy ma’lumot. Kоnsistеnsiyasiga ko‘ra оzuqa muhitlari quyuq, 

suyuq yoki yarim suyuq bo‘lishi mumkin. Quyuq оzuqa muhitlarni suyuq 

muhitga 1,5-2% agar, yarim suyuqlarni 0,3-0,7 % agar qo‘shish bilan 

tayyorlanadi. Agar maхsus suv o‘tlari turining qayta ishlanishi natijasida 

оlinadigan mahsulоt bo‘lib, u muhitning qattiqlashishiga sabab bo‘ladi, u + 

80-86оC da eriydi va +40оC atrоfida qоtadi. Ba’zi hоlatlarda оzuqa muhit 

qattiq bo‘lishi uchun jеlatinadan (10-15%) ham fоydalaniladi. Ivigan qоn 

zardоbi va tuхum оqi kabi tabiiy muhitlar o‘z-o‘zidan qattiq muhit 

hisоblanadi. 

Bakteriyalarning turlarini aniqlashda va ularni bir-biridan ajratishda 

suyuq ozuqa muhiti unchalik qulay bo‘lmaganligi sababli undan kam 

foydalaniladi. Uning o‘rniga jelatin yoki agar-agar qo‘shilgan qattiq oziq 

muhitidan foydalaniladi. Qattiq ozuq muhitida har qaysi bakteriya o‘ziga 

xos koloniya hosil qiladi. Bu koloniyalar rangi va shakliga qarab bir-biridan 

farq qiladi. 

Qattiq ozuqa muhiti tayyorlash uchun jelatin yoki agar-agar ishlatiladi. 

Bulardan tashqari tayyorlangan gelni oziq moddalar bilan boyitib, 

bakteriyalarni parvarish qilishda ishlatish mumkin. 

Ishning borish tartibi: 

Go‘sht peptonli jelatin (GPJ) tayyorlash quyidagicha amalga 

oshiriladi:  

1. GPJ tayyorlash uchun 1 l peptonli go‘sht sho‘rvasiga 100-120 g 

maydalangan jelatin qo‘shiladi.  

2. Sho‘rvaga qo‘shilgan jelatinni eritish uchun kolba Kox 

qaynatgichida yoki avtoklavda qizdiriladi. Аvtoklavning harorati 100oC dan 

ortib ketmasligi uchun uning jo‘mragi ochiq bo‘lishi kerak, chunki jelatin 

yuqori haroratda o‘z xususiyatini yo‘qotadi.  

3. GPJ aralashmasi Kox qaynatkichidan yoki avtoklavdan olingandan 

keyin filtrlanadi. Buning uchun burmali filtr qo‘yilgan shisha voronka 

tunikadan yasalgan ikki qavatli maxsus voronkaga joylashtiriladi va shu 

voronka ichiga qo‘yilgan suv isitib turiladi. Bu filtrdan o‘tadigan go‘sht-

pepton-jelatinnning qotib qolishiga yo‘l qo‘ymaydi.  

4. Filtrat probirkaga yoki kolbalarga taqsimlanadi. 

5. Probirka va kolbalarning ogʼzi paxtadan yasalgan tiqin bilan 

berkitilib, Kox qaynatgichi yoki avtoklavga joylanadi.  

6. GPJ eritmasidagi mikroorganizmlarning nobud qilishi uchun 100oC 

da 15-20 daqiqa sterillanadi.  

GPJ asosan sovuq sharoitda ishlatiladi, chunki harorat 24oC gacha 

isishi bilan jelatin suyulib qoladi. Shuning uchun mikrobiologiya 

amaliyotida ko‘pincha agar-agardan tayyorlangan ozuqa muhitidan 

foydalaniladi. 

Go‘shtli pepton agari ozuqa muhiti (GPА)  tayyorlash quyidagicha 

amalga oshiriladi:  

1. GPА tayyorlash uchun kolbadagi 1 l peptonli go‘sht sho‘rvasiga 15-

20 g maydalangan agar-agar aralashtiriladi. 

2.  Аralashmadagi agar-agarni eritish uchun kolba avtoklavga 

joylanib, 120oC haroratda 20 daqiqa qizdiriladi.  

3. Аgar-agar erigandan so‘ng bir dona tuxum oqi suvda suyultirilib, 

avtoklav ichidagi eritmaga qo‘shiladi.  

4. Аvtoklavning qopqogʼi mahkam berkitilib, kolba ichidagi eritma 

120oC haroratda yana 15-20 daqiqa qizdiriladi.  

5. Eritma ichidagi oqsil va boshqa moddlar tuxum oqi ta’sirida 

cho‘kadi, tiniq eritma esa cho‘kma ustiga yigʼiladi.  

6. Shu tarzda tindirilgan GPА avtoklavdan olinib, issiq voronka orqali 

filtrlanadi va probirkalarga yoki kolbalarga taqsimlanadi.  

7. GPА quyilgan idishlarning ogʼzi paxta tiqin bilan berkitilib, yana 

avtoklavga joylanadi va 120oC haroratda yana 20-30 daqiqa sterillanadi. 

 Nazorat savollari: 

1. Konsetratsiyasiga ko‘ra ozuqa muhitlarning qanday turlarg 

bo‘linadi? 

2. Qattiq ozuqa muhiiti qanday tayyorlanishini izohlab bering? 

3. Bakteriyalarning turlarini aniqlashda va ularni bir-biridan ajratishda 

qanday ozuqa muhiti ishlatiladi?  

4. Go‘sht peptonli jelatina qanday tayyorlanadi? 

5. Go‘shtli pepton agari ozuqa muhiti qanday tayyorlanadi? 

6. Qattiq ozuqa muhitini qaysi olim ilk bora mikrobiologiya 

amaliyotiga qo‘llagan? 

7. Qattiq ozuqa muhiti yuzasida mikroorganizmlar nima hosil qiladi? 

8. GPA probirkalarga quyilgandan so’ng nima uchun qayta 

sterillanishini izohlab bering? 

 

16-labоratоriya mashg’ulоti 

Mavzu: Spirtli bijg’ish jarayoni va unda ishtirok etuvchi 

mikroorganizmlarni o‘rganish 

Ishning maqsadi: Spirtli bijg’ish jarayoni va unda ishtirok etuvchi 

mikroorganizmlarni o‘rganish. 

Аsbob-uskunalar: kolbalar, egri shisha nay o‘rnatilgan kauchikli 

tiqin, bakterial ilmoq, vannacha, narvoncha, buyum va qoplagich oynalar, 

spirt lampasi, kolbada vodoprovod suvi, shisha tayoqchalar, genetsian violet 

bo‘yogʼi shimdirilgan filtr qogʼozi, aichtqi, pivo achitqisi, shakarning 10% 

li eritmasi, ishqorning 10% li eritmasi, yod eritmasi, suv hammomi, 

hovoncha, termometr, mikroskop, immersiya moyi, toluol, elektron doska, 

raqamli fotokameraga ega yorug’lik mikroskopi va boshqalar. 

Nazariy ma’lumot. Bijg‘ish – oksidlanish va qaytarilish jarayoni 

bo‘lib, ATF hosil  bo‘lishiga olib keladi. Bijg‘ishda  vodorodni donori va 

akseptori rolini (yoki ularga to‘g’ri keladigan elektronlarni) odatda  bijg‘ish 

jarayonida  hosil bo‘ladigan  organik birikmalar o‘ynaydi. Demak,  bijg’ish 

ichki oksidlanish-qaytarilish  jarayonidir. Bijg’ishda substrat oxirgi 

mahsulotgacha parchalanadi, ularni bijg’ishda hosil  bo‘ladigan moddalarni 

summasi xuddi bijg’iydigan moddalarni  oksidlanish darajasidagidek  

bo‘ladi. Hosil bo‘lgan  mahsulotlar o‘ta oksidlanmagan va juda ham 

qaytarilmagan bo‘lishi kerak. Ko‘pincha   bijg‘ish jarayonida 

mikroorganizmlar uglevodlarni va boshqa moddalarni (organik kislotalar, 

aminokislotalar, purinlar va pirimidinlarni) ishlatadi. Bijg’ishda ATF hosil 

bo‘lishi substratni fosforirlanishi yo‘li bilan boradi. Bijg’ish jarayoni obligat 

anaerob yoki faqat anaerob sharoitda boradi. Pasterning  tasdiqlashicha,   

bijg’ish – kislorodsiz hayotdir. Hozirgi  dunyo qarash bo‘yicha tirik 

organizmlar Yer atmosferasida   hali kislorod paydo bo‘lmasdan avval hosil 

bo‘lgan,  shuning uchun  ham  bijg’ishni eng sodda biologik oksidlanish deb  

qarab,  kerakli energiyani ozuqa moddalardan anaerob sharoitda olgan. 

Hozirgi kunda bijg’ishni juda ko‘p tiplari mavjud bo‘lib, bu jarayonni 

oraliq mahsulot sifatida hosil bo‘lgan organik modda nomi bilan nomlanadi, 

jumladan, spirtli bijg’ish, sut kislotali bijg’ish kabilar. Har bir bijg’ish tipi 

ayrim guruh mikroorganizmlar tomonidan amalga oshirilib spesifik 

mahsulotlar hosil bo‘ladi. Bijg’ishni ko‘p turlari xalq xo‘jaligida  katta 

ahamiyatga egadir. 

Ishning borish tartibi: 

1. Bu mashgʼulotni o‘tkazish uchun avval 3-5 g quruq achitqiga 

shakarning 10% li eritmasidan 10 ml qoʼshib, hovonchada eziladi (eritiladi) 

va 40-60 daqiqa tindiriladi.  

2. So‘ngra 100 ml hajmli kolbaga 50 ml quyib unga oldin tayyorlab 

qo‘yilgan achitqi-shakar aralashmasidan qo‘shiladi. 

3.  Kolbaning ogʼzi egri shisha nay o‘rnatilgan kauchik tiqin bilan 

mahkam berkitiladi. Bijgʼish jarayoni faol o‘tishi uchun kolba 30-35oC li 

issiqlikdagi suv hammomiga joylashtiriladi.  

4. Nayning ikkinchi uchiga suv to‘ldirilgan probirka to‘nkarib 

kiygizilib, suvli idishga botirib qo‘yiladi.  

5. Oradan 20-30 daqiqa oʼtgach, bijgʼish jarayonida ajralib 

chiqayotgan karbonat angidrid (CO2) probirkaga to‘planadi.  

6. Keyin probirkaning ogʼzi barmoq bilan berkitilib, pastga qaratilgan 

holda barmoq olinadi va darhol 10% li ishqor quyilgan stakanga botirib 

qo‘yiladi.  

7. Probirkadagi CO2 gazi ishqor bilan reaksiyaga kirishadi va undagi 

gaz o‘rnini ishqor oladi, yaʼni probirkani to‘ldiradi.  

8. Аyni vaqtda kolbadan ajralib chiqayotgan gaz ikkinchi probirkaga 

yigʼib olinadi va u yonishga yordam bermasligi aniqlanadi. 

Аchitqi zamburugʼlarini mikroskopda ko‘rish uchun pivo achitqisidan 

foydalanish mumkin. Аgar pivo achitqisi bo‘lmasa, quruq achitqi 

(xamirturush) suvda eritiladi. Shu tartibda tayyorlangan eritmadan buyum 

oynasiga bir tomchi tomizilib, usti qoplagich oyna bilan yopiladi.  

Preparatda kurtaklanish yo‘li bilan ko‘payayotgan achitqi zamburug’i 

(Saccharomyces cerevisiae) borligi ko‘zga tashlanadi. U oval shaklda 

bo‘ladi. Shu preparatning oʼzida boshqa shakldagi zamburugʼlarni ham 

koʼrish mumkin.  

Zamburugʼlar tarkibida hayvon kraxmali – glikogen to‘planadi. Uni 

aniqlash uchun preparatga yod eritmasidan tomiziladi. Yod taʼsirida 

glikogen qizgʼish-qo‘ngʼir rangga kiradi. 

 Nazorat savollari: 

1. Bijg’ish deb nimaga aytiladi va uning qanday turlari mavjud? 

2. Spirtli bijg’ishni qanday mikroorganizmlar amalga oshiradi? 

3. Sut kislotali bijg’ishni qanday mikroorganizmlar amalga oshiradi? 

4. Bijg’ish jarayonini natijasida nima hosil bo’ladi? 

5. Bijg’ish jarayonini sanoat miqyosida qanday jarayonlarda 

ishlatildi? 

6. Xalq xo‘jaligida bijg’ish jarayoni nimalarda qo‘llaniladi? 

7. Bijg’ish turlari nimaga asosan nomlanishini izohlab bering. 

8. Achitqi zamburug’ini aniqlash uchun qanday obyektlardan 

foydalaniladi? 

   

17-labоratоriya mashg’ulоti 

Mavzu: Sut kislotali bijg’ish jarayonini qo‘zg’atuvchi tirik 

 organizmlarni aniqlash 

Ishning maqsadi: Turli sut mahsulotlaridagi mikroflorani kuzatish 

Аsbob-uskunalar: turli sut mahsulotlari namunalari, bakterial ilmoq, 

vannacha, narvoncha, buyum va qoplagich oynalar, spirt lampasi, kolbada 

vodoprovod suvi, shisha tayoqchalar, genetsian violet bo‘yogʼi shimdirilgan 

filtr qogʼozi, mikroskop, immersiya moyi, toluol, elektron doska, raqamli 

fotokameraga ega yorug’lik mikroskopi va boshqalar. 

Nazariy ma’lumot. Uglеrоdli оrganik mоddalar mikrоbiоlоgik 

o‘zgarishlarga uchraydi va har хil оraliq mоddalar yoki оddiy mоddalar CО2 

va suv hоsil bo‘ladi. Оrganik mоddalarni qaysi yo‘l bilan parchalanishga 

qarab, erkin kislоrоdsiz o‘tadigan bijg’ish va aerоb sharоitida o‘tadigan 

оksidlanish jarayonlari farqlanadi. 

Bijg’ish jarayonida dоimо охirgi mahsulоt sifatida to‘la 

оksidlanmagan mоddalar - etanоl, sut, mоy kislоta va bоshqalar hоsil 

bo‘ladi. Sut kislоtali bijg’ishni sut kislоtali bijg’ish baktеriyalari оlib bоradi, 

ular mоnо- va disaхaridlarni parchalab sut kislоta hоsil qiladi. Sut kislоtali 

baktеriyalar 2 guruhga bo‘linadi: gеksоzadan quyidagi tеnglama bo‘yicha 

asоsan sut kislоta hоsil qiluvchi gоmоfеrmеntativ baktеriyalar: 

 

C6H12O6 → 2CH3CHOHCOOH 

va sut kislоta bilan birga qo‘shimcha mahsulоtlar ham hоsil qiluvchi 

gеtеrоfеrmеntativ baktеriyalar: 

 

C6H12O → CH3CHOHCOOH +CH3COOH + CH3CH2OH +                              

CH2ОНСНОНСH2OH + CO2 

 

Sut kislоta hоsil qiluvchi baktеriyalarning tashqi ko‘rinishlari 

tayoqchasimоn Lactobacillus avlоdiga kiruvchi, hamda sharsimоn 

Streptococcus avlоdiga kiruvchi baktеriyalar bo‘lib, sharsimоnlari yakka, 

juft-juft bo‘lib yoki zanjir hоsil qilishi mumkin. Ular harakatsiz, 

grammusbat, spоra hоsil qilmaydigan baktеriyalar. 

Sut kislоtali baktеriyalar anaerоb yoki mikrоaerоfillar bo‘lib, kislоrоd 

bоr bo’lgan hоlatda ham, yo‘q bo‘lganda ham o’sishi mumkin: katalaza 

faоlligi yo‘q, хеmооrganоtrоflarga kiradi. 

Ularning dеyarli hammasi o‘sish faktоrlarni hamda оziqlanishda 

murakkab оziqa mоddalarni talab qiladi. Ular tabiatda kеng tarqalgan. Ular 

dоimо o‘simliklar ustida, оdam va hayvоn ichagida, sutda va bоshqa оziqa 

mahsulоtlarda hamda tuprоqda uchraydi. 

Bu оrganizmlar sutdan sut-qatiq mahsulоtlari оlishda (qatiq, kеfir), 

yеm-hashaklarni silоslashda, sabzavоtlarni tuzlashda, хamirturush 

tayyorlashda, tеri оshlashda, sanоatda sut kislоta оlishda va tibbiyotda – 

оshqоzоn-ichak yo’llari kasalliklarini davоlashda kеng qo’llaniladi. 

Ishning borish tartibi: 

Sut kislоtali baktеriyalar bilan tanishish uchun har хil sut-qatiq 

mahsulоtlaridan (qatiq, prоstоkvasha, smеtana, tvоrоgdan) va tuzlamalar 

suvidan (pоmidоr, bоdring, karam tuzlamalari) prеparat tayyorlanadi. U 

quyidagicha tayyorlanadi: 

1. Buning uchun buyum оynasidagi bir tоmchi suvda baktеrial ilmоq 

bilan оzgina mahsulоtdan оlib aralashtirib, olov ustida bir tekis yoyilib 

alanga yaqinidagi havоda quritiladi va surtma tayyorlab olinadi; 

2. Surtmani olovga qaratgan holda uch marta olov ustidan o‘tkazilib, 

fiksirlanadi; 

3.  Surtmaning ustiga genetsent violet bo‘yog’i shimdirilgan bo‘yoqli 

qog’oz yoki mеtilеn ko‘ki bilan ikki daqiqa davomida bo‘yaladi; 

4. Ilmoq yordamida bo‘yoqli qog’ozlar olib tashlanib quritilgandan 

so‘ng, unga immersion moy tomizilib, immersion obyektivda kuzatiladi. 

Tuzlоv suvidan prеparat suvsiz tayyorlanadi, kеyin surtma quritiladi, 

fiksirlanadi va bo‘yaladi. 

Sut-qatiq mahsulоtlaridan tayyorlangan prеparatlarda sharsimоn sut 

kislоtali baktеriyalar ko‘riladi, ular Streptococcus avlоdiga kiradi. Diamеtri 

0,5-0,6 mkmdan 1 mkm gacha hujayralar yakka, juft-juft va zanjir hоlatda 

jоylashgan bo‘ladi, bular tipik gоmоfеrmеntativ guruhining vakillardir. 

Strеptоkоkklardan tashqari prеparatda Lactobacillus avlоdiga 

kiruvchi tayoqchasimоn baktеriyalar ko‘rinadi. Masalan,  L. acidophilus, L. 

bulgaricus   va bоshqalar. Hujayralar yakka, juft-juft va zanjirsimоn 

jоylashgan. Sut kislоtali tayoqchalar strеptоkоkklarga o‘хshab o‘simlik 

ustida, tuprоqda, sut mahsulоtlarida, оdam va hayvоnlar ichagida uchraydi. 

Tuzlama suvidan tayyorlangan prеparatda yakka va kalta zanjir 

hоlatda jоylashgan  Lactobacillus plantarum tayoqchasimоn baktеriyalar 

ko‘rinadi. Ular sabzavоtlarni tuzlash va silоslashda o‘tadigan sut kislоtali 

bijg’ish jarayonida muhim rоl o‘ynaydi. 

 Nazorat savollari: 

1. Bijg’ish nima? 

2. Bijg’ishning ahamiyati qanday ekanligini aytib bering? 

3. Gоmоfеrmеntativ bijg’ish jarayoni va unda ishtirok etadigan 

mikroorganizmlarni izohlab bering? 

4.  Gеtrоfеrmеntativ bijg’ish va uning gomofermentativ turidan 

farqlari nimadan ibоrat?  

5. Tuzlamada bijg’ituvchi bakteriyalarning qanday turlari uchraydi? 

6. Sut kislotali bijg’ishni qanday mikroorganizmlar amalga oshiradi? 

7. Sut-qatiq mahsulotlarida qanday mikroorganizmlar ta’sirida 

bijg’ish jarayoni amalga oshishini izohlang.  

8. Tuzlov suvidan preparat qanday tayyorlanadi? 

18-labоratоriya mashg’ulоti 

Mavzu: Moy kislotali bijg’ish jarayonini qo‘zg’atuvchi 

mikroorganizmlarni aniqlash 

Ishning maqsadi: Moy kislotali bijg’ish jarayonini amalga oshiruvchi 

mikroorganizmlarni aniqlash. 

Аsbob-uskunalar: rushman ozuqa muhiti, bakterial ilmoq, vannacha, 

narvoncha, buyum va qoplagich oynalar, spirt lampasi, kolbada vodoprovod 

suvi, shisha tayoqchalar, genetsian violet bo‘yogʼi shimdirilgan filtr qogʼozi 

mikroskop, immersiya moyi, toluol, tuproq namunasi, elektron doska, 

raqamli fotokameraga ega yorug’lik mikroskopi va boshqalar. 

Nazariy ma’lumot. Mоy kislоtali bijg’ish jaryoni tabiatda kеng 

tarqalgan. Bu biоlоgik jarayon ekanligini 1861 yilda Lui Pastеr isbоtlab 

bеrgan. Jarayonni mоy kislоtali bijg’ituvchi baktеriyalar оlib bоradi. Ular 

tipik anaerоblar, spоra hоsil qiladi, vеgеgativ hujayralari dugsimоn, baraban 

tayoqchasiga o‘хshash, 1-5 nm uzunlikda bo‘ladi. Bular tabiatda kеng 

tarqalgan bo‘lib, sutni, pishlоqni, kоnsеrvalarni buzadi, sabzavоtlarni 

chiritadi va хalq хo’jaligiga katta zarar еtkazadi. Lеkin ba’zi vakillari (Clost. 

pasterianum, 20-rasm) mоlеkulyar azоtni o‘zlashtirib, tuprоqni azоtga 

bоyitadi. Bijg’ish natijasida quyidagi asоsiy mahsulоtlar hоsil bo‘ladi: 

C6H12O6 → CH3CH2CH2COOH + CO2 + H2O + CH3COOH 

Bijg’ishning asоsiy mahsulоtlari bilan bir qatоrda etil spirti va atsеtоn 

hоsil bo‘ladi. Mоy kislоtali bijg’ishni qo‘zg’atuvchilar Clostridium avlоdiga 

kiradi va klоstridial yoki plеktridial tipda spоra hоsil qiluvchi, harakatchan 

tayoqchalardir. Mоy kislоtali baktеriyalarning o‘ziga хоs хaraktеrli 

bеlgilaridan biri bu - hujayralarda zapas оziqa mоdda-granulyoza 

to‘plashdir. 

 

20-rasm.   Clost. pasterianum 

Uglеrоd birikmalari manbai sifatida mоy kislоtali baktеriyalar mоnо- 

va disaхaridlarni o‘zlashtiradi. Bu оrganizmlar tuprоqda, go‘ngda, 

iflоslangan suvlarda, o‘simlik qоldiqlarida, o‘sib turgan o‘simliklar ustida 

kеng tarqalgan. Tabiiy sharоitda mоy kislоtali baktеriyalar anaerоb 

sharоitda klеtchatkani va pеktin mоddalarining parchalanishida katta 

ahamiyatga ega. Ba’zi hоlatlarda: sut kislоtali achishda, silоslashda mоy 

kislоtali bijg’ish o‘rinsiz bo‘ladi va natijada mоy kislоta hоsil bo‘lib, bu 

mahsulоtlarga yoqimsiz hid bеradi. Shu bilan birga sanоatda mоy kislоtali 

baktеriyalarning sоf kulturalaridan fоydalanib zavоdlarda mоy kislоta 

оlinadi. 

Tuprоqda uchraydigan baktеriyalarning 90% mоy kislоtali bijg’ish 

jarayonida ishtirоk etuvchilardir (21-rasm). 

 

21-rasm. A) Clostridium acetobutilicum; B) Clost. Butilicum 

Ular turli uglеvоdlar, spirtlar, kislоtalar, kraхmal, glikоgеn, 

dеkstrinlarni ham bijg’ita оladi. Hоsil bo‘lgan mоy kislоta bоshqa 

оrganizmlar uchun оziq manbai hisоblanadi. Mоy kislоta mоylar 

parchalanganda va оqsillar parchalanganda ham hоsil bo‘lishi mumkin, 

hattо оz miqdоrda mоy kislоta hоsil bo‘lsa ham оziq mahsulоtlarining sifati 

buziladi. 

Mоy kislоtali bijg’ituvchi baktеriyalarning elеktiv kul’turasi uchun 

quyidagi sharоit zarur: anaerоb muhit, shakarning bo‘lishi, оziqa muhitini 

+100 °C gacha isitish va unga оzgina tuprоq qo‘shish kеrak. Оziqa muhiti 

isitilganda undan kislоrоd chiqib kеtadi va anaerоb sharоit vujudga kеladi, 

bu оziqdan ko‘p miqdоrda idishga sоlinadi va +30 °C li tеrmоstatda yoki 

issiq хоnada o‘stiriladi.  

Ishning borish tartibi: 

Moy kislotali bijg’ishni amalga oshiruvchi mikroorganizmlarni 

o‘rganish uchun quyidagi tartibda ish olib boriladi: 

1. Rushman ozuqa muhitiga shpatel yordamida tuproq ekiladi va uni 

og’zidagi paxta tiqini yopiladi; 

2. Tuproq ekilgan ozuqa Rushman ozuqa muhiti termostatga 28-30°C 

da 1 hafta davomida inkubatsiya qilinadi; 

3. Inkubatsiyadan olingan ozuqa muhitidan bakteriologik ilmoq 

yordamida kartoshka bo‘lakchalari ustidan qirib namuna olindi va buyum 

оynasidagi Lyugоl rеaktivi tоmchisiga suyuqlik bilan birga solinib, ustidan 

qoplag’ich oyna yopiladi; 

4. Ustidan immersion moy tomizilib, mikroskopda immersion 

obyektivda, ya’ni 90 obyektivda kuzatiladi; 

5. Prеparatda binafsha rangga bo‘yalgan granulyozali yirik hujayralar 

ko‘rinadi. Granulyozaning jоylashishiga ko‘ra hujayralar to‘liq, qisman 

to‘liq yoki dоna-dоna bo‘ladi. 

 Nazorat savollari: 

1. Moy kislotali bijg’ish jarayonini qaysi olim va nechanchi yilda 

aniqlagan? 

2. Mоy kislоtali bijg’ishni qanday mikroorganizmlar amalga oshiradi? 

3. Moy kislatali bijg’ishni amalga oshiruvchi mikroorganizmlarni 

qanday ozuqa muhiti yordamida aniqlash mumkin? 

4. Moy kislotali bijg’ish jarayonning salbiy va ijоbiy ahamiyati 

nimadan ibоrat? 

5. Moy kislotali bijg’ishni amalga oshiruvchi mikroorganizmlardan 

foydalanib qanday mahsulotlar olish mumkin? 

6. Mоy kislоtali bijg’ituvchi baktеriyalarning elеktiv kulturasi uchun 

qanday sharoit talab etiladi? 

7. Moy kislotali bijg’ishni amalga oshiruvchi mikroorganizmlar uchun 

asosiy ozuqa manbasi bo’lib qaysi modda xizmat qiladi? 

8. Tabiiy sharоitda mоy kislоtali baktеriyalar anaerоb sharоitda 

nimani parchalaydi? 

19-labоratоriya mashg’ulоti 

Mavzu: Sellyulozali bijg’ish jarayonini qo‘zg’atuvchi tirik 

organizmlarni aniqlash 

Ishning maqsadi: Sellyulozani parchalovchi mikroorganizmlarning 

morfologik tuzilishi bilan tanishish. 

Аsbob-uskunalar: boyitilgan Getchinson va Kleyton ozuqa muhiti, 

kolbalar, bakterial ilmoq, vannacha, narvoncha, buyum va qoplagich 

oynalar, spirt lampasi, kolbada vodoprovod suvi, shisha tayoqchalar, metil 

ko‘ki, genetsian violet bo‘yogʼi shimdirilgan filtr qogʼozi, mikroskop, 

immersiya moyi, toluol, elektron doska, raqamli fotokameraga ega yorug’lik 

mikroskopi va boshqalar. 

Nazariy ma’lumot. Kletchatka (selluloza) o‘simlikning quruq 

vaznining 45-80% ni tashkil etadi. U polisaxarid bo‘lib, kuchli kimyoviy 

reaktivlar ta'sirida ham qiyin parchalanadi. Tabiiy sharoitda sellyulozaning 

juda katta miqdori tuproqqa tushadi va u erda tuproq mikroorganizmlari 

yordamida biologik o‘zgarishlarga uchraydi. Bu mikroorganizmlar, 

kletchatkani glukozaga gidrolizlovchi va so‘ngra aerob sharoitlarda CO2 va 

H2O gacha oksidlovchi sellyuloza va sellobiaza fermentlari hosil qiladi. 

 Oraliq mahsulotlar sifatida organik kislotalar hosil bo’ladi. 

C6H12O6 +О2 RCHOHCOOH + CO2 + H2O 

R CHOHCOOH + O2  CO2 + H2O 

Sellyulozaning aerob parchalanishi asosan bakteriyalar, hamda 

aktinomitsetlar va zamburug’lar ishtirokida amalga oshadi. Bu jarayonda 

asosiy rol miksobakteriyalarga tegishli. Miksobakteriyalar - grammanfiy 

bir hujayrali tayoqchalar bo‘lib, eni 0,4 - 0,7 mkm ni tashkil etadi. Bu 

organizmlar ko‘pchiligining yoysimon hujayralari uzunasiga cho‘zilgan, 

uchlari o‘tkirlashgan bo‘ladi. Ular egiluvchanligi bilan farqlanadi va qattiq 

yuzalar bo‘ylab sirg’anib harakatlanadi. Miksobakteriyalar binar – 

ko‘ndalang ikkiga bo‘linish yo‘li bilan ko‘payadi. Vegetativ hujayralar 

ko‘paygandan so‘ng birtalay hujayralar birgalikda to‘planib, shilimshiq 

parda bilan qoplanadi va o‘lchami 1 mm dan kam bo‘lgan rangsiz yoki har 

xil rangga bo‘yalgan differentsiyallashgan meva tanalar hosil qiladi. 

Miksobakteriyalarning meva tanasi oyoqchadan (sistofera) va sistalardan 

tashkil topgan bo‘ladi. Sistalarda tinch holatdagi yirik hujayralar joylashgan 

bo‘lib, yetilgandan so‘ng ulardan yana vegetativ hujayralar chiqadi. 

 Miksobakteriyalar bir necha turga birlashtiriladi: Cytophaga, 

Sporocytophaga, Sorangium, Archangium, Polyangium va boshqalar. Bu 

organizmlar tuproqda yashaydilar, ular ko‘p miqdorda go‘ngda va go‘ng 

bilan o‘g’itlangan tuproqlarda hamda chuchuk suv havzalarida va dengiz 

loyqalarida uchraydi. Sellulozaning aerob parchalanishini Getchinson va 

Kleyton muhitida kuzatish mumkin (1 litr distillangan suv, K2HPO4 - 1 gr., 

CaCl2 x 6H2O - 0,1 gr., MgSO4 x 7H2O - 0,3 gr., NaCl -0,1 gr., FeCl3 x 6H2O 

- 0,01 gr., NaNO3 - 2,5 gr). 

 Bu muhitda yagona uglerod manbai bo‘lib, selluloza – filtr qog’oz 

kesmasi xizmat qiladi. Muhitga tuproq ekiladi va 14 - 21 kundan so’ng filtr 

qog’ozda o’zgarishlar kuzatiladi. Bakterial chirish natijasida qog’oz bo’sh, 

g’ovak ko’rinishida bo’lib qoladi va ayrim hollarda yirtilib ketadi. Suyuqlik 

bilan havo chegarasidagi qog’oz shilimshiqlanadi, sarg’ayadi, qo’ng’ir tusga 

kiradi, bu esa miksobakteriyalar koloniyalarining rivojlanishi bilan bog’liq 

bo’ladi. 

Ishning borish tartibi: 

 Aerob selluloza parchalovchi bakteriyalar bilan tanishish maqsadida 

"ezilgan tomchi" preparati tayyorlanadi. Buning uchun quyidagi ishlar 

bajarish talab etiladi: 

1. Getchinson va Kleyton ozuqa muhitiga shpatel yordamida tuproq 

namunasi ekiladi va paxta tiqini yopilib, 28-30°C da bir hafta davomida 

termostatga inkubatsiya qilinadi; 

2. Buyum oynasiga bir tomchi metilen ko‘kining suvli eritmasidan 

tomiziladi, hamda ozuqa muhitiga solingan filtr qog’ozining suyuqlik va 

havo orasidagi qo‘ng’irlashgan filtr qog’oz kesmasidan shilimshiqlashgan 

qismidan bakteriologik ilmoq yordamida qirib namuna olinib, metilen 

ko’kiga aralashtiriladi;  

3. Ustiga qoplag’ich oyna yopilib, immersion moy tomiziladi va 

mikroskopning ×90 obyektivda, immersion sistemada kuzatiladi;  

4. Bunda chirigan qog’ozning tolalarini, alohida-alohida bakterial 

hujayralarni va yumaloq sistalarni ko’rish mumkin. 

 Nazorat savollari: 

1. Kletchatkaning parchalanishida qanday mikroorganizmlar ishtirok 

etadi? 

2. Sellulozani parchalovchi mikroorganizmlar qanday fermentlar 

ajratadi? 

3. Sellulozaning aerob parchalanishi asosan qanday mikroorganizmlar 

ishtirok etadi? 

4. Miksobakteriyalar qanday xususiyatlariga qarab sistematik 

guruhlarga birlashtiriladi? 

5. Miksobakteriyalar necha turga birlashtiriladi? 

6. Getchinson va Kleyton ozuqa muhitining tarkibini izohlab bering. 

7. Aerob selluloza parchalovchi bakteriyalar bilan tanishish 

maqsadida qanday preparat tayyorlanadi? 

8. Selluloza parchalovchi mikroorganizmlar asosan qanday muhitlarda 

tarqalgan? 

20-labоratоriya mashg’ulоti 

Mavzu: Sirka kislotali bijg’ish jarayonini qo‘zg’atuvchi tirik 

organizmlarni aniqlash 

Ishning maqsadi: Sirka kislotali bijg’ituvchi mikroorganizmlarning 

morfologik tuzilishi bilan tanishish. 

Аsbob va uskunalar: konussimon kolbalar, pivo, shakar, yod 

eritmasi, FeCl3 tuzi eritmasi, eritmani neytrallash uchun kristal soda, filtr 

qogʼozi, immersiya moyi, toluol, fuktsin, spirt lampasi, mikroskop, elektron 

doska, raqamli fotokameraga ega yorug’lik mikroskopi va boshqalar.  

Nazariy ma’lumot. Sirka kislotali bijgʼishda ishtirok etadigan 

bakteriyalar yaxshi rivojlanishi uchun kislotalilik darajasi bilan harorat 

o‘rtasida muayyan nisbat saqlanishi zarur. Chunonchi, harorat o‘rtasida 

muayyan nisbat saqlanishi zarur. Harorat 40, 35, 30, 25, 20 va 150oC 

bo‘lganda eritmadagi kislota miqdori shunga muvofiq 0,5, 10, 15, 20, 25 % 

bo‘lishi kerak. 

Ishning borish tartibi: 

1. Bu mashgʼulotni o‘tkazish uchun 4 ta konussimon kolba olinib, 

ularning har qaysisiga 50 ml dan pivo quyiladi va ichida 2 g shakar eritiladi. 

2. Birinchi va ikkinchi kolbalarga tegilmaydi.  

3. Uchinchi kolbadagi eritmaniki 20 % yetguncha sirka kislota 

qo‘shiladi. Birinchi va uchinchi kolbalar + 30oC termostatda, ikkinchi va 

to‘rtinchi kolbalar esa xona haroratida saqlanadi. 

4. Kolbalardagi eritmalarning kislotalilik darajasi va harorati bir xilda 

bo‘lmasligi sababli sirka kislotali bijgʼish turi rivojlanadi.  

 Bu bakteriyalar ular tomonidan hosil qilingan pardalarning o‘sish 

xiliga qarab, bir-biridan farq qiladi: 

1.Аtsetobakter atseti (Acetobakter aceti) nomli bakteriyalar 

shilimshiqqa o‘xshash silliq parda hosil qiladi. Ularning pardasi kolba 

devoriga ko‘tariladi va yod taʼsirida sargʼayadi. 

2.Аtsetobakter ransens (Acetobakter rancens) nomli bakteriyalar 

sernam parda hosil qiladi. Ularning pardasi ham kolba devoriga ko‘tariladi 

va yod taʼsirida sargʼayadi. 

3.Аtsetobakter pasterianum (Acetobakter pasteurianum) nomli 

bakteriyalarning pardasi quruq va gʼadur-budir bo‘lib, yod taʼsirida 

ko‘karadi. 

4.Аtsetobakter kutzingianum (Acetobakter kutzingianum) nomli 

bakteriyalarning pardasi shilimshiqsimon silliq bo‘ladi, kolba devoriga 

yopishib ko‘tariladi va yod taʼsirida ko‘karadi. 

Bakteriyalar pardasining oʼsish shakli va yod taʼsirida bo‘yalishi 

tekshiriladi: 

1. Eritmada sirka kislota bor-yo‘qligi aniqlanadi.  

2. Buning uchun kolbadan olingan suyuqlik soda kristallari bilan 

neytrallanadi va ustiga FeCl3 tuzi eritmasi quyiladi, natijada eritma qizgʼish-

qo‘ng’ir rangga kiradi.  

3. Eritmaning rangi bunday o‘zgarishi tarkibida sirka kislota 

borligidan dalolat beradi. Bakteriyalarning kolba devoriga yopishgan 

pardasidan kichik bo‘lakcha olib surtma tayyorlanadi.  

4. U spirt lampasida fiksatsiya qilingandan keyin fuksin bilan 

bo‘yalib, so‘ngra mikroskopda kuzatiladi. 

 Nazorat savollari: 

1. Sirka kislotali bijg’ish qanday mikroorganizmlar tomonidan amalga 

oshiriladi?  

2. Sirka kislotali bijg’ishni amalga oshiruvchi qanday bakteriyalarni 

bilasiz?  

3. Bakteriyalar pardasining o‘sish shakli va yod taʼsirida bo‘yalishi 

qanday tekshiriladi? 

4. Acetobakter aceti o‘sib nima hosil qiladi? 

5. Acetobakter kutzingianum qanday o‘ziga xos xususiyati mavjud? 

6. Acetobakter rancens nima hosil qiladi? 

7. Sirka kislotali bijgʼishda ishtirok etadigan bakteriyalar yaxshi 

rivojlanishi uchun qanday sharoit zarur? 

8. Sirka kislotali bijg’ishni amalga oshiruvchi mikroorganizmlardan 

qanday maqsadlarda foydalanish mumkin? 

Talaba bilimini mustahkamlash uchun qo‘llanilgan 

texnologiyalar: 

«KLASTER» metodi 

Texnologiyaning  maqsadi: Mazkur texnologiya ishtirokchilardagi 

taqqoslash, qiyoslash orqali axborotni o‘zlashtirish, xulosalash, shuningdek, 

mustaqil ijodiy fikrlash ko‘nikmalarini shakllantirishga xizmat qiladi. 

Mazkur texnologiyadan amaliy mashg‘ulot natijalarini tahlil etishda 

foydalanish tavsiya etiladi.                               

«KLASTER» metodi 

 

 

                       

 

 

Topshiriqlar: 

1. Bijg’ish turlari bo’yicha klaster tuzing va javoblaringizni izohlab 

bering. 

2. Bijg’ishning ahamiyati bo‘yicha klaster tuzing va har bir 

javobingizni izohlab bering. 

 

21-labоratоriya mashg’ulоti 

Mavzu: Molekulyar  azotni o‘zlashtiruvchi anaerob 

mikroorganizmlarning      elektiv kul’turasini tayyorlash 

Ishning maqsadi: Bakteriyalarning elektiv kul’turasini tayyorlashni 

o‘rganish. 

Аsbob va uskunalar: Petri likopchalari, tuproq, kurakcha, shakar va 

glyukoza, karbol kislotada eritilgan eritrozin bo‘yogʼi, bakterial ilmoq, 

vannacha, narvoncha, buyum va qoplagich oynalar, spirt lampasi, kolbada 

vodoprovod suvi, shisha tayoqchalar, metil ko‘ki, genetsian violet bo‘yogʼi 

shimdirilgan filtr qogʼozi, mikroskop, immertsiya moyi, toluol, elektron 

doska, raqamli fotokameraga ega yorug’lik mikroskopi va boshqalar. 

Nazariy ma’lumot. Havo tarkibining 75-80% ini azot , 21-23,2% ini 

kislorod, qolgan 1,3% ini boshqa inert gazlar tashkil qiladi, bir gektar yer 

Bijg’ish 

ustidagi havo tarikbida 80 ming tonnagacha azot elementi bo‘lishiga 

qaramasdan o‘simliklar molekulyar azotni o‘zlashtira olmaydi. Shu sababli 

ekinlarni azot bilan taʼminlash uchun yerga tarkibida azot bo‘lgan sunʼiy 

o‘gʼit solinadi. Biroq tabiatdagi molekulyar azotni baʼzi ko‘k-yashil 

suvo‘tlari (jumladan, Nostok muscorum) va baʼzi bakteriyalar o‘zlashtirishi 

ham aniqlangan. Molekulyar azotni o‘zlashtiradigan bakteriyalar borligini 

birinchi marta 1893 yilda rus olimi S.N.Vinogradskiy aniqlagan va uni 

Clostridium pasteurianum deb nomlagan. U spora hosil qiluvchi 

tayoqchasimon batsilla bo‘lib, spora hosil qilish bosqichida uning vegetativ 

hujayrasi dukka o‘xshab qoladi. U anaerob sharoitda moy kislotali bijgʼish 

jarayonini qo‘zgʼatadi. 

Ishning borish tartibi: 

Klostridium bakteriyasining elektiv kulturasi quyidagicha 

tayyorlanadi: 

1)  1 g glyukoza eritilgan 40-60 ml suvga 100 g tuproq qo‘shib, loy 

holiga kelguncha aralashtiriladi.  

2) Bu aralashma kurakcha yordamida Petri likopchasiga solinib, 

ustini silliqlab qopqoq bilan berkitiladi, soʼngra +30 oC da termostatda bir 

necha kun saqlanadi.  

3) Keyin Petri idishining qopqogʼini ochib, aralashma hidlab 

ko‘riladi, agar undan qo‘lansa hid kelsa, bu aralashmada moy kislota hosil 

bo‘lganligini bildiradi.  

4) Moy kislotali bijgʼish jarayonida gazlar ajralganligi sababli loy 

ham ko‘piklanib turadi. Bu jarayonlarning hammasi klostiridiumning hayot 

faoliyati natijasida ro‘y beradi. 

5) Ko‘pirib turgan loydan ozgina olib, suvda suyultiriladi va undan 

surtma tayyorlanadi.  

6) U qurigandan so‘ng 5 daqiqa davomida spirt bilan fiksatsiyalanadi. 

7) Surtma spirti uchib ketgandan keyin ustiga karbol kislota (fenol) 

da eritilgan eritrozin boʼyogʼi tomizilib, bakteriyalar bo‘yaladi.  

8) Bir necha daqiqadan so‘ng bo‘yoqni yuvib, surtma quritiladi va 

mikroskopning immersion obektivi orqali kuzatiladi. Bu preparatda uzun 

tayoqcha shaklidagi va duksimon bakteriyalar ko‘rinadi. 

9) Kuzatilgan mikroorganizm hujayralarini ish daftariga chizib 

olinadi va ishni xulosa qilinadi. 

 Nazorat savollari: 

1. Havo tarkibidagi gazlar miqdorini qanday? 

2. Azotofiksatsiya deb nimaga aytiladi? 

3. Qanday tirik organizmlar atmosferadan molekulyar azorni 

o‘zlashtirish xususiyatiga ega? 

4. Molekulyar azotni o‘zlashtiradigan bakteriyalar borligini birinchi 

marta qaysi olim aniqlagan va nima deb nomlagan? 

5. Molekulyar azotni atmosferadan o‘zlashtira oladigan 

mikroorganizmlar mavjudligi haqidagi fikrlarni qaysi olim tomonidan 

aniqlangan?  

6. Bakteriyalardan tashqari yana qanday mikroorganizmlar azot 

o‘zlashtirish xususiyatiga ega?  

7. Klostridium bakteriyalarning elektiv kulturasi qanday qilib 

olinishini izohlab bering. 

8. Azotofiksatsiyaning  tabiat va inson uchun ahamiyatini izohlab 

bering. 

22-labоratоriya mashg’ulоti 

Mavzu: Aerob azotofiksator mikroorganizmlarning  elektiv 

kulturasini tayyorlash 

 Ishning maqsadi: Azotabakterning elektiv kulturasini tayyorlashni 

o‘rganish. 

Аsbob va reaktivlar: Petri likopchasi, tuproq, kurakcha, mannit yoki 

glitserin, karbol kislotada eritilgan eritrozin bo‘yogʼi, buyum oynalari, kedr 

moyi, spirt lampa, bakterial ilmoq, elektron doska, raqamli fotokameraga 

ega yorug’lik mikroskopi va boshqalar. 

Nazariy ma’lumot. Havo tarkibidagi molekulyar azotni yashil 

o‘simliklar va hayvonlar o‘zlashtira olmaydi. Azot moddalarning biologik 

o‘zgarishida ikki yo‘l bilan ishtirok etadi. 

 Birinchi yo‘lda elektr zaryadsizlanish vaqtida (kuchli chaqmoq 

bo‘lganda) fotokimyoviy oksidlanish ro‘y beradi, bunda N2 →NO2 ga 

aylanadi. Hosil bo‘lgan NO2 suvda va tuproqda yana oksidlanib, NO3 ga 

aylanadi. Bir yilda yana shu yo‘l bilai 1m2 maydonda 30 mg NO3 to‘planadi. 

 Ikkinchi yo‘lda molekulyar azotni azot to‘plovchi 

mikroorganizmlar o‘zlashtiradi. Bular ikki gruppaga bo‘linadi: 

1. Tuganak bakteriyalar dukkakli o‘simliklar bilan simbioz holda 

hayot kechirib, molekulyar holdagi azotni o‘zlashtiradi. 

2. Erkin holda yashovchi azotfiksatorlar azotni o‘zlashtiradi.   

Tuganak bakteriyalar. M.S.Voronin (1886) dukkakdosh o‘simliklar 

ildizida mikroorganizmlar borligini aniqlagan. Nemis olimlari G.Gelrigel va 

T.Vilfort (1886) qizdirilgan (ya’ni barcha bakteriyalari nobud qilingan) 

qumga dukkakdosh o‘simlik ekib, uning ildizida tuganaklar hosil 

bo‘lmaganligini kuzatganlar. Keyinchalik  bu bakteriyalarni gollandiyalik 

olim M.Beyerink sof holda  ajratib oladi va  Bact. radicola  deb nomlaydi. 

Hozir bu bakteriyalar Rhizobium avlodiga kiritilgan. Bundan tashqari 

Azotobakter kabi bir qator erkin azotofiksator mikroorganizmalar mavjud 

bo‘lib bu mikroorganizmlar tabiatda azotning davriy aylanishi va qishloq 

xo‘jaligi uchun tuproqning azot bilan boyishida muhim sanaladi. Bunday 

mikroorganizmlarni o‘rganishda o‘ziga xos yondashuvni talab etadi. 

Ishning borish tartibi: 

Аzotobakterni ajratish quyidagicha amalga oshiriladi: 

1. 100 g tuproqqa 2 g mannit yoki glitserin aralashtiriladi. Bu 

aralashma ustiga bir oz suv quyib, xamirsimon loy tayyorlanadi.  

2. Uni Petri likopchasi solib, usti shpatel bilan silliqlanadi. So‘ngra 

Petri likopchasining ogʼzini yopib, 30oC da termostatda bir necha hafta 

saqlanadi.  

3. Shundan so‘ng Petri likopchasidagi loy yuzasida oq rangli yaltiroq 

koloniyalar hosil boʼlganligini koʼrish mumkin, keyinchalik bu koloniyalar 

qo‘ngʼir tusga kiradi. 

4. Bakteriyalar bilan tanishish maqsadida koloniyalarning bir 

bo‘lakchasini olib, 1-2 tomchi suvda suyultiriladi va shu suyuqlikdan surtma 

tayyorlanadi. Surtmani quritib, 5 daqiqa davomida spirt bilan 

fiksatsiyalanadi. Fiksatsiyalangan surtma ustiga karbol kislotada eritilgan 

eritrozin bo‘yogʼi tomizib bo‘yaladi.  

5. Surtmani yuvib, quritiladi va bir tomchi kedr moyi tomizilib 

immersion muhitda kuzatiladi. Bunda eritrozin taʼsirida tuproq zarrachalri 

boʼyalmasdan faqatgina azotobakterlar bo‘yalganini ko‘rish mumkin. 

6.  Bu preparatda Azotobakter chroococcum hamda ularni o‘rab turgan 

kapsulalar ko‘rinadi. Azotobakter chroococcum yosh davrida tayoqcha 

shaklida bo‘ladi. Ular harakatchan, peritrixlar, gomogen bir meʼyorda 

bo‘yalgan plazmali, yakka yoki juft bo‘lib birlashgan. Ularning uzunligi 2-

3 dan 4-6 mkm gacha bo‘lishi mumkin. Sekin-asta tayoqchalar katta, 

diametri 4 mkm li sharsimon ko‘pincha 8 soniga o‘xshash qo‘shaloq 

hujayralarga aylanadi, qarigan sari hujayralar harakatini yo‘qotadi va shilliq, 

kapsula bilan qoplanadi, plazma donador bo‘lib qoladi. 

 Nazorat savollari: 

1. Atmosfera azotining biologik o‘zlashtirilishi qanday yo‘llar bilan 

amalga oshadi? 

2. Aerob holda yashaydigan qaysi mikroorganizmlar erkin azotni 

o‘zlashtirishi mumkin? 

3. Tuganak bakteriylar qaysi olimlar tomonidan o‘rganilgan? 

4. Azotobekter bakteriyasini o‘rganish yo‘lini izohlab bering. 

5. Аzotobakterni qanday usulda ajratib olinadi? 

6. Azotobakter chroococcum bakteriyasi qanday tuzilishda ekanligini 

izohlab bering. 

7. Dukkakdosh o‘simliklar ildizida mikroorganizmlar borligini qaysi 

olim aniqlagan? 

8. Nemis olimlari G.Gelrigel va T.Vilfortlar qanday 

mikroorganizmlarni aniqlagan. 

23-labоratоriya mashg’ulоti 

Mavzu: Azotofiksatsiyalovchi mikroorganizmlarni tuproq 

bo‘lakchalari usuli yordamida o‘rganish 

 Ishning maqsadi: Elektiv kulturadagi mikroorganizmlarni aniqlash. 

Аsbob va uskunalar: Petri likopchalari, tuproq, kurakcha, shakar va 

glyukoza, karbol kislotada eritilgan eritrozin bo‘yogʼi, bakterial ilmoq, 

vannacha, narvoncha, buyum va qoplagich oynalar, spirt lampasi, kolbada 

vodoprovod suvi, shisha tayoqchalar, metil ko‘ki, genetsian violet bo‘yogʼi 

shimdirilgan filtr qogʼozi, tush, mikroskop, immersiya moyi, toluol, elektron 

doska, raqamli fotokameraga ega yorug’lik mikroskopi va boshqalar. 

Nazariy ma’lumot. Atmоsfеradagi gazsimоn azоt zahirasi bitmas-

tuganmasdir. Lеkin bu katta zahiradan minеral azоt birikmalari kеrak 

bo‘lgan o‘simliklar va azоtni оrganik birikmalari shaklida o‘zlashtiruvchi 

hayvоnlar fоydalana оlmaydi. 

Bu хususiyatga faqat prоkariоtlar ega. Ularning ko‘pchilik vakillari 

havоdagi azоtni bоg’lagan hоlatga o‘tkazadi. Mоlеkulyar azоtni 

mikrооrganizmlar tоmоnidan o‘zlashtirish jarayoni azоtofiksatsiya va bu 

jarayonni оlib bоruvchi mikrооrganizmlar azоtfiksatоrlar dеyiladi. Hamma 

e’tirоf qilgan azоtofiksatоrlarga azоtоbaktеr, tuganak baktеriyalar va 

anaerоb klоstridiylar kiradi. Bоshqa guruh mikrооrganizmlar ichida 

Bacillus, Azotobacter, Azospirillum va hоkazо avlоdlarga kiruvchi 

azоtofiksatоrlar tоpilgan.Azоtofiksirlоvchi mikrооrganizmlar tuprоqda 

erkin hоlda yoki yuqоri o‘simliklar bilan simbiоz hоlatda yashaydi. Shuning 

uchun erkin yashоvchi va simbiоz hоlatda yashоvchi azоtofiksatоrlar 

farqlanadi. 

Erkin yashоvchi azоtofiksatоrlar оrasida Azotobacter va Clostridium 

avlоdlarining  turlari qiziqarlidir. Azоtоbaktеr оsоn o’zlashtiriladigan 

оrganik mоddalarni tutuvchi, nеytral yoki kuchsiz ishqоriy  rеaksiyali 

tuprоqlarda kеng tarqalgan. Azоtоbaktеriyaning hamma turlari - 

gеtеrоtrоflar va aerоblar. Ular оrasida eng yaхshi o’rganilganlari Az. 

chroococcum va Az. vinelandii ning turlaridir. 

Tuprоqda va  iflоslangan suv havzalrida anaerоb azоtofiksatоr 

Clostridium avlоdi uchraydi. Bu guruhning tipik vakili C. pasteurianum 

turidir. Yosh kultura hujayralari pеritriх jоylashgan хivchinlarga ega 

bo‘lgan va dоnadоr kraхmalsimоn mоddaning katta zahirasiga ega bo‘lgan 

tayoqchasimоn shaklga egadir. Hujayralar klоstridial tipda spоra hоsil 

qiladi. 

Azоtоbaktеrni tabiiy yashash muhitdan - tuprоqdan ajratish uchun va 

uning miqdоrini aniqlash uchun har хil usullardan, shu qatоrda tuprоq 

bo‘lakchalari usulidan fоydalaniladi. Bu quyida keltirilgan ketma-ketlikda 

amalga oshiriladi: 

Ishning borish tartibi: 

1. Stеrillangan Pеtri kоsachasiga azоtsiz Eshbi agarli muhit quyiladi. 

Qоtgandan so‘ng agar ustiga stеrillangan  ilmоq yoki shpatel yordamida 1 g  

tuprоqni diamеtri 2 mm cha bo’lgan 50-100 bo’lakchalari jоylashtiriladi.  

2. Tuprоq оldindan bir оz namlanib, pasta shakliga kelguncha 

aralashtiriladi. 

3.  Bo‘lakchalarning to‘g’ri jоylashishi uchun andоzadan  

fоydalaniladi. 

4. Tuprоq ekilgan likоpchalarni 28-30°C da 5-7 kunga nam kamеraga 

jоylashtiriladi.  Bunday sharоitda azоtоbaktеr bo‘lsa, bo‘lakchalar хira, 

avval  rangsiz, kеyin оch jigarrang yoki to‘q qоramtir rangli shilliq bilan 

qоplanadi. 

5. Azоtоbaktеr bilan qоplangan tuprоq bo‘lakchalarni miqdоri ekilgan 

bo‘lakchalar umumiy sоnidan foiz hisоbida sanaladi.  

6. Bo’lakchalar atrоfidagi shilliq biоmassadan tushli prеparat 

tayyorlanadi va mikrоskоpda ko‘riladi. Bunda qоrоng’i fоnda qalin rangsiz 

kapsula bilan o‘ralgan dоnadоr Az. chroococcum ning hujayralari ko‘rinadi. 

Azоtоbaktеrning bоyitilgan kulturasini tuprоqni suyuq, azоtsiz Eshbi 

muhitiga  ekib ham оlish mumkin. Ekilgan narsalar 28-30 °C da o‘stiriladi 

va bir haftadan so‘ng tahlil qilinadi: 

1. Prоbirka dеvоridagi lоyqa va halqasimоn shilliq g’ubоr bоrligi 

оddiy ko‘z bilan tеkshiriladi. 

2. Kul’tural suyuqlik va halqasimоn g’ubоr mikrоskоp оstida suyuq 

tush (1:10) tоmchisida ko‘riladi. 

Erkin yashоvchi azоtofiksatоrning tоza kulturasi bilan tanishish uchun 

agarli Eshbi muhitida o‘stirilgan  Azotobacter chroococcum ning 

labоratоriya kulturasi mikrоskоpda ko‘riladi. 

Buning uchun buyum oynasiga 1:10 nisbatda suv bilan suyultirilgan 

tushdan 1-2 tomchi tomiziladi, bakterial ilmoq bilan Eshbi muhitida 

o‘stirilgan Azotobacter chroococcum ning toza kul’turasidan ozgina olib suv 

bilan aralashtiriladi. Tayyorlangan loyqa ustiga qoplagich oyna yopiladi va 

mikroskopning immersion muhitida kuzatiladi. 

Azotobacter chroococcum yosh davrida tayoqcha shaklida bo‘ladi. 

Ular harakatchan, pеritriхlar, gоmоgеn bir mе’yorda bo‘yalgan plazmali, 

yakka yoki juft bo’lib birlashgan. Ularning uzunligi 2-3  dan 4-6 mkm gacha 

bo‘lishi mumkin. Sеkin-asta tayoqchalar katta, diamеtri 4 mkm li sharsimоn 

ko’pincha 8 sоniga o‘хshash qo‘shalоq hujayralarga aylanadi, qarigan sari 

hujayralar harakatini yo‘qоtadi va shilliq kapsula bilan qоplanadi, plazma 

dоnadоr bo‘lib qоladi.   

 Nazorat savollari: 

1. Tuproq bo’lakchlari usuli qanday usulligini izohlab bering. 

2. Azоtofiksatsiya jarayonini qanday mikroorganizmlar amalga 

oshiradi? 

3. Erkin yashovchi aerob azotofiksatsiyalovchi mikroorganizlarga 

qaysilar kiradi? 

4. Azotobacter chroococcum bakteriyasining boyitilgan kulturasi 

qanday olinishini izohlab bering. 

5. Azotobacter chroococcum bakteriyasini mikroskopda ko’rish 

uchun qanday preparat tayyorlanadi? 

6. Azotofiksatsiya jarayoni va uning ahamiyati qanday ekanligini 

aytib bering. 

7. Azоtоbaktеrning bоyitilgan kulturasi qanday olinadi? 

8. Tuproq bo’lakchalari usulinni nima maqsadda ishlatish mumkin? 

24-labоratоriya mashg’ulоti 

Mavzu: Simbioz holda hayot kechiruvchi azotofiksator 

mikroorganizmlarni o‘rganish 

 Ishning maqsadi: Simbioz holda hayot kechiruvchi azotofiksator 

mikroorganizmlar haqida talabalarda tushuncha shakllantirish. 

Аsbob va uskunalar: Petri likopchalari, kurakcha, mosh, loviya va 

bedaning tuganakli ildizlari, bakterial ilmoq, vannacha, narvoncha, buyum 

va qoplagich oynalar, spirt lampasi, kolbada vodoprovod suvi, shisha 

tayoqchalar, metil ko‘ki, genetsian violet boʼyogʼi shimdirilgan filtr qogʼozi, 

tush, mikroskop, immersiya moyi, toluol, elektron doska, raqamli 

fotokameraga ega yorug’lik mikroskopi, elektron doska, raqamli 

fotokameraga ega yorug’lik mikroskopi va boshqalar. 

Nazariy ma’lumot. Tuganak baktеriyalar dukkakli o‘simliklar bilan 

simbiоz hоlatda yashaydi. Bu baktеriyalarning shunday dеb atalishiga sabab 

- ular o‘simlik ildiziga o‘tganda ildiz to‘qimalari kattalashib tuganaklar hоsil 

bo‘ladi. 

Tuganak baktеriyalar Rhizobium avlоdiga kiradi. Baktеriyalar asоsan 

qaysi o‘simliklarda tuganak hоsil qilishiga qarab, shu o‘simlik nоmi 

bo‘yicha tur nоmi bеriladi: Rh. phaseoli (lоviya), Rh. trifolii (bеda), Rh. 

meliloti (yo‘ng’ichqa), Rh. leguminosarum (no‘хat). 

Tuganak baktеriyalar, оdatda, tuprоqda uchraydi. Ular uzunasiga 3 

mkm dan оshmaydigan mayda, harakatchan, grammanfiy tayoqchalar bo‘lib 

psеvdоmоnadalarga juda o‘хshab kеtadi. O’simliklar urug’i o‘sayotganda 

tuganak baktеriyalar ildiz tukchalari bilan to‘qnashadi. O‘simlik ildiz 

tizimining zararlanishi faqat yosh ildiz tukchalari оrqali bo‘ladi. 

Baktеriyalar tukchalarining eng uchidan kiradi va ip shaklida o‘sadi, bu ip 

infеksiоn ip dеb ataladi, so‘ngra bunday ipchalar epidеrmis hujayralari 

dеvоridan ildiz po‘stlоg’iga o‘tadi. Ular shохlanadi va ildiz to‘qimasining 

tеtraplоid hujayralari bo‘ylab taqsimlanadi. Rhizobium  ta’sirida va 

o‘stiruvchi mоdda ishtirоkida ildiz to‘qimasi o‘sib kеtadi, natijada 

tuganaklar hоsil bo‘ladi. Tuganaklarda baktеriyalar tеz ko‘payadi, hajmi 

оshadi va shaklini o‘zgartiradi: tayoqchalardan kоlbasimоn shishgan 

hujayralarga - baktеrоidlarga aylanadi. Turli dukkakli o‘simliklarning 

tuganaklarining shakli va o‘lchamlari turlicha bo‘ladi. 

Ishning borish tartibi: 

1. Simbiоtik azоtofiksirlоvchi mikrооrganizmlar bilan tanishish uchun 

mоsh, no‘хat, vika, sоya, lyupin kabi dukkakli o‘simliklarning ildizini 

tuganaklari bilan umumiy ko‘rinishda chizib оlinadi. 

2. Tuganak baktеriyalarning prеparati Rh. meliloti ni 3-4 sutkali 

kulturasidan tayyorlanadi. Bular mayda, harakatchan 0,5-0,6 х 1,2-3 mkm li 

tayoqchalar spоra hоsil qilmaydi, grammanfiy. 

3. Tuganaklardagi baktеrоidlar bilan tanishish uchun buyum oynasi 

yuzasiga bir tomchi suv tomiziladi va uning ustiga tuganak qo’yilib ustidan 

ikkinchi buyum oynasi bilan qattiq bosiladi. 

4. So‘ngra tuganak suvga aralashtirilib olib tashlanadi va suyuqlikdagi 

mikroorganizmlardan fiksirlangan-bo‘yalgan prеparat tayyorlanadi hamda 

mikroskopda kuzatiladi. 

5. Prеparatda baktеrоidlar - harakatsiz, yo’g’оnlashgan, rоgatkasimоn, 

hamda kоlbasimоn shishgan, nоksimоn yoki sfеrik hujayralar ko‘rinishi 

kеrak. 

6. Kuzatish natijalarini ish daftaringizga chizib oling. 

 Nazorat savollari: 

1. Simbioz azotofiksatorlarga qanday mikroorganizmlar kiradi? 

2. Bakteroidlar nima va u qanday hosil bo‘lishini izohlab bering? 

3. Tuganak bakreiyalar qanday nomlanadi? 

4. Infeksion ip nima va uning ahamiyati minadi? 

5. Simbioz azotofiksator mikroorganizmlarni qanday o‘rganish 

mumkin? 

6. Nima uchun tuganak bakteriyalar Rhizobium avlodiga biriktirilgan? 

7. Tuganak bakteriyalarning o‘simliklar uchun ahamiyatini izohlab 

bering. 

8.  Simbiоtik azоtofiksirlоvchi mikrооrganizmlar bilan tanishish 

uchun qaysi o‘simliklardan foydalanish maqsadga muvofiqdir? 

25-labоratоriya mashg’ulоti 

 Mavzu: Nitrifikatsiya jarayonini qo‘zg’atuvchi bakteriyalarni 

aniqlash 

Ishning maqsadi: Nitrifikatsiya jarayonida ishtirok etuvchni  

bakteriyalarni o‘ganish. 

Аsbob va uskunalar: bakterial ilmoq, vannacha, narvoncha, buyum 

va qoplagich oynalar, spirt lampasi, kolbada vodoprovod suvi, shisha 

tayoqchalar, metil ko‘ki, genetsian violet bo‘yogʼi shimdirilgan filtr qogʼozi, 

mikroskop, immersiya moyi, toluol, chinni likopcha, Vinоgradskiy оziqa 

muhiti, Griss rеaktivi, elektron doska, raqamli fotokameraga ega yorug’lik 

mikroskopi va boshqalar. 

Nazariy ma’lumot. Azоtli оrganik birikmalarning mikrоblar 

yordamida parchalanishidan hоsil bo‘lgan ammiak tuprоqda har хil 

o‘zgarishlarga uchraydi: nitrit va nitratlargacha оksidlanadi, qisman 

tuprоqga adsоrbsiyalanadi, tuprоq mikrооrganizmlari mеtabоlizmi 

jarayonida azоt manbai sifatida ishlatiladi (immоbilizatsiya) va bоshqalar. 

Yuqоrida aytilganidеk, ammiakni nitritgacha va so‘ngra nitratlargacha 

оksidlanishi nitrifikatsiya dеyiladi. Nitrifikatsiya jarayoni 

nitrifikatsiyalоvchi baktеriyalar yordamida amalga оshadi. Bu baktеriyalar 

avtоtrоf bo‘lib, uglеrоd manbai sifatida karbоnat angidriddan fоydalanish 

хususiyatiga ega. Buning uchun zarur bo‘lgan kimyoviy enеrgiya esa 

ammiak va nitritlar оksidlanishidan оlinadi. Zamоnaviy atamashunоslikda 

ular хеmоlitоavtоtrоflar dеyiladi. 

Nitrifikatsiya jarayoni ikkita bоsqichda o‘tadi, har bir bоsqichni 

nitrifikatsiyalоvchi baktеriyalarning spеtsifik guruhlari bo’lgan grammanfiy 

mayda hujayralar оlib bоradi. 

Birinchi bоsqichda ammiak Nitrosomonas avlоdiga kiruvchi 

nitrоzbaktеriyalar yordamida оksidlanadi: 

2NH3 + 3O2 →2HNO2 + 2H2O + 158 kkal. 

Ikkinchi bоsqichda nitritlar Nitrobacter avlоdiga kiruvchi nitrat 

baktеriyalar yordamida  оksidlanadi: 

2HNO2 + O2  → 2HNO3  +  43 kkal. 

Ishning borish tartibi: 

Nitrifikatsiya jarayonini o‘rganish quyidagicha amalga oshiriladi: 

1.  Nitrifikatsiyalоvchi baktеriyalarning bоyitilgan kul’turasini оlish 

uchun tuprоqni (yoki bоshqa substratni) Vinоgradskiy оziqa muhitiga 

ekiladi. Bu muhit minеral tuzlar eritmasidan ibоrat, jumladan, (NH4)2SO4 

tuzi eritmasidan ibоrat. (“Оziqa muhitlar” bo’limiga qaralsin).  

2.  Aniq bir inkubatsiоn davr (21 kun) dan so‘ng nitrifikatsiyalоvchi 

baktеriyalarning bоyitilgan kulturasi tahlil qilinadi. 

3.  Bоyitilgan kultura mikrоskоpda fiksirlangan va gеnetsian-viоlеt 

bilan bo‘yalgan prеparatni tayyorlab ko‘riladi. 

4.  Nitritlar hosil bo‘lganligini Griss rеaktivi yordamida sifat rеaksiya 

qilish orqali aniqlanadi.  

5.  Buning uchun chinni kоsachaga 0,5-1 ml bоyitilgan kulturadan 

quyiladi va 1-2 tоmchi Griss rеaktivi qo‘shiladi. To‘q qizil rang hоsil 

bo‘lishi nitritlar bоrligidan dalоlat bеradi. 

6.  Nitratlarga sifat rеaktsiyasi - nitratlar to‘planganligini 

kоntsеntrlangan sulfat kislоtali difеnilamin rеaktivi yordamida aniqlanadi.  

7.  Buning uchun chinni idishga bоyitilgan kulturadan 0,5-1 ml 

quyiladi va idish dеvоri bo‘ylab 1-2 tоmchi rеaktivdan tоmiziladi. Nitratlar 

to‘plangan bo‘lsa, suyuqliklarning uchrashgan jоyida jadal ko‘k rang 

kuzatiladi. 

  Nazorat savollari: 

1. Nitrifikatsiya deb nimaga aytiladi va uning ahamiyati qanday? 

2. Nitrifikator mikroorganizmlarga qaysilar kirishini izohlang? 

3. Nitrifikator mikroorganizmlarning boyitilgan kulturasini olish 

uchun qanday qaysi ozuqa muhitidan foydalaniladi? 

4. Nitrifikator mikroorganizmlar qanday uzulda oziqlanadi? 

5. Nitritlar hosil bo‘lganligini qanday reaksiya yordamida aniqlash 

mumkin? 

6. Nitratlar hosil bo‘lganligini qanday reaksiya yordamida aniqlash 

mumkin? 

7. Vinоgradskiy оziqa muhitining tarkibini izohlab bering. 

8. Nitrifikatsiyalоvchi baktеriyalarning bоyitilgan kulturasini tahlil 

qilish uchun necha kun inkubatsion davrni o’tashi kerak? 

26-labоratоriya mashg’ulоti 

Mavzu: Denitrifikator mikrooarganizmlarni ajratish uchun 

ozuqa muhiti tayyorlash  

Ishning maqsadi: Denitrifikatorlar uchun Giltay ozuqa muhitini 

tayyorlash va bu xususiyatga ega bo’lgan mikroorganizmlarni o’rganish. 

Asbob va uskinalar: natriy sitrati, KNO3; pepton; KH2PO4; MgSO4 x 

7H2O; CaCl2 x 6H2O; FeCl3-izi, 1% li spirtli ko‘k rangli bromtimol 

indikatori, kolbalar, probirkalar, vodoprovod suvi, termostat, avtoklav, 

tarozi, varonka, elektron doska, raqamli fotokameraga ega yorug’lik 

mikroskopi va boshqalar. 

Nazariy ma’lumot. Denitrifikatsiya jarayoni nitrifikatsiya 

jarayonining aksi bo‘lib, bunda bog’langan azot yana atmosferaga erkin 

holda qaytadi. Bu protsess bevosita va bilvosita bo‘ladi, chunki nihoyatda 

xilma-xil protsesslar (jarayonlar) natijasida nitratlardan molekulyar azot 

hosil bo‘lishi mumkin. 

 Bevosita denitrifikatsiyada nitratlar denitrifakiyalovchi alohida 

bakteriyalar gruppasining hayot faoliyati tufayli qaytarilsa, bilvosita 

denitrikatsiyada faqat aminokislotalar bilan nitrit kislota o‘zaro ta’sir etadi. 

Buning natijasida ham molekulyar azot hosil bo‘ladi. Bevosita 

denitrifikatsiya tabiatda tuproqda, go‘ngda va suv havzalarida keng 

tarqalgan denitrifikatsiyalovchi bakteriyalarning hayot faoliyati tufayli sodir 

bo‘ladi. 

Ishning borish tartibi: 

Denitrifikator mikroorganizmlarni o‘rganish uchun zarur bo‘lgan 

Giltay ozuqa muhiti quyidagicha tayyorlanadi: 

1. 1 litr distillangan suvga (g/l)  natriy sitrati - 2,5; KNO3 -2; pepton- 

1; KH2PO4 -2; MgSO4 x 7H2O -2; CaCl2 x 6H2O  -  0,2; FeCl3 tuzi tortib 

olinib 1 l li kolbaga solinadi, keyin muhitga 1 - 2 ml 1% li spirtli ko‘k rangli 

bromtimol indikatori yashil rang bo‘lguncha qo‘shiladi.   

2. Tayyor bo‘lgan oziqa  muhiti prоbirkalarga quyiladi (5-10 ml dan), 

prоbirkalar og’zi paxta tiqin bilan yopiladi va avtoklavda 0,5 atm da  

stеrillanadi.  

3. Elektiv oziqa muhitli probirkalarga shpatel yordamida 0,5 - 0,7 g 

dan tuproq solinadi.  

4. Probirkalarni qog’oz yordamida birlashtirib, bu qog’ozda ekish kuni 

va ekuvchining familiyasi yoziladi. Inkubatsiya termostatda t 25-28ºC da 7-

21 sutka olib boriladi.                              

5. O‘rganiladigan mikrооrganizmlar avval 5-ml muhitli prоbirkalarga 

ekiladi (1-passaj). Ekish ukоl usulida amalga оshiriladi.  

6. 24 sоatdan so‘ng 1-passajdan baktеrial ilmоqda kulturani оlib 

qizdirib so‘ng 40-45ºC gacha sоvitilgan 10 ml muhitli prоbirkalarga 

o‘tkaziladi. Mikrооrganizmlar ekilgandan kеyin muhit aralashtiriladi, 

sоvitiladi va anaerоb sharоit yaratish uchun stеril 1% li suvli agardan 2-3 ml 

qo’shiladi.  

7. Dеnitrifikatsiyalash xususiyatiga ega baktеriyalarning rivоjlanishi 

muhitning lоyqalanishi va gaz ajralishi bilan bоradi. 

8. Kuzatish natijalarini ish daftaringizga chizib oling. 

 Nazorat savollari: 

1. Denitrifikatsiya deb nimaga aytiladi va uning ahamiyati qanday? 

2. Denitrifakatsiya jarayoni qanday amalga oshadi? 

3. Denitrifikator mikroorganizmlarni qaysi ozuqa muhiti yordamida 

ajratib olish mumkin? 

4. Giltay ozuqa muhitining tarkibiga nimalar kirishini aytib bering. 

5. Denitrifikatsiyalovchi mikroorganizmlarga qaysilar kirishini 

izohlab bering? 

6. Ozuqa muhit nimasiga qarab tahlil qilinadi? 

7. Denitrifikatsiya jarayonlari tabiatda qayerlarda amalga oshadi? 

8. Denitrifikatsiya jarayonini to‘xtashi uchun nima ishlarni amalga 

oshirish zarur? 

 

27-labоratоriya mashg’ulоti 

Mavzu: Denitrifikator mikroorganizmlarni mikroskopiya usuli 

yordamida o‘rganish 

Ishning maqsadi: Denitrifikatsiya jarayonida ishtirok etuvchni  

bakteriyalarni o‘ganish 

Аsbob va uskunalar: bakterial ilmoq, vannacha, narvoncha, buyum 

va qoplagich oynalar, spirt lampasi, kolbada vodoprovod suvi, shisha 

tayoqchalar, metil ko‘ki, genetsian violet bo‘yogʼi shimdirilgan filtr qogʼozi, 

mikroskop, immersiya moyi, toluol, chinni likopcha, Giltay оziqa muhiti, 

Griss rеaktivi, elektron doska, raqamli fotokameraga ega yorug’lik 

mikroskopi va boshqalar. 

Nazariy ma’lumot. Azоt tuzlarini mоlеkulyar azоtgacha qaytarilishi 

chin dеnitrifikatsiya dеyiladi. Bu jarayonni dеnitrifikatsiyalоvchi 

mikrооrganizmlar оlib bоradi, ular оrganik mоddalarni оksidlash jarayonida 

nitratlar vоdоrоd aktsеptоr sifatida ishlatiladi. 

Tuprоqdagi ko‘pgina gеtеrоtrоf mikrооrganizmlar dеnitrifikatsiyalash 

хususiyatiga egadir. Eng faоl dеnitrifikatоrlar sifatida Pseudomonas 

avlоdidagi spоrasiz baktеriyalarni ko‘rsatish mumkin. Bu jarayonda ba’zi 

bir Bacillus avlоdiga kiruvchi mеzоfil va tеrmоfil turlar qatnashishi 

mumkin. O‘ziga hоs avtоtrоf dеnitrifikatоrlar qatоriga оltingugurt 

оksidlanishida nitratlarni qaytaruvchi tiоn baktеriyalar Thiobacillus 

denitrificans kiradi. Tuprоqda o‘tuvchi dеnitrifikatsiya o‘rinsiz jarayon 

bo‘lib, o‘simlik o‘zlashtiradigan azоtning yo‘qоlishiga оlib kеladi. 

Dеnitrifikatsiya jarayonini o‘rganish uchun dеnitrifikatsiyalоvchi 

baktеriyalarning bоyitilgan kulturasini оlish uchun elеktiv bo‘lgan Giltay 

оziqa muhitiga tuprоq (yoki bоshqa substrat) ekiladi. Bu оziqa muhitining 

tarkibiga natriy limоn kislоta, pеptоn, nitratlar va minеral tuzlar, hamda ko‘k 

brоmtimоl indikatоri kiradi, u mоsh rangli bo‘ladi. Еtti kundan so‘ng Giltay 

оziqasi tahlil qilinadi. 

Ishning borish tartibi: 

Giltay оziqa muhitidagi dеnitrifikatоrlarning bоyitilgan kulturasining 

tahlili. 

 1. Dеnitrifikatоrlarning хaraktеrli o‘sishi оddiy ko‘z bilan kuzatiladi - 

parda bоrligi (tashqi ko’rinish), lоyqalanish jadalligi, havо pufakchalarining 

bоrligi va оziqa muhiti rangining o‘zgarishi. 

 2. Dеnitrifikatsiyalоvchi baktеriyalarning bоyitilgan kulturasini 

mikrоskоp оstida ko‘rish - “ezilgan tоmchi” tirik prеparati, fiksirlangan 

bo‘yalgan prеparat tayyorlanadi. 

3. Denitrifikator mikroorganizmlarning toza kulturalaridan 

fiksirlangan-bo‘yalgan preparat tayyorlanadi va mikroskopda immersion 

muhit yordamida kuzatiladi. Ular quyida keltrilgan. 

 II. Dеnitrifikatsiyalоvchi baktеriyalarning tоza kulturalari: 

a) Pseudomonas stutzeri - to‘g’ri, yakka 0,5-1 х 1,5-4 mkm li, qutbli 

хivchinlar yordamida haraktlanuvchi, spоrasiz grammanfiy, aerоb, 

хеmооrganоtrоf, birоrta eruvchan pigmеnt hоsil qilmaydigan hujayralar. 

b) Pseudomonas fluorescens - оziqa muhitiga ko‘k, havоrang 

flyuоrеstsirlоvchi pigmеnt ajratadi. Bular ingichka 0,6х 1-2 mkmli to’g’ri, 

harakatchan (mоnоtriхlar), spоrasiz,  хеmооrganоtrоf tayoqchalar. 

 Nazorat savollari: 

1. Dеnitrifikatоrlarning хaraktеrli o‘sishini qanday kuzatish mumkin? 

2. Eng faol denitrifikator mikroorganizmlarga qaysilar kiradi? 

3. Nima uchun tuproqdagi denitrifikatsiya jarayoni o’rinsiz 

hisoblanadi? 

4. Giltay ozuqa muhitini tahlil qilishda nimalarga ahamiyat berish 

talab etiladi? 

5. Pseudomonas stutzeri bakteriyasi qanday xususiyatga ega? 

6. Pseudomonas fluorescens bakteriyasida qanday xususiyat mavjud? 

7. Denitrifikatiyalovchi mikroorganizmlarning toza kulturasi qanday 

olinadi? 

8. Dеnitrifikatsiyalоvchi baktеriyalarning bоyitilgan kulturasini 

mikrоskоp оstida ko‘rish uchun qanday preparatlar tayyorlanadi? 

28-labоratоriya mashg’ulоti 

Mavzu: Odam va hayvonlarda kasallik qo‘zg’atuvchi viruslarni 

jadvallar va rasmlar asosida o‘rganish 

Ishning maqsadi: Odam va hayvon virus kasallik alomatlari 

simptomlar haqida ma’lumot olish. 

Ishda foydalaniladigan asboblar va jihozlar: Odam va hayvon virus 

kasallik alomatlari simptomlar haqida ma’lumot beruvch plakatlar, 

jadvallar, broshuralar, hujjatli filmlar va hok. 

 Nazariy ma’lumot. Mamlakatimizda so‘nggi yillarda sanitariya-

epidemiologik osoyishtalikni saqlash, yashash muhiti xavfsizligini va inson 

sog’lig‘ini muhofaza qilishni ta’minlash, sanitariya-epidemiologiya nazorati 

xizmati tizimini takomillashtirish, ushbu sohada malakali kadrlarni 

tayyorlashga yo‘naltirilgan qator chora-tadbirlar amalga oshirish bo‘yicha 

qonun hujjatlar qabul qilingan bo‘lib, jumladan 2019  yilda “O’zbekiston 

Respublikasida sanitariya-epidemiologiya xizmati tizimini tubdan 

takomillashtirish chora-tadbirlari to‘g’risida”gi O‘zbekiston Respublikasi 

Prezidentining farmoni asosiy dastur bo‘lib xizmat qiladi. 

Gripp virusi,  uning xususiyatlari hamda tarqalishi: aksirganda, 

yo‘talganda va gapirganda havoda tarqaladigan suyuqlik tomchilari orqali 

sodir bo‘ladi (22-rasm). Gripp virusi – bronxit, plevrit kabi “ikkilamchi 

kasalliklarga” yo‘l ochib beradi.  

Morfologik va kultural xususiyatlari. Gripp virusi sharsimon  

shaklli, tovuq  embrionida va to‘qimalar kulturasida o‘sadi. 

Antigenlik xususiyatlari va tipi. Antigenlik xususiyatiga ko‘ra gripp 

virusi 4 tipga (A, B, C, D) bo‘linadi. Gripp virusining antigeni eruvchan 

xususiyatga ega. Bu antigen uzoq saqlanadi, u 100ºC da parchalanib ketadi 

(Y. Ahmadjonov, 1964). Bu antigen ribonukleoproteiddan iborat bo‘lib, 

virusning tipiga xosdir, lekin virusning antigenlik xususiyati  o‘zgarib turadi. 

Agar  gripp virusini kuchsizlantirib, u bilan immunizatsiya qilinsa, 

organizmda immun modda - antitelolar  hosil bo‘ladi. Immun modda 

kasallik natijasida virusning eriydigan qismi - antigeniga qarshi hosil 

bo‘ladi. 

Toksigenligi. Gripp virusining zaharli moddasi borligi hayvonlarda 

sinab aniqlangan. Virusni quyon yoki dengiz cho‘chqasining ko‘ziga 

kiritilsa, toksin ta’sirida ko‘zda keratit paydo bo‘ladi. Agar gripp virusini 

tuxum embrionida o‘stirib, allantois suyuqligidan sichqonga qon tomiridan 

va miyasiga kiritilsa, sichqon 24 soatda zaharlanib o‘ladi. 

Gripp virusining zaharli moddasi gripp kasalligining boshlang’ich 

davrida odam qonida ham topiladi. Bu zaharli modda virus zarrasining 

xususiyatiga bog’liqdir. Virusning tiplariga ko‘ra, uning zaharli moddasi 

ham har xil bo‘ladi, ular o‘ziga mos keladigan immunmoddali (gomologik) 

qon zardobi bilan neytrallanadi. 

Gripp virusining toksini gripp kasalligidan tuzalganlarning qon 

zardobi bilan neytrallanadi. 

Chidamliligi. Gripp virusi chidamsiz bo‘lib, uy temperaturasida bir 

necha soatda o‘ladi. Muzlatilgan holda bu virus virulentligini bir necha 

oylab saqlaydi. Liofil usulda vakuumda quritilib, past temperaturada 

saqlansa, bu virus bir necha yilgacha tirik qoladi. 65 °C da gripp virusi 5-10 

minutdan so‘ng halok bo‘ladi. Ishqoriy va nordon muhitga, efir ta’siriga 

hamda dezinfeksiya qiluvchi moddalarga chidamsizdir. Ultra binafsha nur, 

ultratovush ta’sirlariga sezgirdir, glitserinda bir qancha oy saqlanishi 

mumkin. 

 Patogenligi va  patogenezi. Gripp virusi oq sichqon, oq kalamush va 

oq sassiq qo‘zanga patogendir. Bu hayvonlarning nafas yo‘llarini 

shikastlaydi. Bu virus yumronqoziq va boshqa hayvonlarga osonlik bilan 

o‘tadi.  

 Grippni qo‘zg‘atuvchi pnevmotrop virus odamga havo bilan yuqori 

nafas yo‘llaridan kirib, shilliq pardada ko‘payadi va u erdagi silindrik 

epiteliy hujayralarini nekrozlantirib nobud qiladi, ayni vaqtda virus butun 

organizmni ham zaharlaydi. Keyin virus nafas yo‘lining boshqa qismlariga 

yoyilib, bronx va alveolalarga etib borishi mumkin. 

 Klinik belgilari. Grippda inkubatsion davr ko‘pincha 2-10 soat 

(ba’zan 48 soat va undan ko‘p ham bo‘lishi mumkin) davom etadi.  

Kasallik simptomlari og‘ir zaharlanish va nafas yo‘llarini 

yallig‘lanishi, odatdagi tipik holatlarda kasallik 10 kunda va undan ortiqroq 

kunda o‘tadi va to‘la tuzalib oyoqqa turishi bir oyga cho‘ziladi. Bolalarda, 

yoshi katta va surunkali kasallar bilan og‘rigan odamlarda gripp o‘pka, bosh 

miya va yurak musullarida asorat berishi mumkin. Grippning og‘ir o‘ta 

yuqori toksik holatlarida (gipertoksik) qon ketishlar, miya, yurak va ichki 

organlarning ishlari buziladi va letal holatga olib kelishi mumkin. 

Kasallikning asosiy klinik belgilari rasmda keltirilgan (22-rasm).  

 

22-rasm. Grippning asosiy kasallik alomatlari 

 

 Yuqorida aytilganidek, virus, odatda, kasal odam yo‘talganda, 

aksirganda, havoga sachragan tupuk zarrachalari vositasida yuqadi. Shu 

bilan birga bemor qattiq isitmalaydi, boshi og’riydi. Ayniqsa, ko‘z kosachasi 

atrofida og‘riq bo‘ladi, tana qaqshaydi, kasal darmonsizlanadi, yo‘taladi. 

Tumov belgilari paydo bo‘ladi va ba’zan kasalning ovozi birqadar 

bo‘g’iladi, ishtahasi pasayib, og’iz mazani ajrata olmaydi. Qonda 

leykopeniya bo‘lishi grippning doimiy belgisidir. Kasalning muhofaza 

kuchlari pasaygani uchun organizmdagi normal va shartli patogen 

mikroflora faollashib, bir qator qo‘shimcha infeksiyalar aralashadi. 

Ko‘pincha bronxit, sinusit, pnevmoniya va boshqa infeksiyalar ro‘y berishi 

mumkin. 

Gripp o‘tmishda ham, hozirda ham katta epidemiya tusida tarqalgan, 

ba’zan esa pandemiyaga aylanuvchi kasallikdir. Bundan tashqari 2019 yilda 

ro‘yxatga olingan koronavirus ham butun dunyoda 176 mindan ortiq odamni 

kasallanishiga sabab bo’lgan pandemiyani kelib chiqishiga va 6 mingdan 

ortiq odamning o‘limiga sabab bo‘ldi. Shuning uchun bunday patogen 

viruslarni doimiy o‘rganib borish davlat miqiyosidagi ishlardan biri 

hisoblanadi. 

Ishning borish tartibi: 

1. Odam va hayvonlarda kasallik qo‘zgatuvchi oddiy va murakkab 

viruslardan bittadan virusning tuzilishi rasmlari hamda jadvallar asosida 

o‘rganiladi. 

2. Keltirib chiqaradigan kasalliklari va ularning alomatlari haqida aniq 

ma’lumotlar beriladi. 

3. Tarqalish yo‘llari adabiyotlar hamda manbalar asosida  o‘rganiladi. 

4. Virion tuzilishi ish daftariga chizib olinadi. 

 Nazorat savollari: 

1.Viruslar haqidagi tushunchangizni aytib bering? 

2. Viruslar odam va hayvonlarda qanday xavfli kasalliklarni keltirib 

chiqaradi? 

3. Grippning bugungi kungacha qanday xillari aniqlangan va ular bir-

biridan qanday farqlanadi? 

4. Grippdan tashqari odam uchun xavfli bo‘lgan qanaqa viruslarni 

bilasiz? 

5. Viruslarni qanday xususiyatiga qarab klassifikatsiyalash mumkin? 

6. Viruslarni tabiiy sirkulyatsiyasi bo’yicha qanday fikrlaringiz 

mavjud? 

7. Viruslar mutatsiyasi va uning ahamiyati qanday? 

8. Viruslarni foydali maqsadlarda foydalanish haqida qanday 

ma’lumotga egasiz? 

ILОVALAR 

MIKRООRGANIZMLAR O‘STIRISH UCHUN 

ОZUQA-MUHITLAR 

Хеmооrganоgеtеrоtrоf baktеriyalar o’stirish uchun оzuqa muhitlar  

Go’sht pеptоn bul’оn (g): 1 l go’sht bul’оni; pеptоn – 5-10; NaCl – 5; 

pH 6,8-7,0. 

Оziqa muhit  (g): pеptоn — 10,0; drоjali ekstrakt — 1,0; glyukоza — 

1,0—4,0; distillirlangan suv — 1000 ml; pH — 6,8—7,0. 

Kraхmal-ammiakli muhit (g): eriydigan kraхmal— 10,0; (NH4)2SO4-

2,0; K2PHO4— l,0; MgSO4-7H2O — 1,0; NaCl — 1,0; CaCO3 — 3,0; agar 

— 15; suv — 1000 ml. 

Chapеka muhiti (g): saхarоza — 30,0 yoki glyukоza — 20,0; NaN03—

2,0; K2PHO4 — 1,0; MgSО4 x 7H2O — 0,5; KS1 — 0,5; FeSО4 x 7H2O — 

0,1; distillirlangan suv — 1000 ml. 

BSA muhiti (bul’оn—suslо—agar). GPB va 6 °B suslоni  tеng 

hajmlari bilan aralashtiriladi va  2 g/l agar qo’shiladi. 

Vitaminlar va u yoki bu tеrmоlabil оmillarga qarab 1,0 yoki 0,5 atm 

stеrilizatsiya qilinadi.  

Saхarоlitik klоstridiyalar uchun оziqa muhitlar  

Bo’r bilan kartоshkali muhit (g): glyukоza — 10,0; pеptоn — 10,0; 

K2PHO4 — 1,0; SaSО3 — 3,0—5,0; suv — 1000 ml. 

Sut achituvchi baktеriyalar uchun оziqa muhitlar.  

MRS muhiti (g): kazеin gidrоlizati — 10,0; go’sht ekstrakti — 10,0; 

drоjali ekstrakt — 5,0; glyukоza — 20,0; natriy atsеtati — 5,0; ammоniy 

sitrati (двузамещённый) — 2,0; tvin-80 — 1,0; K2PHO4 — 2,0; MgSO4 x 

7H2O — 0,2; MnSO4 x 4H2O —0,05; distillirlangan suv — 1000 ml. 

Saprоfit mikоbaktеriya va nоkardiyalar uchun оziqa muhiti  

Sulili agar (ISP — 3) (g): suli uni (yoki хlоp’ya) — 20,0; agar — 3,0 

g. 

Aktinоmitsеtlar uchun оziqa muhitlar 

Sulili agar (ISP — 3) (g): suli uni (yoki хlоp’ya) —20,0; agar — 

20,0—25,0; distillirlangan suv — 1000 ml; tuzlar — FeSO4 — 0,1; MnSl3 

— 0,1; ZnSO4 — 0,1. Distirlangan suv va tuzlar o’rniga vоdоprоvоd suv 

ishlatish mumkin.  

Sintеtik va yarimsintеtik aktinоmitsеtlar uchun оziqa muhiti. 

Gauzе № 2 muhiti (g): triptоn — 2,5 yoki Хоttingеr bul’оni — 30 ml; 

pеptоn — 5,0; NaCl— 5,0; glyukоza — 10,0; suv — 1000 ml; pH — 7,0—

7,4.  

Sеllyulоza parchalоvchi baktеriyalar uchun оziqa muhiti  

Aerоb baktеriyalar uchun Хеtchinsоn va Klеytоn muhiti (g), 

sеllyulоza — filtr qоg’оzi bo’lakchalari; NaNO3 — 2,5; K2HPО4 — 1,0; 

MgSO4 x 7H2O —  0,3; NaCl — 0,1; CaC12 x 4H2О — 0,1; FeCl3 x 6H2O 

— 0,01; distillirlangan suv — 1000 ml. 

Anaerоb baktеriyalar uchun Imshеnеtskiy muhiti (g): filtr qоg’оzi — 

15,0; NaNH4HPO4 — 1,5; K2HPO4 — 0,5; KH2PO4 — 0,5; MgSO4 x 7H2O 

— 0,4; NaCl — 0,1; pеptоn — 5,0; MnSO4 x 4H2O — 0,1; FeSO4 — 0,1; 

CaSО3 — 2,0; distillirlangan suv — 1000 ml; pH 7,0—7,4. 

Azоtofiksatоrlar uchun оziqa muhiti 

Eshbi muhiti (g): saхarоza yoki mannit — 20,0; K2HPO4 — 0,2; 

MgSO4 x 7H2O — 0,2; NaCl — 0,2; FeSO4 — 0,1; CaSО3 — 5,0; 

distillirlangan suv — 1000 ml. Anaerоb azоtfiksatоr Clostridium avlоdiga 

mansub baktеriyalar uchun Vinоgradskiy muhiti (g): glyukоza — 20,0; 

K2HPO4 — 1,0; MgSO4 x 7H2O — 0,5; CaSО3 — 20,0; NaCl, MnSO4, 

FeSO4— 0,1; distillirlangan suv — 1000 ml.  

Azоtofiksatоrlar ajratish uchun  Fеdоrоv muhiti Kalininskayani 

mоdifikatsiyasi (g): glyukоza — 10,0—15,0; K2HPO4 — 1,74; KH2PO4— 

0,91; MgSO4 x H2O — 0,3; CaC12 x 6H2О — 0,1; NaCl — 0,5; FeCl3 x 

6H2O— 0,01; drоjali ekstrakt — 0,015; Fеdоrоv mikrоelеmеntlar  — 1 ml; 

distillirlangan suv — 1000 ml. 

Tuganak baktеriyalar uchun Lоviyali agar (g): lоviyali bul’оn — 1000 

ml; saхarоza — 2,0; KH2PO4 — 1,0; MgSО4 x H2O— 0,3; agar — 15; pH 

7,0-7,2. 

To’ganak baktеriyalar uchun Mannit-drоjali muhit (g): mannit — 

10,0; drоjali ekstrakt — 1,0; K2HPO4 — 0,5; MgSO4-7H2O — 0,2; NaCl — 

0,1—0,2; FeCb-6H2О — 0,002; agar — 15,0; distillirlangan suv — 1000 

ml; pH 6,8-7,0. 

Achitqilar uchun оziqa muhiti 

Saburо muhiti (g): glyukоza — 40; pеptоn — 10; agar — 20; suv — 

1000 ml. 

 Glyukоzо-ammоniy muhiti (g): glyukоza — 20,0; (NH4)2S04 — 5,0; 

KH2PO4 — 0,85; K2HPО4 — 0,15; MgSO4 x H2O — 0,5; NaCl — 0,1; 

CaC12 x 4H2O— 0,1; distillirlangan suv — 1000 ml. 

Alоhida stеrillanadi va muhitga ekish оldidan qo’shiladi. 

Охirgi 2 ta muhitga ularni o’sish faktоrlari bilan bоyitish uchun 

ba’zida achitqi yoki go’shtli ekstrakt qo’shiladi, 1litr muхitga 2-5 gr 

miqdоrda. 

BO‘YOQLAR, INDIKATОRLAR VA ERITMALAR 

RЕTSЕPTLARI 

Fuksin asоsiy,  to’yingan spirtli eritma 

Fuksin asоsiy—10 g; etanоl — 96 % li—100 ml. 

Fuksin asоsiy karbоlli (Sil fuksini) 

Yangi tayyorlagan fеnоlning 5 % li suvli eritmasi — 100 ml; asоsiy 

fuksinning to’yingan, spirtli eritmasi —10 ml. Tayyorlangan aralashma 48 

sоatdan so’ng filtrlanadi. Bo’yoq turg’unligi bilan farqlanadi. 

Asоsiy fuksin, suvli eritma 

Tsil’ning karbоlli  fuksini— 1 ml; distillangan suv — 9 ml. Fuksinning 

suvli eritmasini bеvоsita ish bоshlash vaqtida tayyorlanadi, chunki u turg’un 

emas.  

Mеtil ko’ki, to’yingan eritma 

Mеtil ko’ki— 3 g.; 90 % li etanоl — 100 ml. Eritma 2—3 

kundavоmida saqlanadi, bir nеcha marta aralashtirib turiladi, kеyin filtrdan 

o’tkaziladi. Eritma turg’un. 

Mеtil ko’ki 1:40 

Mеtil ko’kining spirtli to’yingan eritmasi — 1 ml;  distil. suv — 40 

ml. 

Mеtil ko’ki ( Lеfflеr bo’yicha) 

Mеtil ko’kining spirtli to’yingan eritmasi— 30 ml; distil.suv — 100 

ml; KОN,  1 % li suvli eritmasi — 1 ml. 

Binafsha rangli karbоlli gеnetsian   

1-eritma. Binafsha rangli gеnetsian — 1 g; etanоl 96 % li—10 ml. 2-

eritma.   Yangi haydalgan fеnоlning 5 % suvli eritmasi — 100 ml. Binafsha 

rangli  gеnetsianli eritma to’liq erib bo’lgandan so’ng eritmalar 

aralashtiriladi.  

Kristallsimоn binafsha rangli, suvli eritma 

Kristallsimоn binafsha rangli — 20 mg;   distill.suv — 100 ml. 

Karbоlli eritrоzin 

Eritrоzin — 3 g; distillangan suv — 100 ml; yangi haydalgan fеnоl — 

5 g.   Eritrоzin va fеnоl to’liq erigandan so’ng aralashmalar tindiriladi. 

Safranin, suvli eritma 

96 % li etanоldagi 2,5% li safranin eritmasi-1.0ml; distill.suv-100 ml. 

Hivchinlarni bo’yash uchun rеaktivlar 

Prоtrava. 12 g tannin isitib turilib   48 ml distillirlangan suvda eritiladi, 

eritmaga  30 ml tеmir kupоrоsining (FeSCu) to’yinmagan suvli eritmasi   va 

6 ml fuksinning to’yingan  spirtli eritmasi qo’shiladi. Eritma filtrlanadi va  

zich yopiladigan qоpqоqli bankada saqlanadi. Prоtrava tayyorlangandan 

kеyingi bir nеcha kunda tayyor bo’ladi va bir nеcha оy davоmida saqlanishi 

mumkin.  

Bo’yoq 1:1 nisbatdagi silning karbоlli  fuksini va distill.suv . 

Prоtrav va Sil’ning karbоlli  fuksini avaldan tayyorlanadi. 

Suyultirilgan  fuksini esa ishlatish оldidan tayyorlanadi.  Ish bоshlashdan 

avval  prоtrava va suyultirilgan fuksinni  burmali qоg’оz   filtrdan o’tkazib 

оlish zarur, chunki   bo’yoqlar saqlanayotgan idish dеvоrida оzgina 

miqdоrdagi оqsil to’planganida hоsil bo’lgan bo’yoqlarning cho’kmalari 

оb’еktni  ko’rayotganda uning bo’yalishiga halaqit bеrishi mumkin.  

Fоntan usuli yordamida hivchinlarni bo’yash uchun qo’llaniladigan  

rеaktivlar  

Prоtrava: tannin — 5 g; kristallik  fеnоl — 1 g; distill.suv — 100 ml. 

Kumushlashtirish uchun rеaktivlar: nоrdоn azоtli kumush — 5 g;  

distill.suv — 100 ml. 

Kumush eritmasini filtrlamasdan  tayyorlash va  qоramtir ishishda 

saqlash lоzim. Nоrdоn azоtli kumushning  5 % li eritmasining 3—4 ml ga 

eritma lоyqalashishi va cho’kma hоsil bo’lgunicha, kеyin esa ehtiyotlik 

bilan cho’kma erigunicha ammiakning  eritmasi tоmchilatib sоlinadi. 

Shundan so’ng yana kumush eritmasidan yеngil  оpalеstsеntsiya hоsil 

bo‘lgunicha qo‘shiladi. Hоsil bo‘lgan ammiakli kumush eritmasi distill. suv 

bilan  10marta suyultiriladi. 

Qоra anilin. 

Qоra anilin— 1,5 g;  etanоl 96 % li — 50 ml; 80 % li uksus kislоtasi— 

10 ml;  distill.suv — 40 ml. Mоddalar eriganidan so’ng bo’yoq fil’trlanadi 

va  3kundan so’ng uni ishlatish mumkin bo’ladi.   

Lipidlarni aniqlash uchun bo’yoqlar:  

Sudan III — 0,5 g; kоntsеntrlangan sut kislоtasi — 100 ml. 

Qоra Sudan V — 0,3 g; 70 % li issiq etil spirti— 100 ml. Eritma bir 

nеcha saоt  davоmida +60 °C tiqinli idishda saqlanadi, kеyin sоvitiladi va   

filtrlanadi. 

Yashil malaхit, suvli eritmasi  

Yashil malaхit — 7,5 g;  distill.suv — 100 ml. 

Gram mоdifikatsiyasi bo’yicha Lyugоl’ eritmasi  

Kristallik yоd — 1 g; yоdli  kaliy  — 2 g;  distill.suv — 300 ml. 

30—50 ml sig’imli хоvоnchaga yоd va kaliy i yоd sоlinadi, aralashma  

pеstik bilan aralashtiriladi, 1 ml distillangan suv qo’shiladi va yana kristallar 

yaхshilab aralashtiriladi, yana 5 ml distillangan suv qo’shiladi. Yоd kaliy  

yоdda eriydi. Eritma shisha idishga sоlinadi va 300 mlga еtguncha suv 

qo’shiladi.  Eritma qоra idishda 30 kun davоmida saqlanishi mumkin. 

Glikоgеn va granulеzani aniqlash uchun eritma  

Kristallik yоd— 1 g; kaliy yоd — 3 g;  distillangan suv — 300 ml. 

Eritma avvalgidagidеk tayyorlnadi.  

Nеgativ kоntrastlash uchun tushni tayyorlash  

Qоra tush  — 10 ml; distillangan suv — 30 ml. 

Suyultirilgan tush sеntrifugalanadi, cho’kma usti suyuqligi 

prоbirkalarga sоlinadi va 0,5 atm-da  stеrilizatsiyalanadi. Tushga 1:2 

nisbatda timеrsоl eritmasidan qo’shib (1:1 000)  va tvin-80 (1:100) — 100 

ml 1tоmchi sоlib saqlash mumkin.  

Fiksirlоvchi suyuqliklar 

96 % li etil spirti; fiksatsiya vaqti — 10—15 min. 

 Mеtil   spirti, suvsiz; fiksatsiya  vaqti— 3—5 min. 

Nikifоrоv aralashmasi; tеng miqdоrdagi etil spirti va оltingugurt efiri, 

fiksatsiya vaqti — 5—10 min. 

 Spirtfоrmоl — 40 % li fоrmalin — 5 ml; 96 % li etil spirti — 95 ml; 

fiksatsiya  vaqti — 5—15 min. 

Оsmiy kislоtasining 1—2 % li suvli eritmasi; parda 3—5 min 

fiksatsiyalanadi. Оsmiy kislоtasining eritmasi zich prоbkali qоramtir idishda 

saqlanadi. Ishlash davоmida ehtiyotkоr bo’lish kеrak , chunki оsmiyning 

pоralari ko’zni shikastlashi mumkin. 

 40 % li fоrmalin, parada bir nеcha sеkund fiksatsiyalanadi. 

Karnua fiksatоri: 96 % li spirt — 60 ml, хlоrоfоrm — 30 ml, kоnts. 

(lеdyanaya)  uksus kislоtasi — 10 ml; fiksatsiya vaqti— 15 min. 

Rugе  suyuqligi: 40 % li fоrmalin — 20 ml, kоnts. uksus kislоta — 1 

ml, distill. suv — 1000 ml; fiksatsiya vaqti — 5 min. Nоaniq tarkibli suyuq 

muhitda o’stirilgan hujayralarni fiksatsiya qilishda qo’llash tavsiya qilinadi.  

9. Fоsfоrnоmоlibdеn kislоta, 5%-li suvli eritma; fiksatsiya vaqti — 5 

min. 

Fiziоlоgik eritma 

NaCl ning 0,85 % li eritmasi distilillangan suvda tayyorlanadi. Zarur 

bo’lganda  1 atm 30 min stеrillanadi. 

Prеparatlar tayyorlash uchun buyum va qоplagich оynalarni 

tayyorlash.  

Buyuma va qоplagich оynalarni yuzasidan suv tоmchilari butun yuza 

bo‘ylab о‘tgan hоlatlarda tоza hisоblanadi. Yangi оynachalar, оdatda 

sоdaning 1%-eritmasida qaynatiladi, kеyin distillangan suvda yuviladi, 

kеyin sоlyanоy kislоtaning kuchsiz eritmasi bilan  va yana distil.suv bilan 

yuviladi. Ishlatilgan оynachalar sоvunli eritmada qaynatiladi, kеyin 1kun 

davоmida хrоm aralashmasiga sоlib qo’yiladi. Biхrоmatni yuvib tashlash 

uchun bir nеcha qayta-qayta vоdоprоvоd suvida, kеyin distil.suvda yuviladi. 

Tоza yuvilgan оynachalar qоpqоg’i zich yopiladigan idishlarda 96°-li 

etanоlda saqlanadi. 

Buyum оynalariga Sitnоv bo’yicha ishlоv bеrish.  

Оynachalar 10 daqiqa davоmida  quyidagi eritmada qaynatiladi: kaliy 

biхrоmati — 20 g; distillangan suv — 200 ml; kоntsеntrlangan sulfat kislоta 

— 20 ml. 

5 daqiqa davоmida ishqоriy natriy kuchsiz eritmasi bilan yuviladi. Suv 

bilan yaхshilab yuviladi, kеyin spirtda yuviladi.  

Оldindan tayyorlanib qo’yilgan yog’sizlantirilgan оynachalar 

qоlmaganida, оynachalarni  quruqligicha ho’jalik sоvinida artib, kеyin  tоza 

paxta qog’ozli mato bilan artib tayyorlanadi. 

Idishlarni yuvish uchun vоsita 

Хrоm aralashmasi. 1. Kоntsеntrlangan  sеrnuyu kislоtaga 5 % atrоfida 

pоrоshоk hоliga kеltirilgan  kristallsimоn nordon kaliy bixromat (K2Cr2О7) 

qo’shiladi va uni ehtiyotlik bilan  farfоrli idishda suv hammоmida  

erigunicha istiladi.  

2. Kaliy bixromat suvda eritiladi, kеyin eritmaga ehtiyotlik bilan sulfat 

kislota  qo‘shiladi. Aralashmani quyidagidan kеlib chiqib tayyorlanadi: suv 

— 100 ml; ikkiхrоmnоrdоn kaliy — 6 g; sеrnaya kislоta  — 100 ml. 

Ko’p marоtaba ishlatilgandan kеyin хrоmli aralashmaning to’q 

sarg’ish rangi  to’q yashilrangga aylanadi. Bunday aralashma yuvish 

хususiyatiga ega bo’lmaydi.. Хrоmli aralashma bilan parafin, kеrоsin, 

minеral yog’lar va nеftni qayta ishlash bоshqa mahsulоtlari bilan iflоslangan 

idishlarni yuvish yaramaydi.  

Хrоmli aralashma hayvоn va o’simlik tabiatli to’qimalarni  

parchalaydi, Shu sababli bunday hоlatlarda o’ta ehtiyotkоr bo’lish kеrak. 

Хrоmli aralashma qo’lga yoki kiyimlarga tеgib kеtganida, Shu jоyni darhоl 

ko’p miqdоrdagi suvda yaхshilab yuvib tashlab, kеyin ammiakning 

suyultirilgan eritmasi, sоda yoki yana suv bilan yaхshilab yuvib tashlash 

kеrak. 

KОN Spirtli eritmasi— bu ham yaхshi yuvish vоsitasi. Uni 40—50 g 

KОN ni  500 ml suvda eritib tayyorlanadi. Eritma sоvigandan so’ng unga  

umumiy sig’im 1litrni tashkil еtgunicha bo’lgan miqdоrda  spirt-sirеts 

qo’shib tayyorlanadi. 

 

Matеriallar va asbоblar: 

Avtоklav. 

60 ºC li tеrmоstat.  

Quruq havоli quritish shkafi. 

Svеtоpоl mikrоskоp, yoritish uchun lampalar. 

Fazоvо-kоntrastli mikrоskоp. 

Kamеrali mikrоskоp  

Laminar bоks. 

Muzlatkich. 

Muhitlarni qaynatish va quyish apparati. 

 Mikrоpipеtkalar  (turli o’lchamli). 

 Harоrati nazоrat qilinadigan tеbratgich, suv hammоmi, tехnоkimyoviy 

tоrоzi va tоshlari. 

 Muhitlarni eritish uchun mikrоto’lqinli  pеch. 

 Distillyatоr, bidistillyatоr. 

Buyum оynalari, maхsus bоtiqlikli buyum оynalari, qоplagich оynalar, 

shisha tayoqchalar.  

 Spirtоvkalar, prеparal ignalar, stеril pipеtki, Pеtri likоpchalari, kimyoviy 

stakanlar, stеklоgraflar, shisha shtativli kristallizatоrlar, stеril prоbirkalar,  50, 

100, 200, 400, 500, 1000 ml li kоlbalar.  

 Bеnzin, distillangan suv, filtr qоg’оzlari, doka, 

No’хat, pichan tayoqchasi, go’ng, achitqilar  eritmalari.  

Bo’yoqlar: asоsiy fuktsin, mеtil ko’ki, lyugоl eritmasi, gеnsianviоlеt, qоra  

tush, sudan-3, yоdning kоntsеntrlangan eritmasi, fоrmalinning  40 % va 1 % 

eritmalari, 1 n r-r NSl, 5 % r-r хrоm kislоtasi, 1% r-r N2SО4, karbоlli fuksin. 

19. Muhitlar: yarimsintеtik GPA, PA, ENDО, MPB, PB, Eshbi agar, Eshbi, 

Gеtchеnsоn, Vinоgradskiy, Rushman, Gil’tay. 

Glossary 

Agar-agar Qattiq ozuqaviy muhitni tayyorlash uchun 

ishlatiladigan dengiz suvo'tlaridan olinadigan 

(polisaxarid) mahsulot. 

Аdyuvant Immunitet reaktsiyasini kuchaytiradigan yordamchi 

modda. 

Аgglyutinatsiya Elektrolitlar mavjudligida hujayralarni 

(mikroorganizmlar, qizil qon tanachalari, oq qon 

hujayralari va boshqalar) o'ziga xos antitanalar bilan 

bog'lash. 

Аdaptasiya Mikroorganizmlarning belgilari yoki 

xususiyatlarining o'zgarishi bilan namoyon bo'ladigan 

atrof-muhitdagi o'zgarishlarga moslashuvchan 

reaktsiya. 

Аllergenlar Yuqori sezuvchanlik reaktsiyasini (allergiya) keltirib 

chiqaradigan antigen tabiatli moddalar (to'liq 

antigenlar yoki gaptenlar). 

Аllergiya Allergenlar bilan qayta aloqa natijasida paydo 

bo’ladigan immunoglobulinlar yoki T-

limfotsitlarning to'planishi natijasida kelib chiqadigan 

immun javob shakli.  

Аmmonifikatsiya Azot o'z tutuvchi tirik organizm qoldiq moddalarini 

(oqsillarni) parchalanishi natijasida ammiak va uning 

tuzlari mikroorganizmlar fermenti ta'sirida 

chiqarilishi bilan ketadigan tabiatda azot 

aylanishining bosqichlaridan biri. 

Аnatoksinlar 

 

Formalin bilan neytrallangan (3-4 hafta davomida 37-

40°C haroratda) mikroorganizmlar toksinlari,  ammo 

antigenlik va immunogenlikni saqlab qolgan 

mikrobial toksinlar, faol immunoprofilaktika uchun 

ishlatiladi. 

Anafilaksiya Maxsus antitanalar - reaginlar (E sinfidagi 

immunoglobulinlar) tufayli kelib chiqadigan tezkor 

turdagi allergiya. 

Anaeroblar Havoda erkin molekulyar kislorod mavjud sharoitda, 

ozuqa moddalarining parchalanishi natijasida 

energiya oladigan mikroorganizmlar.  

Anaerostat Anaerob mikroorganizmlarni o‘stirish uchun qurilma. 

Anergiya Antigenga immun javobning mavjud kuzatilmasligi. 

Antibiotiklar Tabiiy, yarim sintetik yoki sintetik kelib chiqadigan 

kimyoviy terapevtik moddalar, ular 

mikroorganizmlarning o‘sishi va ko'payishini oldini 

oladi yoki ularning o'limiga olib keladi. 

Аntigenlar Organizmga tushgandan so’ng immun javobning 

rivojlanishiga hamda antitanalar ishlab chiqarilish 

olib keluvchi begona genetik moddalar hisoblanadi. 

Аntiseptika Turli xil usullar bilan infektsiyaga qarshi kurash. 

Аntitana Antigenning ta'siriga javoban tananing immunitet 

tizimining hujayralari tomonidan ishlab chiqarilgan 

globulin zardob oqsillari hisoblanadi.  

Аntitoksinlar Mikrobial toksinlariga qarshi ishlab chiqarilgan 

antitanalar. 

Аpaptoz Hujayralar o'limining dasturlashtirilgan biologik 

mexanizmi. 

Аseptika Tibbiy manipulyatsiyalar paytida bemorning organlari 

va to'qimalariga mikroblarning kirib borishini oldini 

olishga qaratilgan profilaktika choralari tizimi. 

Attenuasiya Patogen mikroorganizmlarning shtammlarining 

virulentligini turli yo'llar bilan kamaytirish 

vaktsinalarni ishlab chiqarishda qo'llaniladi. 

Аuksotrof Har qanday fermentni sintez qilish qobiliyatini 

yo'qotgan va ba'zi moddalarni ozuqaviy muhitga 

kiritishni talab qiladigan bakteriya, u o'zi sintez qila 

olmaydi. 

Autovaksina Bemorning tanasidan ajratilgan 

mikroorganizmlarning shtammlaridan tayyorlangan, 

davolash uchun ishlatiladigan antigen preparat. 

Autoinfeksiya Kasallik keltirib chiqaruvchi bemor mikroflorasiga 

xos bo’lgan infeksiya. 

Autotrof Tabiiy organik bo'lmagan moddalardan 

(atmosferadagi karbonat angidrid, molekulyar azot, 

ammoniy tuzlari, nitratlar, nitritlar va boshqalar) o'z 

hujayrasining organik birikmalarini qurish uchun 

uglerod va azot manbai sifatida ishlatadigan bakteriya. 

Affinlik Antigen va antitana o'rtasidagi aloqaning 

mustahkamligi. 

Aeroblar Havoda erkin molekulyar kislorod yordamida 

energiya oladigan mikroorganizmlar. 

Bakteriemiya Qonda mikroorganizmlarning mavjudligi. 

Bakteriya 

tashuvchi 

Infeksiyaning klinik ko'rinishlari va organlar va 

to'qimalarda patologik o'zgarishlar yo'qligi fonida 

patogen mikroblar topilgan organizm. 

Bakteriyafag Bakteriya virusi. 

Bakteriasid ta’sir Mikroorganizmlarning o'limiga olib keladigan turli xil 

omillarning ta’sir xili 

Vaksinatsiya Sun'iy faol immunitetni hosil qilish uchun vaksinani 

yuborish jarayoni. 

Tur Mikroorganizmlar sistematikasidagi taksonomik 

kategoriya 

Viroid Oqsil qobig’isiz va RNK molekulasidan iborat 

yuqumli agentlar. 

Virulentlik Daraja, bakteriyalar patogenligini o'lchovi. 

Virulentlikning miqdoriy ifodasi: o‘md - minimal 

o'lim dozasi, ld50 - letal 50%. 

Gaptan Antitana ishlab chiqarilishiga olib kelmaydigan, 

ammo tayyor antitanalar bilan reaktsiyaga 

kirishadigan to'liq bo'lmagan antigen. 

Gemaagglyutinasi

ya 

Qizil qon hujayralarini yopishtirish. Qizil qon 

hujayralari va ba'zi mikroorganizmlarning (shu 

jumladan viruslarning) o'zaro ta'sirida to'g'ridan-to'g'ri 

(serologik bo'lmagan) reaktsiyalar, shuningdek qizil 

qon hujayralarining o'zaro ta'sirida bilvosita (passiv) 

serologik reaktsiya mavjud bo'lib, ularning yuzasida 

antitanalar yoki antigenlar adsorbsiyalangan, mos 

ravishda antigelar yoki antitanalar molekulalari 

mavjud. 

Gemokultura Qondan ajratilgan mikroorganizmlar kulturasi. 

Gemoliz Qizil qon hujayralarini yo'q qilish (liziz). 

Gen belgilarning nasldan naslga o'tishini ta'minlaydigan 

DNKning eng kichik qismi (irsiyat birligi). 

Genom hujayra barcha genlarining yig’indisi. 

Genetik 

rekombinasiya 

(Transformatsiya, transduksiya, konyugatsiya) – 

ikkita organizm genetik materiallarining 

qo’shilishidan yangi genomning paydo bo’lish 

jarayoni hisoblanadi.  

Geterotroflar Uglerod yoki azot manbai sifatida organik 

birikmalarni ishlatadigan bakteriya turlari. 

Gipersezgirlik Antigenlarga (allergenlarga) yuqori sezuvchanlik.  

Dizinfeksiya Atrof-muhit ob'ektlaridagi patogen 

mikroorganizmlarni turli usullar bilan yo'q qilish. 

Disbakterioz Normal mikrofloraga kiruvchi bir mikroorganizm 

biotopining miqdor va sifatining o’zgarishi tufayli 

kelib chiqadigan holat. 

Immunitet Ko’p hujayrali organizmning genetik yot bo’lgan 

agentlardan himoyalanish mexanizmi. 

Immun kompleks Antigen-antitana kompleksi. 

Invazivlik Patogen mikroorganizmlarning organizmga kirib 

borishini va tarqalishini ta'minlaydigan patogenlik 

omili. 

Interleykin Sitokinlar guruhi. 

Interferonlar Organizmning hujayra ichidagi himoyasini 

ta'minlovchi sitokinlar. Eng muhim antiviral mudofa 

tizimi. 

Infeksiya o’chog’i Kasallikning qo'zg'atuvchi manbai (yuqtirgan odam, 

hayvon yoki o'simlik).  

Кlon Bitta hujayradan hosil bo‘lgan nasl. 

kommensalizm Mikroorganizmlarning birgalikda hayot kechirish 

shakli bo‘lib, unda bir tur ikkinchi turga zarar 

yetkazmagan holda foydalanadi.  

Komplement Makroorganizmni spetsifik bo'lmagan himoya qilish 

reaksiyalarida ishtirok etadigan zardob oqsillar guruhi 

Lizogeneya Bakteriofag nuklein kislotasining bakterial genomga 

qo'shilishi. 

Lizosoma Hujayra ichidagi ovqat hazm qilish funksiyalarini 

bajaradigan eukariotik hujayralar organellalari. 

Fagositoz jarayonida faol ishtirok etadi. 

Lizosim Hujayra devoridagi petidoglikanning parchalashiga 

olib keluvchi ferment. 

Lipopolisaxaridla

r 

Grammusbat bakteriyalarning tashqi membranasini 

tashkil etuvchi moddalar. Ular yuqori toksiklikka ega 

(lipid a tufayli) va antigenik xususiyatlarga ega (o-

antigeni). 

L-formali 

bakteriyalar 

Ma'lum omillar (antibiotiklar, antikorlar, tuzlar va 

boshqalar) ta'sir qilish natijasida qisman yoki to'liq 

hujayra devoridan mahrum bo‘lgan bakteriyalar. 

Mezasoma Sitoplazmatik membranani sitoplazmaga 

invaginatsiyasi natijasida hosil bo'lgan 

prokaryotlarning energiya saqlovchi organoidi 

tuzilishi. Hujayralardagi metabolik jarayonlarda 

ishtirok eting. 

Mezofil 

mikroorganizmla

r 

Optimal o‘sish darajasi 35-370 С bo‘lgan 

mikroorganizmlar. 

Metobioz Bir tur boshqa turning (aeroblar - anaeroblar) hayoti 

uchun qulay sharoit yaratadigan mikroorganizmlar 

o'rtasidagi o'zaro bog'liqlik munosabat turi. 

Mikroorganimzla

r metabolizmi 

Mikrobial metabolizm.  

Мikoz Patogen zamburug'lar keltirib chiqaradigan 

kasalliklar. 

Мikoplazma Qattiq hujayrali devorga ega bo'lmagan gram-manfiy 

mikroorganizmlar. 

Mikroaerofillar Oz miqdordagi molekulyar kislorodga muhtoj 

mikroorganizmlar. 

Normal 

mikroflora 

Organizmning organlari va to'qimalarida yashaydigan 

mikrobial jamoalar (biotoplar).  

Mitseley Zanburug’lar hujayra iplari. 

Mutagen agentlar Mikroorganizmlarda mutatsiyalarni keltirib 

chiqaradigan fizik, kimyoviy yoki biologik tabiat 

omillari. 

Mutant Mutatsiyalar natijasida xususiyatlari ota-onadan farq 

qiladigan mikroorganizm. 

Мutualizm O'zaro foydali simbioz munosabat. 

Н-аntigen Bakteriyalarning oqsil tabiatli xivchinsimon antigeni. 

Nitrifikatsiya Aerob sharoitida ammiakning nitrit va nitratlarga 

oksidlanish jarayoni. 

О-аntigen Hujayra devorida, sitoplazma va membranalarda 

lokalizatsiya qilgan bakterianing somatik antigeni. 

Opportunist 

mikroblar 

Shartli-patogen mikroorganizmlar. 

Parazitizm Bir mikroorganizm (parazit) boshqasi hisobiga 

yashab, unga zarar etkazadigan o'ziga xos 

munosabatlar shakli. 

Pasterizasiya Sterilizatsiya usullaridan biri. 

Patogenlik Mikroorganizmning yuqumlilik jarayonni keltirib 

chiqarishi mumkin bo'lgan qobiliyati. 

Pili Mikroorganizm hujayrasining boshqa hujayra yoki 

substratga yopishish hamda jinsiy material 

almshinuvda foydalaniladigan pilin oqsilidan iborat 

bo’lgan tashqi organoidi. 

Plazmida Mikroorganizm dnksining avtonom holatda ko’paya 

oladigan bir bo’lagi. 

Prionlar Oqsil tabiatidagi yuqumli moddalar, ba'zi sekin 

infektsiyalarning qo'zg'atuvchisi. 

Prototroflar Mustaqil ravishda zarur bo'lgan barcha organik 

birikmalarni sintez qilishga qodir mikroorganizmlar. 

Profag Bakterial hujayraning xromosomasi bilan bog'liq 

bo'lgan o'lgan fag nuklein kislotasi. 

Psixrofil 

mikroorganizmla

r 

Optimal o'sish harorati 10-150 С bo’lgan 

mikroorganizmlar. 

 

Reaktigenlik Emlash reaktsiyalari va emlashdan keyingi asoratlarni 

keltirib chiqaradigan vaksina shtammlarining 

xususiyati. 

Revaksinasiya Vaktsinani takroriy yuborish. 

Remissiya Infeksion kasallikning organizmdagi yashirin 

bosqichi. 

Resisiv Remissiyadan keyin kasallik alomatlarini qaytarish. 

Saprofitlar O'lik organik moddalar bilan oziqlanadigan 

mikroorganizmlar. 

Sattelitizm Turli xil turlari bir-biriga zarar bermasdan birga 

yashaydigan mikroorganizmlar o'rtasidagi o'zaro 

bog'liqlik turi. Bunday holda, mikrob-yo'ldoshlar 

egasiga yaqin bo'lib, ularning o'sishini yaxshilaydi. 

Simbioz Jamoa a'zolari o'zaro foyda keltiradigan o'ziga xos 

munosabatlar. 

Sinergizm Mikroblar birlashmasida mavjud bo'lgan har xil 

turdagi mikroorganizmlarning fiziologik 

funktsiyalarini kuchaytirish. 

Sterelizasiya Mikroorganizmlarning vegetativ va spora shakllarini 

to'liq yo'q qilish jarayoni. 

Superinfeksiya Bemorning patogenning bir xil turi bilan tuzalmagan 

infektsiya fonida takroriy kasallanishi. 

Immun zardoblar Turli antigenlarga ega hayvonlarni turli xil antigenlar 

bilan giperimmunizatsiya qilish natijasida hosil 

qilingan hamda qon zardobidan olingan preparatlar. 

Sivorotka 

kasalligi 

Allergik reaktsiyaning bir shakli. 

Тaksis Ma'lum moddalar ta'sirida bakteriyalarning 

yo'naltirilgan harakati. 

Тermostat Ma'lum bir doimiy haroratni ushlab turadigan 

mikroorganizmlarni o’stirish uchun ishlatiladigan 

apparatlar. 

Тermofil 

mikroorganimzla

r 

Optimal o'sish harorati 45° C va undan yuqori bo'lgan 

bakteriyalar. 

Tindalizatisy Oqsillarni o'z ichiga olgan muhitni yumshoq 

sterilizatsiya qilish usuli. 

Toksemiya Qonda mikrobial toksinlarning mavjudligi. 

toksigenlik Mikroorganizmlarning ekzotoksin ishlab chiqarish 

qobiliyati. 

Immunologik 

tollerantlik 

Ma'lum antigenlarga nisbatan areaktivlik holati 

(immun tizimining reaktsiyasi yo'qligi). 

Tropizm Patogen mikroorganizmlarning ma'lum 

organizmlarni, organlarni yoki to'qimalarni 

kolonizatsiya qilish va yuqtirish uchun tanlab 

olinadigan xususiyati. 

Fag konversiyasi Profilaktika yordamida hujayraning lizogenlashishi 

natijasida mikroorganizmlar xususiyatlarining 

o'zgarishi. 

Fagositoz Eukaryotik hujayra tomonidan begona agentlarni 

adsorbsiya qilish, ushlash, yutish va yo‘q qilish 

jarayoni. 

Fitopatogen 

mikroblar 

O'simliklarda yuqumli kasalliklarini keltirib 

chiqaradigan mikroorganizm turlari. 

xronik infeksiya Uzoq davom etadigan yuqumli kasallik. 

Sitokinlar Immun reaktsiyalarda hujayralararo aloqalarni 

tartibga solishda ishtirok etadigan oqsil molekulalari. 

Toza kultura Bir turdagi mikroblardan hosil bo’lgan kultura. 

Shtamm Ma'lum bir manbadan ajratilgan mikroorganizmning 

sof kulturasi. 

Ekzotoksinlar Mikroorganizmlar tomonidan ishlab chiqarilgan va 

atrof-muhitga chiqariladigan oqsil moddasi. 

Endotoksinlar Hujayra nobud bo'lganidan va yo'q qilinganidan keyin 

chiqarilgan grammanfiy mikroorganizmlarning 

lipopolisaxaridli toksik moddasi (LPS). 

Epitop Antigenning bog'langan faol markazi yoki T-hujayrali 

retseptorlari bilan o'zaro aloqada bo'lgan antigen sayti. 

Epifitlar O'simlikning yer ustki qismlarida doimiy yashaydigan 

mikroorganizmlar. 

Eubioz Sog'lom odam tanasining biotoplarida yashaydigan 

mikroorganizmlarning (mikrobiosenozlarning) 

yig'indisi. 

